
Homer, Odyssee, I, 1ff. 

a[ndra moi e[nnepe, Mou`sa, poluvtropon, o{ß mavla povlla 

plavgcqh, ejpei; Troivhß iJero;n ptolievtron ejpevrse: 

pollwǹ dæ ajnqrwvpwn i[den a[stea kai; novon e[gnw, 

povlla dæ o{ gæ ejn povntw/ pavqen a[lgea o}n kata; qumovn, 

5   ajrnuvmenoß h{n te yuch;n kai; novston eJtaivrwn. 

ajllæ oujdæ w|ß eJtavrouß ejrruvsato, iJevmenovß per: 

aujtw`n ga;r sfetevrh/sin ajtastalivh/sin o[lonto, 

nhvpioi, oi} kata; bou`ß ÔUperivonoß ∆Helivoio 

h[sqion: aujta;r oJ toìsin ajfeivleto novstimon h\mar. 

10 tw`n aJmovqen ge, qeav, quvgater Diovß, eijpe; kai; hJmìn. 

 ejnqæ a[lloi me;n pavnteß , o{soi fuvgon aijpu;n o[leqron 

 oi[koi e[san povlemovn te pefeugovteß hjde; qavlassan: 

 to;n dæ oi\on novstou kecrhvmenon hjde; gunaiko;ß  

 nuvmfh povtniæ e[ruke Kaluyw; dì̀a qeavwn 

15 ejn spevssi glafuroì̀si, lilaiomevnh povsin ei\nai. 

 ajllæ o{te dh; e[toß h\lqe periplomevnwn ejniautw``n, 

 tw``/ oiJ ejpeklwvsanto qeoi; oijkovnde; nevesqai 

 eijß ∆Iqavkhn, oujdæ e[nqa pefugmevnoß h\en ajevqlwn 

 kai; meta; oi|si fivloisi. qeoi; dæ ejlevairon a{panteß 

20 novsfi Poseidavwnoß. oJ dæ ajsperce;ß menevainen 

 ajntiqevw/ ∆Odush̀̀i pavroß h|n gaì̀an iJkevsqai. 

Homer, Odyssee, I, 22ff. 

 ἀλλ’ ὁ µὲν Αἰθίοπας µετεκίαθε τηλόθ’ ἐόντας - 

Αἰθίοπας, τοὶ διχθὰ δεδαίαται, ἔσχατοι ἀνδρῶν,  

οἱ µὲν δυσοµένου Ὑπερίονος, οἱ δ’ ἀνιόντος -  

25 ἀντιόων ταύρων τε καὶ ἀρνειῶν ἑκατόµβης.  

ἔνθ’ ὅ γε τέρπετο δαιτὶ παρήµενος· οἱ δὲ δὴ ἄλλοι  

Ζηνὸς ἐνὶ µεγάροισιν Ὀλυµπίου ἁθρόοι ἦσαν.  

τοῖσι δὲ µύθων ἦρχε πατὴρ ἀνδρῶν τε θεῶν τε·  

µνήσατο γὰρ κατὰ θυµὸν ἀµύµονος Αἰγίσθοιο, 

30 τόν ῥ’ Ἀγαµεµνονίδης τηλεκλυτὸς ἔκταν’ Ὀρέστης·  

τοῦ ὅ γ’ ἐπιµνησθεὶς ἔπε’ ἀθανάτοισι µετηύδα·  

"ὢ πόποι, οἷον δή νυ θεοὺς βροτοὶ αἰτιόωνται.  

ἐξ ἡµέων γάρ φασι κάκ’ ἔµµεναι· οἱ δὲ καὶ αὐτοὶ  

σφῇσιν ἀτασθαλίῃσιν ὑπὲρ µόρον ἄλγε’ ἔχουσιν, 

35 ὡς καὶ νῦν Αἴγισθος ὑπὲρ µόρον Ἀτρείδαο  

γῆµ’ ἄλοχον µνηστήν, τὸν δ’ ἔκτανε νοστήσαντα  

εἰδὼς αἰπὺν ὄλεθρον, ἐπεὶ πρό οἱ εἴποµεν ἡµεῖς,  

Ἑρµείαν πέµψαντες, ἐύσκοπον Ἀργεϊφόντην,  

µήτ’ αὐτὸν κτείνειν µήτε µνάασθαι ἄκοιτιν·  

40 ἐκ γὰρ Ὀρέσταο τίσις ἔσσεται Ἀτρείδαο,  

ὁππότ’ ἂν ἡβήσῃ τε καὶ ἧς ἱµείρεται αἴης.  

ὣς ἔφαθ’ Ἑρµείας, ἀλλ’ οὐ φρένας Αἰγίσθοιο  

Homer, Odyssee, I, 43ff. 
 πεῖθ’ ἀγαθὰ φρονέων· νῦν δ’ ἁθρόα πάντ’ ἀπέτεισε."  

 τὸν δ’ ἠµείβετ’ ἔπειτα θεὰ γλαυκῶπις Ἀθήνη· 

45 "ὦ πάτερ ἡµέτερε Κρονίδη, ὕπατε κρειόντων,  

καὶ λίην κεῖνός γε ἐοικότι κεῖται ὀλέθρῳ,  

ὡς ἀπόλοιτο καὶ ἄλλος ὅτις τοιαῦτά γε ῥέζοι.  

ἀλλά µοι ἀµφ’ Ὀδυσῆι δαίφρονι δαίεται ἦτορ,  

δυσµόρῳ, ὃς δὴ δηθὰ φίλων ἄπο πήµατα πάσχει 

50 νήσῳ ἐν ἀµφιρύτῃ, ὅθι τ’ ὀµφαλός ἐστι θαλάσσης. 

νῆσος δενδρήεσσα, θεὰ δ’ ἐν δώµατα ναίει,  

Ἄτλαντος θυγάτηρ ὀλοόφρονος, ὅς τε θαλάσσης  

πάσης βένθεα οἶδεν, ἔχει δέ τε κίονας αὐτὸς  

µακράς, αἳ γαῖάν τε καὶ οὐρανὸν ἀµφὶς ἔχουσι. 

55 τοῦ θυγάτηρ δύστηνον ὀδυρόµενον κατερύκει,  

αἰεὶ δὲ µαλακοῖσι καὶ αἱµυλίοισι λόγοισι  

θέλγει, ὅπως Ἰθάκης ἐπιλήσεται· αὐτὰρ Ὀδυσσεύς  

ἱέµενος καὶ καπνὸν ἀποθρῴσκοντα νοῆσαι  

ἧς γαίης θανέειν ἱµείρεται. οὐδέ νυ σοί περ  

60 ἐντρέπεται φίλον ἦτορ, Ὀλύµπιε; οὔ νύ τ’ Ὀδυσσεὺς  

Ἀργείων παρὰ νηυσὶ χαρίζετο ἱερὰ ῥέζων  

Τροίῃ ἐν εὐρείῃ; τί νύ οἱ τόσον ὠδύσαο, Ζεῦ;"  

τὴν δ’ ἀπαµειβόµενος προσέφη νεφεληγερέτα Ζεύς·  

Homer, Odyssee, I, 64ff.     

 "τέκνον ἐµόν, ποῖόν σε ἔπος φύγεν ἕρκος ὀδόντων. 

65 πῶς ἂν ἔπειτ’ Ὀδυσῆος ἐγὼ θείοιο λαθοίµην,  

ὃς περὶ µὲν νόον ἐστὶ βροτῶν, περὶ δ’ ἱρὰ θεοῖσιν  

ἀθανάτοισιν ἔδωκε, τοὶ οὐρανὸν εὐρὺν ἔχουσιν;  

ἀλλὰ Ποσειδάων γαιήοχος ἀσκελὲς αἰὲν  

Κύκλωπος κεχόλωται, ὃν ὀφθαλµοῦ ἀλάωσεν, 

70 ἀντίθεον Πολύφηµον, ὅου κράτος ἐστὶ µέγιστον  

πᾶσιν Κυκλώπεσσι· Θόωσα δέ µιν τέκε νύµφη,  

Φόρκυνος θυγάτηρ ἁλὸς ἀτρυγέτοιο µέδοντος,  

ἐν σπέεσι γλαφυροῖσι Ποσειδάωνι µιγεῖσα.  

ἐκ τοῦ δὴ Ὀδυσῆα Ποσειδάων ἐνοσίχθων  

75 οὔ τι κατακτείνει, πλάζει δ’ ἀπὸ πατρίδος αἴης.  

ἀλλ’ ἄγεθ’ ἡµεῖς οἵδε περιφραζώµεθα πάντες  

νόστον, ὅπως ἔλθῃσι· Ποσειδάων δὲ µεθήσει  

ὃν χόλον· οὐ µὲν γάρ τι δυνήσεται ἀντία πάντων  

ἀθανάτων ἀέκητι θεῶν ἐριδαινέµεν οἶος." 

80 τὸν δ’ ἠµείβετ’ ἔπειτα θεὰ γλαυκῶπις Ἀθήνη·  

"ὦ πάτερ ἡµέτερε Κρονίδη, ὕπατε κρειόντων,  

εἰ µὲν δὴ νῦν τοῦτο φίλον µακάρεσσι θεοῖσι,  

νοστῆσαι Ὀδυσῆα πολύφρονα ὅνδε δόµονδε,  

Ερµείαν µὲν ἔπειτα, διάκτορον Ἀργειφόντην, 

Homer, Odyssee, I, 85ff.  

85 νῆσον ἐς Ὠγυγίην ὀτρύνοµεν, ὄφρα τάχιστα  

νύµφῃ ἐυπλοκάµῳ εἴπῃ νηµερτέα βουλήν,  

νόστον Ὀδυσσῆος ταλασίφρονος, ὥς κε νέηται.  

αὐτὰρ ἐγὼν Ἰθάκηνδε ἐλεύσοµαι, ὄφρα οἱ υἱὸν  

µᾶλλον ἐποτρύνω καί οἱ µένος ἐν φρεσὶ θείω 

90 εἰς ἀγορὴν καλέσαντα κάρη κοµόωντας Ἀχαιοὺς  

πᾶσι µνηστήρεσσιν ἀπειπέµεν, οἵ τέ οἱ αἰεὶ  

µῆλ’ ἁδινὰ σφάζουσι καὶ εἰλίποδας ἕλικας βοῦς.  

πέµψω δ’ ἐς Σπάρτην τε καὶ ἐς Πύλον ἠµαθόεντα  

νόστον πευσόµενον πατρὸς φίλου, ἤν που ἀκούσῃ, 

95 ἠδ’ ἵνα µιν κλέος ἐσθλὸν ἐν ἀνθρώποισιν ἔχῃσιν."  

  

 Homer, Odyssee II, 146ff. 

ὣς φάτο Τηλέµαχος, τῷ δ' αἰετὼ εὐρύοπα Ζεὺς  

ὑψόθεν ἐκ κορυφῆς ὄρεος προέηκε πέτεσθαι.  

τὼ δ' ἕως µέν ῥ' ἐπέτοντο µετὰ πνοιῇσ’ ἀνέµοιο,  

πλησίω ἀλλήλοισι τιταινοµένω πτερύγεσσιν· 

150 ἀλλ' ὅτε δὴ µέσσην ἀγορὴν πολύφηµον ἱκέσθην,  

ἔνθ' ἐπιδινηθέντε τιναξάσθην πτερὰ πυκνά,  

ἐς δ' ἰδέτην πάντων κεφαλάς, ὄσσοντο δ' ὄλεθρον·  

 Homer, Odyssee II, 153ff.  

 δρυψαµένω δ' ὀνύχεσσι παρειὰς ἀµφί τε δειρὰς  

δεξιὼ ἤιξαν διά τ' οἰκία καὶ πόλιν αὐτῶν.  

155 θάµβησαν δ' ὄρνιθας, ἐπεὶ ἴδον ὀφθαλµοῖσιν·  

ὥρµηναν δ' ἀνὰ θυµὸν ἅ περ τελέεσθαι ἔµελλον.  

τοῖσι δὲ καὶ µετέειπε γέρων ἥρως Ἁλιθέρσης  

Μαστορίδης· ὁ γὰρ οἶος ὁµηλικίην ἐκέκαστο  

ὄρνιθας γνῶναι καὶ ἐναίσιµα µυθήσασθαι· 

160 ὅ σφιν ἐὺ φρονέων ἀγορήσατο καὶ µετέειπεν·  

"κέκλυτε δὴ νῦν µευ, Ἰθακήσιοι, ὅττι κεν εἴπω·  

µνηστῆρσιν δὲ µάλιστα πιφαυσκόµενος τάδε εἴρω.  

τοῖσιν γὰρ µέγα πῆµα κυλίνδεται· οὐ γὰρ Ὀδυσσεὺς  

δὴν ἀπάνευθε φίλων ὧν ἔσσεται, ἀλλά που ἤδη 

165 ἐγγὺς ἐὼν τοίσδεσσι φόνον καὶ κῆρα φυτεύει,  

πάντεσσιν· πολέσιν δὲ καὶ ἄλλοισιν κακὸν ἔσται,  

οἳ νεµόµεσθ' Ἰθάκην εὐδείελον. ἀλλὰ πολὺ πρὶν  

φραζώµεσθ' ὥς κεν καταπαύσοµεν· οἱ δὲ καὶ αὐτοὶ  

παυέσθων· καὶ γάρ σφιν ἄφαρ τόδε λώιόν ἐστιν. 

170 οὐ γὰρ ἀπείρητος µαντεύοµαι, ἀλλ' ἐὺ εἰδώς·  

καὶ γὰρ κείνῳ φηµὶ τελευτηθῆναι ἅπαντα,  

ὥς οἱ ἐµυθεόµην, ὅτε Ἴλιον εἰσανέβαινον  

 Homer, Odyssee II, 173 ff. 
 

 Ἀργεῖοι, µετὰ δέ σφιν ἔβη πολύµητις Ὀδυσσεύς.  

φῆν κακὰ πολλὰ παθόντ', ὀλέσαντ' ἄπο πάντας ἑταίρους,  

175 ἄγνωστον πάντεσσιν ἐεικοστῷ ἐνιαυτῷ   

οἴκαδ' ἐλεύσεσθαι· τὰ δὲ δὴ νῦν πάντα τελεῖται."  

τὸν δ' αὖτ' Εὐρύµαχος, Πολύβου πάις, ἀντίον ηὔδα·  

"ὦ γέρον, εἰ δ' ἄγε δὴ µαντεύεο σοῖσι τέκεσσιν  

οἴκαδ' ἰών, µή πού τι κακὸν πάσχωσιν ὀπίσσω·  

180 ταῦτα δ' ἐγὼ σέο πολλὸν ἀµείνων µαντεύεσθαι.  

ὄρνιθες δέ τε πολλοὶ ὑπ' αὐγὰς ἠελίοιο  

φοιτῶσ’, οὐδέ τε πάντες ἐναίσιµοι· αὐτὰρ Ὀδυσσεὺς  

ὤλετο τῆλ', ὡς καὶ σὺ καταφθίσθαι σὺν ἐκείνῳ  

ὤφελες· … 

Homer, Odyssee V, 1 ff. 

 1 Ἠὼς δ' ἐκ λεχέων παρ' ἀγαυοῦ Τιθωνοῖο  

 ὤρνυθ', ἵν' ἀθανάτοισι φόως φέροι ἠδὲ βροτοῖσιν·  

 οἱ δὲ θεοὶ θῶκόνδε καθίζανον, ἐν δ' ἄρα τοῖσι  

 Ζεὺς ὑψιβρεµέτης, οὗ τε κράτος ἐστὶ µέγιστον.  

5 τοῖσι δ' Ἀθηναίη λέγε κήδεα πόλλ' Ὀδυσῆος  

  µνησαµένη· µέλε  γάρ οἱ ἐὼν ἐν δώµασι νύµφης·  

  "Ζεῦ πάτερ ἠδ' ἄλλοι µάκαρες θεοὶ αἰὲν ἐόντες,  

  µή τις ἔτι πρόφρων ἀγανὸς καὶ ἤπιος ἔστω  

  σκηπτοῦχος βασιλεύς µηδὲ φρεσὶν αἴσιµα εἰδώς, 

10 ἀλλ' αἰεὶ χαλεπός τ' εἴη καὶ αἴσυλα ῥέζοι,  

 ὡς οὔ τις µέµνηται Ὀδυσσῆος θείοιο  

  λαῶν, οἷσιν ἄνασσε, πατὴρ δ' ὣς ἤπιος ἦεν.  

  ἀλλ' ὁ µὲν ἐν νήσῳ κεῖται κρατέρ' ἄλγεα πάσχων,  

  νύµφης ἐν µεγάροισι Καλυψοῦς, ἥ µιν ἀνάγκῃ  

15 ἴσχει· ὁ δ' οὐ δύναται ἣν πατρίδα γαῖαν ἱκέσθαι·  

  οὐ γάρ οἱ πάρα νῆες ἐπήρετµοι καὶ ἑταῖροι,  

  οἵ κέν µιν πέµποιεν ἐπ' εὐρέα νῶτα θαλάσσης.  

  νῦν αὖ παῖδ' ἀγαπητὸν ἀποκτεῖναι µεµάασιν  

  οἴκαδε νισόµενον· ὁ δ' ἔβη µετὰ πατρὸς ἀκουὴν 

20 ἐς Πύλον ἠγαθέην ἠδ' ἐς Λακεδαίµονα δῖαν."  

Homer, Odyssee V, 21 ff. 

  τὴν δ' ἀπαµειβόµενος προσέφη νεφεληγερέτα Ζεύς·  

  "τέκνον ἐµόν, ποῖόν σε ἔπος φύγεν ἕρκος ὀδόντων.  

  οὐ γὰρ δὴ τοῦτον µὲν ἐβούλευσας νόον αὐτή,  

  ὡς ἦ τοι κείνους Ὀδυσεὺς ἀποτείσεται ἐλθών; 

25 Τηλέµαχον δὲ σὺ πέµψον ἐπισταµένως, δύνασαι γάρ,  

  ὥς κε µάλ' ἀσκηθὴς ἣν πατρίδα γαῖαν ἵκηται,  

  µνηστῆρες δ' ἐν νηὶ παλιµπετὲς ἀπονέωνται."  

  ἦ ῥα, καὶ Ἑρµείαν, υἱὸν φίλον, ἀντίον ηὔδα·  

  "Ἑρµεία· σὺ γὰρ αὖτε τά τ' ἄλλα περ ἄγγελός ἐσσι· 

30 νύµφῃ ἐυπλοκάµῳ εἰπεῖν νηµερτέα βουλήν,  

  νόστον Ὀδυσσῆος ταλασίφρονος, ὥς κε νέηται,  

  οὔτε θεῶν ποµπῇ οὔτε θνητῶν ἀνθρώπων·  

  ἀλλ' ὅ γ' ἐπὶ σχεδίης πολυδέσµου πήµατα πάσχων  

  ἤµατι εἰκοστῷ Σχερίην ἐρίβωλον ἵκοιτο,  

35 Φαιήκων ἐς γαῖαν, οἳ ἀγχίθεοι γεγάασιν·  

  οἵ κέν µιν περὶ κῆρι θεὸν ὣς τιµήσουσι,  

  πέµψουσιν δ' ἐν νηὶ φίλην ἐς πατρίδα γαῖαν,  

  χαλκόν τε χρυσόν τε ἅλις ἐσθῆτά τε δόντες,  

  πόλλ', ὅσ’ ἂν οὐδέ ποτε Τροίης ἐξήρατ' Ὀδυσσεύς, 

40 εἴ περ ἀπήµων ἦλθε λαχὼν ἀπὸ ληίδος αἶσαν.  

Homer, Odyssee V, 41 ff. 

 ὣς γάρ οἱ µοῖρ' ἐστὶ φίλους τ' ἰδέειν καὶ ἱκέσθαι  

οἶκον ἐς ὑψόροφον καὶ ἑὴν ἐς πατρίδα γαῖαν."  

ὣς ἔφατ', οὐδ' ἀπίθησε διάκτορος Ἀργειφόντης.  

αὐτίκ' ἔπειθ' ὑπὸ ποσσὶν ἐδήσατο καλὰ πέδιλα, 

45 ἀµβρόσια χρύσεια, τά µιν φέρον ἠµὲν ἐφ' ὑγρὴν  

ἠδ' ἐπ' ἀπείρονα γαῖαν ἅµα πνοιῇσ’ ἀνέµοιο.  

εἵλετο δὲ ῥάβδον, τῇ τ' ἀνδρῶν ὄµµατα θέλγει,  

ὧν ἐθέλει, τοὺς δ' αὖτε καὶ ὑπνώοντας ἐγείρει·  

τὴν µετὰ χερσὶν ἔχων πέτετο κρατὺς Ἀργειφόντης. 

50 Πιερίην δ' ἐπιβὰς ἐξ αἰθέρος ἔµπεσε πόντῳ·  

σεύατ' ἔπειτ' ἐπὶ κῦµα λάρῳ ὄρνιθι ἐοικώς,  

ὅς τε κατὰ δεινοὺς κόλπους ἁλὸς ἀτρυγέτοιο  

ἰχθῦς ἀγρώσσων πυκινὰ πτερὰ δεύεται ἅλµῃ·  

τῷ ἴκελος πολέεσσιν ὀχήσατο κύµασιν Ἑρµῆς. 

55 ἀλλ' ὅτε δὴ τὴν νῆσον ἀφίκετο τηλόθ' ἐοῦσαν,  

ἔνθ' ἐκ πόντου βὰς ἰοειδέος ἤπειρόνδε  

ἤιεν, ὄφρα µέγα σπέος ἵκετο, τῷ ἔνι νύµφη  

ναῖεν ἐυπλόκαµος· τὴν δ' ἔνδοθι τέτµεν ἐοῦσαν.  

πῦρ µὲν ἐπ' ἐσχαρόφιν µέγα καίετο, τηλόσε δ' ὀδµὴ  

60 κέδρου τ' εὐκεάτοιο θύου τ' ἀνὰ νῆσον ὀδώδει  

Homer, Odyssee V, 61 ff. 

 δαιοµένων· ἡ δ' ἔνδον ἀοιδιάουσ’ ὀπὶ καλῇ  

ἱστὸν ἐποιχοµένη χρυσείῃ κερκίδ' ὕφαινεν.  

 ὕλη δὲ σπέος ἀµφὶ πεφύκει τηλεθόωσα,  

κλήθρη τ' αἴγειρός τε καὶ εὐώδης κυπάρισσος.  

65 ἔνθα δέ τ' ὄρνιθες τανυσίπτεροι eujnavzonto,  

σκῶπές τ' ἴρηκές τε τανύγλωσσοί τε κορῶναι  

εἰνάλιαι, τῇσίν τε θαλάσσια ἔργα µέµηλεν. 

ἡ δ' αὐτοῦ τετάνυστο περὶ σπείους γλαφυροῖο  

ἡµερὶς ἡβώωσα, τεθήλει δὲ σταφυλῇσι.  

70 κρῆναι δ' ἑξείης πίσυρες ῥέον ὕδατι λευκῷ,  

πλησίαι ἀλλήλων τετραµµέναι ἄλλυδις ἄλλη.  

ἀµφὶ δὲ λειµῶνες µαλακοὶ ἴου ἠδὲ σελίνου  

θήλεον. ἔνθα κ' ἔπειτα καὶ ἀθάνατός περ ἐπελθὼν  

θηήσαιτο ἰδὼν καὶ τερφθείη φρεσὶν ᾗσιν.  

75 ἔνθα στὰς θηεῖτο διάκτορος Ἀργειφόντης.  

αὐτὰρ ἐπεὶ δὴ πάντα ἑῷ θηήσατο θυµῷ,  

αὐτίκ' ἄρ' εἰς εὐρὺ σπέος ἤλυθεν. οὐδέ µιν ἄντην  

ἠγνοίησεν ἰδοῦσα Καλυψώ, δῖα θεάων·  

οὐ γάρ τ' ἀγνῶτες θεοὶ ἀλλήλοισι πέλονται  

80 ἀθάνατοι, οὐδ' εἴ τις ἀπόπροθι δώµατα ναίει.  

Homer, Odyssee V, 81 ff.  

 οὐδ' ἄρ' Ὀδυσσῆα µεγαλήτορα ἔνδον ἔτετµεν,  

ἀλλ' ὅ γ' ἐπ' ἀκτῆς κλαῖε καθήµενος, ἔνθα πάρος περ  

δάκρυσι καὶ στοναχῇσι καὶ ἄλγεσι θυµὸν ἐρέχθων  

πόντον ἐπ' ἀτρύγετον δερκέσκετο δάκρυα λείβων.   

85 Ἑρµείαν δ' ἐρέεινε Καλυψώ, δῖα θεάων,  

ἐν θρόνῳ ἱδρύσασα φαεινῷ σιγαλόεντι·  

"τίπτε µοι, Ἑρµεία χρυσόρραπι, εἰλήλουθας,  

αἰδοῖός τε φίλος τε; πάρος γε µὲν οὔ τι θαµίζεις.  

 αὔδα ὅ τι φρονέεις· τελέσαι δέ µε θυµὸς ἄνωγεν, 

90 εἰ δύναµαι τελέσαι γε καὶ εἰ τετελεσµένον ἐστίν.  

ἀλλ' ἕπεο προτέρω, ἵνα τοι πὰρ ξείνια θείω."   (cf. Il.18, 387) 

ὣς ἄρα φωνήσασα θεὰ παρέθηκε τράπεζαν 

 ἀµβροσίης πλήσασα, κέρασσε δὲ νέκταρ ἐρυθρόν·  

αὐτὰρ ὁ πῖνε καὶ ἦσθε διάκτορος Ἀργειφόντης.  

95 αὐτὰρ ἐπεὶ δείπνησε καὶ ἤραρε θυµὸν ἐδωδῇ,  

καὶ τότε δή µιν ἔπεσσιν ἀµειβόµενος προσέειπεν·  

"εἰρωτᾷς µ' ἐλθόντα θεὰ θεόν· αὐτὰρ ἐγώ τοι  

νηµερτέως τὸν µῦθον ἐνισπήσω· κέλεαι γάρ.  

Ζεὺς ἐµέ γ' ἠνώγει δεῦρ' ἐλθέµεν οὐκ ἐθέλοντα· 

100 τίς δ' ἂν ἑκὼν τοσσόνδε διαδράµοι ἁλµυρὸν ὕδωρ  

 ἄσπετον; οὐδέ τις ἄγχι βροτῶν πόλις, οἵ τε θεοῖσιν  

ἱερά τε ῥέζουσι καὶ ἐξαίτους ἑκατόµβας.  

 ἀλλὰ µάλ' οὔ πως ἔστι Διὸς νόον αἰγιόχοιο  

οὔτε παρεξελθεῖν ἄλλον θεὸν οὔθ' ἁλιῶσαι.  

105 φησί τοι ἄνδρα παρεῖναι ὀιζυρώτατον ἄλλων,  
    
  τῶν ἀνδρῶν, οἳ ἄστυ πέρι Πριάµοιο µάχοντο  

εἰνάετες, δεκάτῳ δὲ πόλιν πέρσαντες ἔβησαν  

οἴκαδ'· ἀτὰρ ἐν νόστῳ Ἀθηναίην ἀλίτοντο,  

ἥ σφιν ἐπῶρσ’ ἄνεµόν τε κακὸν καὶ κύµατα µακρά. 

110 ἔνθ' ἄλλοι µὲν πάντες ἀπέφθιθεν ἐσθλοὶ ἑταῖροι,  

τὸν δ' ἄρα δεῦρ' ἄνεµός τε φέρων καὶ κῦµα πέλασσε.  

τὸν νῦν σ’ ἠνώγειν ἀποπεµπέµεν ὅττι τάχιστα·  

οὐ γάρ οἱ τῇδ' αἶσα φίλων ἀπονόσφιν ὀλέσθαι,  

ἀλλ' ἔτι οἱ µοῖρ' ἐστὶ φίλους τ' ἰδέειν καὶ ἱκέσθαι  

115 οἶκον ἐς ὑψόροφον καὶ ἑὴν ἐς πατρίδα γαῖαν."  

ὣς φάτο, ῥίγησεν δὲ Καλυψώ, δῖα θεάων,  

καί µιν φωνήσασ’ ἔπεα πτερόεντα προσηύδα·  

"σχέτλιοί ἐστε, θεοί, ζηλήµονες ἔξοχον ἄλλων,  

οἵ τε θεαῖσ’ ἀγάασθε παρ' ἀνδράσιν εὐνάζεσθαι   

120 ἀµφαδίην, ἤν τίς τε φίλον ποιήσετ' ἀκοίτην.  

 ὣς µὲν ὅτ' Ὠρίων' ἕλετο ῥοδοδάκτυλος Ἠώς,  

τόφρα οἱ ἠγάασθε θεοὶ ῥεῖα ζώοντες,  

ἕως µιν ἐν Ὀρτυγίῃ χρυσόθρονος Ἄρτεµις ἁγνὴ  

οἷσ’ ἀγανοῖσι βέλεσσιν ἐποιχοµένη κατέπεφνεν. 

125 ὣς δ' ὁπότ' Ἰασίωνι ἐυπλόκαµος Δηµήτηρ  

ᾧ θυµῷ εἴξασα µίγη φιλότητι καὶ εὐνῇ  

νειῷ ἔνι τριπόλῳ· οὐδὲ δὴν ἦεν ἄπυστος     

Ζεύς, ὅς µιν κατέπεφνε βαλὼν ἀργῆτι κεραυνῷ.  

ὣς δ' αὖ νῦν µοι ἄγασθε, θεοί, βροτὸν ἄνδρα παρεῖναι. 

130 τὸν µὲν ἐγὼν ἐσάωσα περὶ τρόπιος βεβαῶτα  

οἶον, ἐπεί οἱ νῆα θοὴν ἀργῆτι κεραυνῷ  

Ζεὺς ἐλάσας ἐκέασσε µέσῳ ἐνὶ οἴνοπι πόντῳ.  

ἔνθ' ἄλλοι µὲν πάντες ἀπέφθιθεν ἐσθλοὶ ἑταῖροι,  

τὸν δ' ἄρα δεῦρ' ἄνεµός τε φέρων καὶ κῦµα πέλασσε. 

135 τὸν µὲν ἐγὼ φίλεόν τε καὶ ἔτρεφον ἠδὲ ἔφασκον  

θήσειν ἀθάνατον καὶ ἀγήραον ἤµατα πάντα. 

ἀλλ' ἐπεὶ οὔ πως ἔστι Διὸς νόον αἰγιόχοιο  

οὔτε παρεξελθεῖν ἄλλον θεὸν οὔθ' ἁλιῶσαι,  

ἐρρέτω, εἴ µιν κεῖνος ἐποτρύνει καὶ ἀνώγει,  

140 πόντον ἐπ' ἀτρύγετον. πέµψω δέ µιν οὔ πῃ ἐγώ γε·  

οὐ γάρ µοι πάρα νῆες ἐπήρετµοι καὶ ἑταῖροι,  

οἵ κέν µιν πέµποιεν ἐπ' εὐρέα νῶτα θαλάσσης.  

αὐτάρ οἱ πρόφρων ὑποθήσοµαι οὐδ' ἐπικεύσω,  

ὥς κε µάλ' ἀσκηθὴς ἣν πατρίδα γαῖαν ἵκηται."  

145 τὴν δ' αὖτε προσέειπε διάκτορος Ἀργειφόντης·  

"οὕτω νῦν ἀπόπεµπε, Διὸς δ' ἐποπίζεο µῆνιν,  

µή πώς τοι µετόπισθε κοτεσσάµενος χαλεπήνῃ."  

ὣς ἄρα φωνήσας ἀπέβη κρατὺς Ἀργειφόντης·  

ἡ δ' ἐπ' Ὀδυσσῆα µεγαλήτορα πότνια νύµφη   

150 ἤι', ἐπεὶ δὴ Ζηνὸς ἐπέκλυεν ἀγγελιάων.  

τὸν δ' ἄρ' ἐπ' ἀκτῆς εὗρε καθήµενον· οὐδέ ποτ' ὄσσε  

δακρυόφιν τέρσοντο, κατείβετο δὲ γλυκὺς αἰὼν  

νόστον ὀδυροµένῳ, ἐπεὶ οὐκέτι ἥνδανε νύµφη.  

ἀλλ' ἦ τοι νύκτας µὲν ἰαύεσκεν καὶ ἀνάγκῃ  

155 ἐν σπέεσι γλαφυροῖσι παρ' οὐκ ἐθέλων ἐθελούσῃ·  

ἤµατα δ' ἂµ πέτρῃσι καὶ ἠιόνεσσι καθίζων  

δάκρυσι καὶ στοναχῇσι καὶ ἄλγεσι θυµὸν ἐρέχθων  

πόντον ἐπ' ἀτρύγετον δερκέσκετο δάκρυα λείβων.  

ἀγχοῦ δ' ἱσταµένη προσεφώνεε δῖα θεάων·  

160 "κάµµορε, µή µοι ἔτ' ἐνθάδ' ὀδύρεο, µηδέ τοι αἰὼν  

φθινέτω· ἤδη γάρ σε µάλα πρόφρασσ’ ἀποπέµψω.  

ἀλλ' ἄγε δούρατα µακρὰ ταµὼν ἁρµόζεο χαλκῷ  

εὐρεῖαν σχεδίην· ἀτὰρ ἴκρια πῆξαι ἐπ' αὐτῆς  

ὑψοῦ, ὥς σε φέρῃσιν ἐπ' ἠεροειδέα πόντον.  

165 αὐτὰρ ἐγὼ σῖτον καὶ ὕδωρ καὶ οἶνον ἐρυθρὸν  

ἐνθήσω µενοεικέ', ἅ κέν τοι λιµὸν ἐρύκοι,  

εἵµατά τ' ἀµφιέσω· πέµψω δέ τοι οὖρον ὄπισθεν,  

ὥς κε µάλ' ἀσκηθὴς σὴν πατρίδα γαῖαν ἵκηαι,  

αἴ κε θεοί γ' ἐθέλωσι, τοὶ οὐρανὸν εὐρὺν ἔχουσιν,  

170 οἵ µευ φέρτεροί εἰσι νοῆσαί τε κρῆναί τε."  

ὣς φάτο, ῥίγησεν δὲ πολύτλας δῖος Ὀδυσσεύς,  

καί µιν φωνήσας ἔπεα πτερόεντα προσηύδα·  

"ἄλλο τι δὴ σύ, θεά, τόδε µήδεαι οὐδέ τι ποµπήν,  

ἥ µε κέλεαι σχεδίῃ περάαν µέγα λαῖτµα θαλάσσης,  

175 δεινόν τ' ἀργαλέον τε· τὸ δ' οὐδ' ἐπὶ νῆες ἐῖσαι  

ὠκύποροι περόωσιν, ἀγαλλόµεναι Διὸς οὔρῳ.  

οὐδ' ἂν ἐγώn ἀέκητι σέθεν σχεδίης ἐπιβαίην,  

εἰ µή µοι τλαίης γε, θεά, µέγαν ὅρκον ὀµόσσαι  

µή τί µοι αὐτῷ πῆµα κακὸν βουλευσέµεν ἄλλο." 

180 ὣς φάτο, µείδησεν δὲ Καλυψώ, δῖα θεάων,  

χειρί τέ µιν κατέρεξεν ἔπος τ' ἔφατ' ἔκ τ' ὀνόµαζεν·  

"ἦ δὴ ἀλιτρός γ' ἐσσὶ καὶ οὐκ ἀποφώλια εἰδώς:  

οἷον δὴ τὸν µῦθον ἐπεφράσθης ἀγορεῦσαι.  

ἴστω νῦν τόδε γαῖα καὶ οὐρανὸς εὐρὺς ὕπερθεn  

185 καὶ τὸ κατειβόµενον Στυγὸς ὕδωρ, ὅς τε µέγιστος  

ὅρκος δεινότατός τε πέλει µακάρεσσι θεοῖσι,  

µή τί τοι αὐτῷ πῆµα κακὸν βουλευσέµεν ἄλλο.  

ἀλλὰ τὰ µὲν νοέω καὶ φράσσοµαι, ἅσσ’ ἂν ἐµοί περ  

αὐτῇ µηδοίµην, ὅτε µε χρειὼ τόσον ἵκοι· 

190 καὶ γὰρ ἐµοὶ νόος ἐστὶν ἐναίσιµος, οὐδέ µοι αὐτῇ  

θυµὸς ἐνὶ στήθεσσι σιδήρεος, ἀλλ' ἐλεήµων."  

ὣς ἄρα φωνήσασ’ ἡγήσατο δῖα θεάων  

καρπαλίµως· ὁ δ' ἔπειτα µετ' ἴχνια βαῖνε θεοῖο.  

ἷξον δὲ σπεῖος γλαφυρὸν θεὸς ἠδὲ καὶ ἀνήρ· 

195 καί ῥ' ὁ µὲν ἔνθα καθέζετ' ἐπὶ θρόνου, ἔνθεν ἀνέστη  

Ἑρµείας, νύµφη δ' ἐτίθει πάρα πᾶσαν ἐδωδήν,  

ἔσθειν καὶ πίνειν, οἷα βροτοὶ ἄνδρες ἔδουσιν·  

αὐτὴ δ' ἀντίον ἷζεν Ὀδυσσῆος θείοιο,  

τῇ δὲ παρ' ἀµβροσίην δµῳαὶ καὶ νέκταρ ἔθηκαν. 

200 οἱ δ' ἐπ' ὀνείαθ' ἑτοῖµα προκείµενα χεῖρας ἴαλλον.  

αὐτὰρ ἐπεὶ τάρπησαν ἐδητύος ἠδὲ ποτῆτος,  

τοῖσ’ ἄρα µύθων ἦρχε Καλυψώ, δῖα θεάων·  

"διογενὲς Λαερτιάδη, πολυµήχαν' Ὀδυσσεῦ,  

οὕτω δὴ οἶκόνδε φίλην ἐς πατρίδα γαῖαν  

205 αὐτίκα νῦν ἐθέλεις ἰέναι; σὺ δὲ χαῖρε καὶ ἔµπης.  

εἴ γε µὲν εἰδείης σῇσι φρεσίν, ὅσσα τοι αἶσα  

κήδε' ἀναπλῆσαι, πρὶν πατρίδα γαῖαν ἱκέσθαι,  

ἐνθάδε κ' αὖθι µένων σὺν ἐµοὶ τόδε δῶµα φυλάσσοις  

ἀθάνατός τ' εἴης, ἱµειρόµενός περ ἰδέσθαι  

210 σὴν ἄλοχον, τῆς τ' αἰὲν ἐέλδεαι ἤµατα πάντα.  

οὐ µέν θην κείνης γε χερείων εὔχοµαι εἶναι,  

οὐ δέµας οὐδὲ φυήν, ἐπεὶ οὔ πως οὐδὲ ἔοικεn  

θνητὰς ἀθανάτῃσι δέµας καὶ εἶδος ἐρίζειν."  

τὴν δ' ἀπαµειβόµενος προσέφη πολύµητις Ὀδυσσεύς· 

215 "πότνα θεά, µή µοι τόδε χώεο· οἶδα καὶ αὐτὸς  

πάντα µάλ', οὕνεκα σεῖο περίφρων Πηνελόπεια  

εἶδος ἀκιδνοτέρη µέγεθός τ' εἰσάντα ἰδέσθαι·  

ἡ µὲν γὰρ βροτός ἐστι, σὺ δ' ἀθάνατος καὶ ἀγήρως.  

ἀλλὰ καὶ ὧς ἐθέλω καὶ ἐέλδοµαι ἤµατα πάντα  

220 οἴκαδέ τ' ἐλθέµεναι καὶ νόστιµον ἦµαρ ἰδέσθαι.  

εἰ δ' αὖ τις ῥαίῃσι θεῶν ἐνὶ οἴνοπι πόντῳ,  

τλήσοµαι ἐν στήθεσσιν ἔχων ταλαπενθέα θυµόν·  

ἤδη γὰρ µάλα πολλὰ πάθον καὶ πολλὰ µόγησα  

κύµασι καὶ πολέµῳ· µετὰ καὶ τόδε τοῖσι γενέσθω." 

225 ὣς ἔφατ', ἠέλιος δ' ἄρ' ἔδυ καὶ ἐπὶ κνέφας ἦλθεν·  

ἐλθόντες δ' ἄρα τώ γε µυχῷ σπείους γλαφυροῖο  

τερπέσθην φιλότητι, παρ' ἀλλήλοισι µένοντες.  

ἦµος δ' ἠριγένεια φάνη ῥοδοδάκτυλος Ἠώς,  

αὐτίχ' ὁ µὲν χλαῖνάν τε χιτῶνά τε ἕννυτ' Ὀδυσσεύς,  

230 αὐτὴ δ' ἀργύφεον φᾶρος µέγα ἕννυτο νύµφη,  

λεπτὸν καὶ χαρίεν, περὶ δὲ ζώνην βάλετ' ἰξυῖ  

καλὴν χρυσείην, κεφαλῇ δ' ἐφύπερθε καλύπτρην.  

καὶ τότ' Ὀδυσσῆι µεγαλήτορι µήδετο ποµπήν·  

δῶκεν οἱ πέλεκυν µέγαν, ἄρµενον ἐν παλάµῃσι,  

235 χάλκεον, ἀµφοτέρωθεν ἀκαχµένον· αὐτὰρ ἐν αὐτῷ  

στειλειὸν περικαλλὲς ἐλάινον, εὖ ἐναρηρός·  

δῶκε δ' ἔπειτα σκέπαρνον ἐύξοον· ἦρχε δ' ὁδοῖο  

νήσου ἐπ' ἐσχατιήν, ὅθι δένδρεα µακρὰ πεφύκει,  

κλήθρη τ' αἴγειρός τ', ἐλάτη τ' ἦν οὐρανοµήκης,  

240 [αὖα πάλαι, περίκηλα, τά οἱ πλώοιεν ἐλαφρῶς.  

αὐτὰρ ἐπεὶ δὴ δεῖξ' ὅθι δένδρεα µακρὰ πεφύκει,  

ἡ µὲν ἔβη πρὸς δῶµα Καλυψώ, δῖα θεάων,  

αὐτὰρ ὁ τάµνετο δοῦρα· θοῶς δέ οἱ ἤνυτο ἔργον.  

εἴκοσι δ' ἔκβαλε πάντα, πελέκκησεν δ' ἄρα χαλκῷ, 

245 ξέσσε δ' ἐπισταµένως καὶ ἐπὶ στάθµην ἴθυνε.  

τόφρα δ' ἔνεικε τέρετρα Καλυψώ, δῖα θεάων·  

τέτρηνεν δ' ἄρα πάντα καὶ ἥρµοσεν ἀλλήλοισι,  

γόµφοισιν δ' ἄρα τήν γε καὶ ἁρµονίῃσιν ἄρασσεν.  

ὅσσον τίς τ' ἔδαφος νηὸς τορνώσεται ἀνὴρ 

250 φορτίδος εὐρείης, εὖ εἰδὼς τεκτοσυνάων,  

τόσσον ἐπ' εὐρεῖαν σχεδίην ποιήσατ' Ὀδυσσεύς.  

ἴκρια δὲ στήσας, ἀραρὼν θαµέσι σταµίνεσσι,  

ποίει· ἀτὰρ µακρῇσιν ἐπηγκενίδεσσι τελεύτα.  

ἐν δ' ἱστὸν ποίει καὶ ἐπίκριον ἄρµενον αὐτῷ 

255 πρὸς δ' ἄρα πηδάλιον ποιήσατο, ὄφρ' ἰθύνοι.  

φράξε δέ µιν ῥίπεσσι διαµπερὲς οἰσυίνῃσι,  

κύµατος εἶλαρ ἔµεν· πολλὴν δ' ἐπεχεύατο ὕλην.  

τόφρα δὲ φάρε' ἔνεικε Καλυψώ, δῖα θεάων,  

ἱστία ποιήσασθαι· ὁ δ' εὖ τεχνήσατο καὶ τά.  

260 ἐν δ' ὑπέρας τε κάλους τε πόδας τ' ἐνέδησεν ἐν αὐτῇ,  

µοχλοῖσιν δ' ἄρα τήν γε κατείρυσεν εἰς ἅλα δῖαν.  

τέτρατον ἦµαρ ἔην, καὶ τῷ τετέλεστο ἅπαντα·  

τῷ δ' ἄρα πέµπτῳ πέµπ' ἀπὸ νήσου δῖα Καλυψώ,  

εἵµατά τ' ἀµφιέσασα θυώδεα καὶ λούσασα. 

265 ἐν δέ οἱ ἀσκὸν ἔθηκε θεὰ µέλανος οἴνοιο  

τὸν ἕτερον, ἕτερον δ' ὕδατος µέγαν, ἐν δὲ καὶ ᾖα  

κωρύκῳ, ἐν δέ οἱ ὄψα τίθει µενοεικέα πολλά·  

οὖρον δὲ προέηκεν ἀπήµονά τε λιαρόν τε.  

γηθόσυνος δ' οὔρῳ πέτασ’ ἱστία δῖος Ὀδυσσεύς. 

270 αὐτὰρ ὁ πηδαλίῳ ἰθύνετο τεχνηέντως  

ἥµενος· οὐδέ οἱ ὕπνος ἐπὶ βλεφάροισιν ἔπιπτε  

Πληιάδας τ' ἐσορῶντι καὶ ὀψὲ δύοντα Βοώτην  

Ἄρκτον θ', ἣν καὶ ἄµαξαν ἐπίκλησιν καλέουσιν,  

ἥ τ' αὐτοῦ στρέφεται καί τ' Ὠρίωνα δοκεύει,  

275 οἴη δ' ἄµµορός ἐστι λοετρῶν Ὠκεανοῖο·  

τὴν γὰρ δή µιν ἄνωγε Καλυψώ, δῖα θεάων,  

ποντοπορευέµεναι ἐπ' ἀριστερὰ χειρὸς ἔχοντα.  

ἑπτὰ δὲ καὶ δέκα µὲν πλέεν ἤµατα ποντοπορεύων,  

ὀκτωκαιδεκάτῃ δ' ἐφάνη ὄρεα σκιόεντα  

280 γαίης Φαιήκων, ὅθι τ' ἄγχιστον πέλεν αὐτῷ·  

εἴσατο δ' ὡς ὅτε ῥινὸν ἐν ἠεροειδέι πόντῳ. ] 

τὸν δ' ἐξ Αἰθιόπων ἀνιὼν κρείων ἐνοσίχθων  

τηλόθεν ἐκ Σολύµων ὀρέων ἴδεν· εἴσατο γάρ οἱ  

πόντον ἐπιπλείων. ὁ δ' ἐχώσατο κηρόθι µᾶλλον,  

285 κινήσας δὲ κάρη προτὶ ὃν µυθήσατο θυµόν·  

"ὢ πόποι, ἦ µάλα δὴ µετεβούλευσαν θεοὶ ἄλλως  

ἀµφ' Ὀδυσῆι ἐµεῖο µετ' Αἰθιόπεσσιν ἐόντος·  

καὶ δὴ Φαιήκων γαίης σχεδόν, ἔνθα οἱ αἶσα  

ἐκφυγέειν µέγα πεῖραρ ὀιζύος, ἥ µιν ἱκάνει. 

290 ἀλλ' ἔτι µέν µίν φηµι ἅδην ἐλάαν κακότητος."  

ὣς εἰπὼν σύναγεν νεφέλας, ἐτάραξε δὲ πόντον  

χερσὶ τρίαιναν ἑλών· πάσας δ' ὀρόθυνεν ἀέλλας  

παντοίων ἀνέµων, σὺν δὲ νεφέεσσι κάλυψε  

γαῖαν ὁµοῦ καὶ πόντον· ὀρώρει δ' οὐρανόθεν νύξ. 

295 σὺν δ' εὖρός τε νότος τ' ἔπεσον ζέφυρός τε δυσαὴς  

καὶ βορέης αἰθρηγενέτης, µέγα κῦµα κυλίνδων.  

καὶ τότ' Ὀδυσσῆος λύτο γούνατα καὶ φίλον ἦτορ,  

ὀχθήσας δ' ἄρα εἶπε πρὸς ὃν µεγαλήτορα θυµόν·  

"ὤ µοι ἐγὼ δειλός, τί νύ µοι µήκιστα γένηται; 

300 δείδω, µὴ δὴ πάντα θεὰ νηµερτέα εἶπεν,  

ἥ µ' ἔφατ' ἐν πόντῳ, πρὶν πατρίδα γαῖαν ἱκέσθαι,  

ἄλγε' ἀναπλήσειν· τὰ δὲ δὴ νῦν πάντα τελεῖται.  



 - 23 - 

Homer, Odyssee V, 303 ff.   

  οἵοισιν νεφέεσσι περιστέφει οὐρανὸν εὐρὺν  

  Ζεύς, ἐτάραξε δὲ πόντον, ἐπισπέρχουσι δ' ἄελλαι  

305 παντοίων ἀνέµων· νῦν µοι σῶς αἰπὺς ὄλεθρος.  

τρὶς µάκαρες Δαναοὶ καὶ τετράκις, οἳ τότ' ὄλοντο  

Τροίῃ ἐν εὐρείῃ χάριν Ἀτρείδῃσι φέροντες.  

kai; δὴ ἐγώ γ' ὄφελον θανέειν καὶ πότµον ἐπισπεῖν  

ἤµατι τῷ, ὅτε µοι πλεῖστοι χαλκήρεα δοῦρα 

310 Τρῶες ἐπέρριψαν περὶ Πηλείωνι θανόντι.  

τῶ/ κ' ἔλαχον κτερέων, καί µευ κλέος ἦγον Ἀχαιοί·  

νῦν δέ µε λευγαλέῳ θανάτῳ εἵµαρτο ἁλῶναι."  

ὣς ἄρα µιν εἰπόντ' ἔλασεν µέγα κῦµα κατ' ἄκρης,  

δεινὸν ἐπεσσύµενον, περὶ δὲ σχεδίην ἐλέλιξεn.  

315 τῆλε δ' ἀπὸ σχεδίης αὐτὸς πέσε, πηδάλιον δὲ  

ἐκ χειρῶν προέηκε· µέσον δέ οἱ ἱστὸν ἔαξεn  

δεινὴ µισγοµένων ἀνέµων ἐλθοῦσα θύελλα·  

τηλοῦ δὲ σπεῖρον καὶ ἐπίκριον ἔµπεσε πόντῳ.  

τὸν δ' ἄρ' ὑπόβρυχα θῆκε πολὺν χρόνον, οὐδὲ δυνάσθη  

320 αἶψα µάλ' ἀνσχεθέειν µεγάλου ὑπὸ κύµατος ὁρµῆς·  

εἵµατα γάρ ἑ βάρυνε, τά οἱ πόρε δῖα Καλυψώ.  

ὀψὲ δὲ δή ῥ' ἀνέδυ, στόµατος δ' ἐξέπτυσεν ἅλµην  

πικρήν, ἥ οἱ πολλὴ ἀπὸ κρατὸς κελάρυζεν.  

ἀλλ' οὐδ' ὧς σχεδίης ἐπελήθετο, τειρόµενός περ, 

325 ἀλλὰ µεθορµηθεὶς ἐνὶ κύµασιν ἐλλάβετ' αὐτῆς,  

ἐν µέσσῃ δὲ καθῖζε τέλος θανάτου ἀλεείνων.  

τὴν δ' ἐφόρει µέγα κῦµα κατὰ ῥόον ἔνθα καὶ ἔνθα.  

ὡς δ' ὅτ' ὀπωρινὸς βορέης φορέῃσιν ἀκάνθας  

ἂµ πεδίον, πυκιναὶ δὲ πρὸς ἀλλήλῃσιν ἔχονται. 

330 ὣς τὴν ἂµ πέλαγος ἄνεµοι φέρον ἔνθα καὶ ἔνθα·  

ἄλλοτε µέν τε νότος βορέῃ προβάλεσκε φέρεσθαι,  

ἄλλοτε δ' αὖτ' εὖρος ζεφύρῳ εἴξασκε διώκειν.  

τὸν δὲ ἴδεν Κάδµου θυγάτηρ, καλλίσφυρος Ἰνώ,  

Λευκοθέη, ἣ πρὶν µὲν ἔην βροτὸς αὐδήεσσα,  

335 νῦν δ' ἁλὸς ἐν πελάγεσσι θεῶν ἐξέµµορε τιµῆς.  

ἥ ῥ' Ὀδυσῆ' ἐλέησεν ἀλώµενον, ἄλγε' ἔχοντα·  

αἰθυίῃ δ' εἰκυῖα ποτῇ ἀνεδύσετο λίµνης, 

ἷζε δ' ἐπὶ σχεδίης καί µιν πρὸς µῦθον ἔειπε·  

"κάµµορε, τίπτε τοι ὧδε Ποσειδάων ἐνοσίχθων 

340 ὠδύσατ' ἐκπάγλως, ὅτι τοι κακὰ πολλὰ φυτεύει;  

οὐ µὲν δή σε καταφθείσει, µάλα περ µενεαίνων.  

ἀλλὰ µάλ' ὧδ' ἔρξαι, δοκέεις δέ µοι οὐκ ἀπινύσσειν·  

εἵµατα ταῦτ' ἀποδὺς σχεδίην ἀνέµοισι φέρεσθαι  

κάλλιπ', ἀτὰρ χείρεσσι νέων ἐπιµαίεο νόστου 

345 γαίης Φαιήκων, ὅθι τοι µοῖρ' ἐστὶν ἀλύξαι.  

τῆ δέ, τόδε κρήδεµνον ὑπὸ στέρνοιο τανύσσαι  

ἄµβροτον· οὐδέ τί τοι παθέειν δέος οὐδ' ἀπολέσθαι.  

αὐτὰρ ἐπὴν χείρεσσιν ἐφάψεαι ἠπείροιο,  

ἂψ ἀπολυσάµενος βαλέειν εἰς οἴνοπα πόντον  

350 πολλὸν ἀπ' ἠπείρου, αὐτὸς δ' ἀπονόσφι τραπέσθαι."  

ὣς ἄρα φωνήσασα θεὰ κρήδεµνον ἔδωκεν,  

αὐτὴ δ' ἂψ ἐς πόντον ἐδύσετο κυµαίνοντα  

αἰθυίῃ εἰκυῖα· µέλαν δέ ἑ κῦµ' ἐκάλυψεν.  

αὐτὰρ ὁ µερµήριξε πολύτλας δῖος Ὀδυσσεύς, 

355 ὀχθήσας δ' ἄρα εἶπε πρὸς ὃν µεγαλήτορα θυµόν·  

"ὤ µοι ἐγώ, µή τίς µοι ὑφαίνῃσιν δόλον αὖτε  

ἀθανάτων, ὅ τέ µε σχεδίης ἀποβῆναι ἀνώγει.  

ἀλλὰ µάλ' οὔ πω πείσοµ', ἐπεὶ ἑκὰς ὀφθαλµοῖσι  

γαῖαν ἐγὼν ἰδόµην, ὅθι µοι φάτο φύξιµον εἶναι. 

360 ἀλλὰ µάλ' ὧδ' ἔρξω, δοκέει δέ µοι εἶναι ἄριστον·  

ὄφρ' ἂν µέν κεν δούρατ' ἐν ἁρµονίῃσιν ἀρήρῃ,  

τόφρ' αὐτοῦ µενέω καὶ τλήσοµαι ἄλγεα πάσχων·  

αὐτὰρ ἐπὴν δή µοι σχεδίην διὰ κῦµα τινάξῃ,  

νήξοµ', ἐπεὶ οὐ µέν τι πάρα προνοῆσαι ἄµεινον." 

365 ἧος ὁ ταῦθ' ὥρµαινε κατὰ φρένα καὶ κατὰ θυµόν,  

ὦρσε δ' ἐπὶ µέγα κῦµα Ποσειδάων ἐνοσίχθων,  

δεινόν τ' ἀργαλέον τε, κατηρεφές, ἤλασε δ' αὐτόν.  

ὡς δ' ἄνεµος ζαὴς ᾔων θηµῶνα τινάξῃ  

καρφαλέων, τὰ µὲν ἄρ τε διεσκέδασ’ ἄλλυδις ἄλλῃ, 

370 ὣς τῆς δούρατα µακρὰ διεσκέδασ’. αὐτὰρ Ὀδυσσεὺς  

ἀµφ' ἑνὶ δούρατι βαῖνε, κέληθ' ὡς ἵππον ἐλαύνων,  

εἵµατα δ' ἐξαπέδυνε, τά οἱ πόρε δῖα Καλυψώ.  

αὐτίκα δὲ κρήδεµνον ὑπὸ στέρνοιο τάνυσσεν,  

αὐτὸς δὲ πρηνὴς ἁλὶ κάππεσε χεῖρε πετάσσας 

375 νηχέµεναι µεµαώς. ἴδε δὲ κρείων ἐνοσίχθων,  

κινήσας δὲ κάρη προτὶ ὃν µυθήσατο θυµόν·  

"οὕτω νῦν κακὰ πολλὰ παθὼν ἀλόω κατὰ πόντον,  

εἰς ὅ κεν ἀνθρώποισι διοτρεφέεσσι µιγήῃς.  

ἀλλ' οὐδ' ὧς σε ἔολπα ὀνόσσεσθαι κακότητος."  

380 ὣς ἄρα φωνήσας ἵµασεν καλλίτριχας ἵππους,  

ἵκετο δ' εἰς Αἰγάς, ὅθι οἱ κλυτὰ δώµατ' ἔασιν.  

αὐτὰρ Ἀθηναίη, κούρη Διός, ἄλλ' ἐνόησεν·  

ἦ τοι τῶν ἄλλων ἀνέµων κατέδησε κελεύθους,  

παύσασθαι δ' ἐκέλευσε καὶ εὐνηθῆναι ἅπαντας· 

385 ὦρσε δ' ἐπὶ κραιπνὸν βορέην, πρὸ δὲ κύµατ' ἔαξεν,  

εἷος ὃ Φαιήκεσσι φιληρέτµοισι µιγείη  

διογενὴς Ὀδυσεύς, θάνατον καὶ κῆρας ἀλύξας.  

ἔνθα δύω νύκτας δύο τ' ἤµατα κύµατι πηγῷ  

πλάζετο, πολλὰ δέ οἱ κραδίη προτιόσσετ' ὄλεθρον.  

390 ἀλλ' ὅτε δὴ τρίτον ἦµαρ ἐυπλόκαµος τέλεσ’ Ἠώς,  

καὶ τότ' ἔπειτ' ἄνεµος µὲν ἐπαύσατο ἠδὲ γαλήνη  

ἔπλετο νηνεµίη· ὁ δ' ἄρα σχεδὸν εἴσιδε γαῖαν  

ὀξὺ µάλα προιδών, µεγάλου ὑπὸ κύµατος ἀρθείς.  

ὡς δ' ὅτ' ἂν ἀσπάσιος βίοτος παίδεσσι φανήῃ  

395 πατρός, ὃς ἐν νούσῳ κεῖται κρατέρ' ἄλγεα πάσχων,  

δηρὸν τηκόµενος, στυγερὸς δέ οἱ ἔχραε δαίµων,  

ἀσπάσιον δ' ἄρα τόν γε θεοὶ κακότητος ἔλυσαν,  

ὣς Ὀδυσῆ' ἀσπαστὸν ἐείσατο γαῖα καὶ ὕλη,  

νῆχε δ' ἐπειγόµενος ποσὶν ἠπείρου ἐπιβῆναι. 

400 ἀλλ' ὅτε τόσσον ἀπῆν, ὅσσον τε γέγωνε βοήσας,  

καὶ δὴ δοῦπον ἄκουσε ποτὶ σπιλάδεσσι θαλάσσης· -  

ῥόχθει γὰρ µέγα κῦµα ποτὶ ξερὸν ἠπείροιο  

δεινὸν ἐρευγόµενον, εἴλυτο δὲ πάνθ' ἁλὸς ἄχνῃ·  

οὐ γὰρ ἔσαν λιµένες νηῶν ὀχοί, οὐδ' ἐπιωγαί, 

405 ἀλλ' ἀκταὶ προβλῆτες ἔσαν σπιλάδες τε πάγοι τε· -  

καὶ τότ' Ὀδυσσῆος λύτο γούνατα καὶ φίλον ἦτορ,  

ὀχθήσας δ' ἄρα εἶπε πρὸς ὃν µεγαλήτορα θυµόν·  

"ὤ µοι, ἐπεὶ δὴ γαῖαν ἀελπέα δῶκεν ἰδέσθαι  

Ζεύς, καὶ δὴ τόδε λαῖτµα διατµήξας ἐτέλεσσα, 

410 ἔκβασις οὔ πῃ φαίνεθ' ἁλὸς πολιοῖο θύραζε·  

ἔκτοσθεν µὲν γὰρ πάγοι ὀξέες, ἀµφὶ δὲ κῦµα  

βέβρυχεν ῥόθιον, λισσὴ δ' ἀναδέδροµε πέτρη,  

ἀγχιβαθὴς δὲ θάλασσα, καὶ οὔ πως ἔστι πόδεσσι  

στήµεναι ἀµφοτέροισι καὶ ἐκφυγέειν κακότητα·  

415 µή πώς µ' ἐκβαίνοντα βάλῃ λίθακι ποτὶ πέτρῃ  

κῦµα µέγ' ἁρπάξαν· µελέη δέ µοι ἔσσεται ὁρµή.  

εἰ δέ κ' ἔτι προτέρω παρανήξοµαι, ἤν που ἐφεύρω  

ἠιόνας τε παραπλῆγας λιµένας τε θαλάσσης,  

δείδω µή µ' ἐξαῦτις ἀναρπάξασα θύελλα 

420 πόντον ἐπ' ἰχθυόεντα φέρῃ βαρέα στενάχοντα,  

ἠέ τί µοι καὶ κῆτος ἐπισσεύῃ µέγα δαίµων  

ἐξ ἁλός, οἷά τε πολλὰ τρέφει κλυτὸς Ἀµφιτρίτη·  

οἶδα γὰρ ὥς µοι ὀδώδυσται κλυτὸς ἐννοσίγαιος."  

εἷος ὁ ταῦθ' ὥρµαινε κατὰ φρένα καὶ κατὰ θυµόν, 

425 τόφρα δέ µιν µέγα κῦµα φέρεν τρηχεῖαν ἐπ' ἀκτήν.  

ἔνθα κ' ἀπὸ ῥινοὺς δρύφθη, σὺν δ' ὀστέ' ἀράχθη,  

εἰ µὴ ἐπὶ φρεσὶ θῆκε θεὰ γλαυκῶπις Ἀθήνη·  

ἀµφοτέρῃσι δὲ χερσὶν ἐπεσσύµενος λάβε πέτρης,  

τῆς ἔχετο στενάχων, εἷος µέγα κῦµα παρῆλθε. 

430 καὶ τὸ µὲν ὣς ὑπάλυξε, παλιρρόθιον δέ µιν αὖτις  

πλῆξεν ἐπεσσύµενον, τηλοῦ δέ µιν ἔµβαλε πόντῳ.  

ὡς δ' ὅτε πουλύποδος θαλάµης ἐξελκοµένοιο  

πρὸς κοτυληδονόφιν πυκιναὶ λάιγγες ἔχονται,  

ὣς τοῦ πρὸς πέτρῃσι θρασειάων ἀπὸ χειρῶν 

435 ῥινοὶ ἀπέδρυφθεν· τὸν δὲ µέγα κῦµ' ἐκάλυψεν.  

ἔνθα κε δὴ δύστηνος ὑπὲρ µόρον ὤλετ' Ὀδυσσεύς,  

εἰ µὴ ἐπιφροσύνην δῶκε γλαυκῶπις Ἀθήνη·  

κύµατος ἐξαναδύς, τά τ' ἐρεύγεται ἤπειρόνδε,  

νῆχε παρέξ, ἐς γαῖαν ὁρώµενος, εἴ που ἐφεύροι 

440 ἠιόνας τε παραπλῆγας λιµένας τε θαλάσσης.  

ἀλλ' ὅτε δὴ ποταµοῖο κατὰ στόµα καλλιρόοιο  

ἷξε νέων, τῇ δή οἱ ἐείσατο χῶρος ἄριστος,  

λεῖος πετράων, καὶ ἐπὶ σκέπας ἦν ἀνέµοιο·  

ἔγνω δὲ προρέοντα καὶ εὔξατο ὃν κατὰ θυµόν· 

445 "κλῦθι, ἄναξ, ὅτις ἐσσί· πολύλλιστον δέ σ’ ἱκάνω  

 ἐκ πόντοιο Ποσειδάωνος ἐνιπάς.  

αἰδοῖος µέν τ' ἐστὶ καὶ ἀθανάτοισι θεοῖσιν,  

ἀνδρῶν ὅς τις ἵκηται ἀλώµενος, ὡς καὶ ἐγὼ νῦν  

σόν τε ῥόον σά τε γούναθ' ἱκάνω πολλὰ µογήσας.  

450 ἀλλ' ἐλέαιρε, ἄναξ· ἱκέτης δέ τοι εὔχοµαι εἶναι."  

ὣς φάθ', ὁ δ' αὐτίκα παῦσεν ἑὸν ῥόον, ἔσχε δὲ κῦµα,  

πρόσθε δέ οἱ ποίησε γαλήνην, τὸν δ' ἐσάωσεν  

ἐς ποταµοῦ προχοάς. ὁ δ' ἄρ' ἄµφω γούνατ' ἔκαµψε  

χεῖράς τε στιβαράς· ἁλὶ γὰρ δέδµητο φίλον κῆρ· 

455 ᾤδεε δὲ χρόα πάντα, θάλασσα δὲ κήκιε πολλὴ  

ἂν στόµα τε ῥῖνάς θ'· ὁ δ' ἄρ' ἄπνευστος καὶ ἄναυδος  

κεῖτ' ὀλιγηπελέων, κάµατος δέ µιν αἰνὸς ἵκανεν.  

ἀλλ' ὅτε δή ῥ' ἄµπνυτο καὶ ἐς φρένα θυµὸς ἀγέρθη,  

καὶ τότε δὴ κρήδεµνον ἀπὸ ἕο λῦσε θεοῖο.  

460 καὶ τὸ µὲν ἐς ποταµὸν ἁλιµυρήεντα µεθῆκεν,  

ἂψ δ' ἔφερεν µέγα κῦµα κατὰ ῥόον, αἶψα δ' ἄρ' Ἰνὼ  

δέξατο χερσὶ φίλῃσιν· ὁ δ' ἐκ ποταµοῖο λιασθεὶς  

σχοίνῳ ὑπεκλίνθη, κύσε δὲ ζείδωρον ἄρουραν.  

ὀχθήσας δ' ἄρα εἶπε πρὸς ὃν µεγαλήτορα θυµόν·  

465 "ὤ µοι ἐγώ, τί πάθω; τί νύ µοι µήκιστα γένηται;  

εἰ µέν κ' ἐν ποταµῷ δυσκηδέα νύκτα φυλάσσω,  

µή µ' ἄµυδις στίβη τε κακὴ καὶ θῆλυς ἐέρση  

ἐξ ὀλιγηπελίης δαµάσῃ κεκαφηότα θυµόν·  

αὔρη δ' ἐκ ποταµοῦ ψυχρὴ πνέει ἠῶθι πρό. 

470 εἰ δέ κεν ἐς κλειτὺν ἀναβὰς καὶ δάσκιον ὕλην  

θάµνοισ’ ἐν πυκινοῖσι καταδράθω, εἴ µε µεθείη  

ῥῖγος καὶ κάµατος, γλυκερὸς δέ µοι ὕπνος ἐπέλθοι,  

δείδω µὴ θήρεσσιν ἕλωρ καὶ κύρµα γένωµαι."  

ὣς ἄρα οἱ φρονέοντι δοάσσατο κέρδιον εἶναι·  

475 βῆ ῥ' ἴµεν εἰς ὕλην· τὴν δὲ σχεδὸν ὕδατος εὗρεν  

ἐν περιφαινοµένῳ. δοιοὺς δ' ἄρ' ὑπήλυθε θάµνους  

ἐξ ὁµόθεν πεφυῶτας· ὁ µὲν φυλίης, ὁ δ' ἐλαίης.  

τοὺς µὲν ἄρ' οὔτ' ἀνέµων διάη µένος ὑγρὸν ἀέντων,  

οὔτε ποτ' ἠέλιος φαέθων ἀκτῖσιν ἔβαλλεν,  

480 οὔτ' ὄµβρος περάασκε διαµπερές· ὣς ἄρα πυκνοὶ  

ἀλλήλοισιν ἔφυν ἐπαµοιβαδίς· οὓς ὑπ' Ὀδυσσεὺς  

δύσετ'. ἄφαρ δ' εὐνὴν ἐπαµήσατο χερσὶ φίλῃσιν  

εὐρεῖαν· φύλλων γὰρ ἔην χύσις ἤλιθα πολλή,  

ὅσσον τ' ἠὲ δύω ἠὲ τρεῖς ἄνδρας ἔρυσθαι  

485 ὥρῃ χειµερίῃ, εἰ καὶ µάλα περ χαλεπαίνοι.  

τὴν µὲν ἰδὼν γήθησε πολύτλας δῖος Ὀδυσσεύς,  

ἐν δ' ἄρα µέσσῃ λέκτο, χύσιν δ' ἐπεχεύατο φύλλων.  

ὡς δ' ὅτε τις δαλὸν σποδιῇ ἐνέκρυψε µελαίνῃ  

ἀγροῦ ἐπ' ἐσχατιῆς, ᾧ µὴ πάρα γείτονες ἄλλοι,  

490 σπέρµα πυρὸς σῴζων, ἵνα µή ποθεν ἄλλοθεν αὕοι,  

ὣς Ὀδυσεὺς φύλλοισι καλύψατο. τῷ δ' ἄρ' Ἀθήνη  

ὕπνον ἐπ' ὄµµασι χεῦ', ἵνα µιν παύσειε τάχιστα  

δυσπονέος καµάτοιο φίλα βλέφαρ' ἀµφικαλύψας. 

κῆρυξ δ' ἐγγύθεν ἦλθεν ἄγων ἐρίηρον ἀοιδόν,  

τὸν pε vρi Μοῦσ’ ἐφίλησε, δίδου δ' ἀγαθόν τε κακόν τε·  

ὀφθαλµῶν µὲν ἄµερσε, δίδου δ' ἡδεῖαν ἀοιδήν. 

65 τῷ δ' ἄρα Ποντόνοος θῆκε θρόνον ἀργυρόηλον  

µέσσῳ δαιτυµόνων, πρὸς κίονα µακρὸν ἐρείσας·  

κὰδ δ' ἐκ πασσαλόφι κρέµασεν φόρµιγγα λίγειαν  

αὐτοῦ ὑπὲρ κεφαλῆς καὶ ἐπέφραδε χερσὶν ἑλέσθαι  

κῆρυξ· πὰρ δ' ἐτίθει κάνεον καλήν τε τράπεζαν,  

70 πὰρ δὲ δέπας οἴνοιο, πιεῖν ὅτε θυµὸς ἀνώγοι.  

οἱ δ' ἐπ' ὀνείαθ' ἑτοῖµα προκείµενα χεῖρας ἴαλλον.  

αὐτὰρ ἐπεὶ πόσιος καὶ ἐδητύος ἐξ ἔρον ἕντο,  

Μοῦσ’ ἄρ' ἀοιδὸν ἀνῆκεν ἀειδέµεναι κλέα ἀνδρῶν,  

οἴµης, τῆς τότ' ἄρα κλέος οὐρανὸν εὐρὺν ἵκανε,  

75 νεῖκος Ὀδυσσῆος καὶ Πηλείδεω Ἀχιλῆος,  

ὥς ποτε δηρίσαντο θεῶν ἐν δαιτὶ θαλείῃ  

ἐκπάγλοισ’ ἐπέεσσιν, ἄναξ δ' ἀνδρῶν Ἀγαµέµνων  

χαῖρε νόῳ, ὅ τ' ἄριστοι Ἀχαιῶν δηριόωντο.  

[ὣς γάρ οἱ χρείων µυθήσατο Φοῖβος Ἀπόλλων  

80 Πυθοῖ ἐν ἠγαθέῃ, ὅθ' ὑπέρβη λάινον οὐδὸν  

χρησόµενος. τότε γάρ ῥα κυλίνδετο πήµατος ἀρχὴ  

Τρωσί τε καὶ Δαναοῖσι Διὸς µεγάλου διὰ βουλάς.]  (Klammern: ML) 

ταῦτ' ἄρ' ἀοιδὸς ἄειδε περικλυτός· αὐτὰρ Ὀδυσσεὺς  

πορφύρεον µέγα φᾶρος ἑλὼν χερσὶ στιβαρῇσι  
85 κὰκ κεφαλῆς εἴρυσσε, κάλυψε δὲ καλὰ πρόσωπα·  

αἴδετο γὰρ Φαίηκας ὑπ' ὀφρύσι δάκρυα λείβων.  

ἦ τοι ὅτε λήξειεν ἀείδων θεῖος ἀοιδός,  

δάκρυ' ὀµορξάµενος κεφαλῆς ἄπο φᾶρος ἕλεσκε  

καὶ δέπας ἀµφικύπελλον ἑλὼν σπείσασκε θεοῖσιν· 

90 αὐτὰρ ὅτ' ἂψ ἄρχοιτο καὶ ὀτρύνειαν ἀείδειν  

Φαιήκων οἱ ἄριστοι, ἐπεὶ τέρποντ' ἐπέεσσιν,  

ἂψ Ὀδυσεὺς κατὰ κρᾶτα καλυψάµενος γοάασκεν.  

ἔνθ' ἄλλους µὲν πάντας ἐλάνθανε δάκρυα λείβων,  

Ἀλκίνοος δέ µιν οἶος ἐπεφράσατ' ἠδ' ἐνόησεν  

95 ἥµενος ἄγχ' αὐτοῦ, βαρὺ δὲ στενάχοντος ἄκουσεν.  

αἶψα δὲ Φαιήκεσσι φιληρέτµοισι µετηύδα·  

"κέκλυτε, Φαιήκων ἡγήτορες ἠδὲ µέδοντες·  

ἤδη µὲν δαιτὸς κεκορήµεθα θυµὸν ἐίσης  

φόρµιγγός θ', ἣ δαιτὶ συνήορός ἐστι θαλείῃ· 

100 νῦν δ' ἐξέλθωµεν καὶ ἀέθλων πειρηθῶµεν  

πάντων, ὥς χ' ὁ ξεῖνος ἐνίσπῃ οἷσι φίλοισιν  

οἴκαδε νοστήσας, ὅσσον περιγινόµεθ' ἄλλων  

πύξ τε παλαιµοσύνῃ τε καὶ ἅλµασιν ἠδὲ πόδεσσιν."  

ὣς ἄρα φωνήσας ἡγήσατο, τοὶ δ' ἅµ' ἕποντο.  

αὐτὰρ ὁ φορµίζων ἀνεβάλλετο καλὸν ἀείδειν  

ἀµφ' Ἄρεος φιλότητος ἐυστεφάνου τ' Ἀφροδίτης,  

ὡς τὰ πρῶτ' ἐµίγησαν ἐν Ἡφαίστοιο δόµοισι  

λάθρῃ· πολλὰ δὲ δῶκε, λέχος δ' ᾔσχυνε καὶ εὐνὴν 

270 Ἡφαίστοιο ἄνακτος. ἄφαρ δέ οἱ ἄγγελος ἦλθεν  

Ἥλιος, ὅ σφ' ἐνόησε µιγαζοµένους φιλότητι.  

Ἥφαιστος δ' ὡς οὖν θυµαλγέα µῦθον ἄκουσε,  

βῆ ῥ' ἴµεν ἐς χαλκεῶνα, κακὰ φρεσὶ βυσσοδοµεύων·  

ἐν δ' ἔθετ' ἀκµοθέτῳ µέγαν ἄκµονα, κόπτε δὲ δεσµοὺς 

275 ἀρρήκτους ἀλύτους, ὄφρ' ἔµπεδον αὖθι µένοιεν.  

αὐτὰρ ἐπεὶ δὴ τεῦξε δόλον κεχολωµένος Ἄρει,  

βῆ ῥ' ἴµεν ἐς θάλαµον, ὅθι οἱ φίλα δέµνια κεῖτο·  

ἀµφὶ δ' ἄρ' ἑρµῖσιν χέε δέσµατα κύκλῳ ἁπάντῃ,  

πολλὰ δὲ καὶ καθύπερθε µελαθρόφιν ἐξεκέχυντο, 

280 ἠύτ' ἀράχνια λεπτά· τά γ' οὔ κέ τις οὐδὲ ἴδοιτο,  

οὐδὲ θεῶν µακάρων· pε vρi γὰρ δολόεντα τέτυκτο.  

αὐτὰρ ἐπεὶ δὴ πάντα δόλον περὶ δέµνια χεῦεν,  

εἴσατ' ἴµεν ἐς Λῆµνον, ἐυκτίµενον πτολίεθρον,  

ἥ οἱ γαιάων πολὺ φιλτάτη ἐστὶν ἁπασέων.  

285 οὐδ' ἀλαοσκοπιὴν εἶχε χρυσήνιος Ἄρης,  

ὡς ἴδεν Ἥφαιστον κλυτοτέχνην νόσφι κιόντα·  

βῆ δ' ἴµεναι πρὸς δῶµα περικλυτοῦ Ἡφαίστοιο  

ἰχανόων φιλότητος ἐυστεφάνου Κυθερείης.  

ἡ δὲ νέον παρὰ πατρὸς ἐρισθενέος Κρονίωνος  

290 ἐρχοµένη κατ' ἄρ' ἕζεθ'· ὁ δ' εἴσω δώµατος ᾔει  

ἔν τ' ἄρα οἱ φῦ χειρὶ ἔπος τ' ἔφατ' ἔκ τ' ὀνόµαζε·  

"δεῦρο, φίλη, λέκτρονδε, τραπείοµεν εὐνηθέντε· (-eß? AH) 

οὐ γὰρ ἔθ' Ἥφαιστος µεταδήµιος, ἀλλά που ἤδη  

οἴχεται ἐς Λῆµνον µετὰ Σίντιας ἀγριοφώνους."  

295 ὣς φάτο, τῇ δ' ἀσπαστὸν ἐείσατο κοιµηθῆναι. 

τὼ δ' ἐς δέµνια βάντε κατέδραθον· ἀµφὶ δὲ δεσµοὶ  

τεχνήεντες ἔχυντο πολύφρονος Ἡφαίστοιο,  

οὐδέ τι κινῆσαι µελέων ἦν οὐδ' ἀναεῖραι.  

καὶ τότε δὴ γίνωσκον, ὅ τ' οὐκέτι φυκτὰ πέλοντο.  

300 ἀγχίµολον δέ σφ' ἦλθε περικλυτὸς ἀµφιγυήεις,  

αὖτις ὑποστρέψας πρὶν Λήµνου γαῖαν ἱκέσθαι·  

Ἠέλιος γάρ οἱ σκοπιὴν ἔχεν εἶπέ τε µῦθον.  

βῆ δ' ἴµεναι πρὸς δῶµα, φίλον τετιηµένος ἦτορ·  

ἔστη δ' ἐν προθύροισι, χόλος δέ µιν ἄγριος ᾕρει·  

305 σµερδαλέον δ' ἐβόησε γέγωνέ τε πᾶσι θεοῖσι·  

"Ζεῦ πάτερ ἠδ' ἄλλοι µάκαρες θεοὶ αἰὲν ἐόντες,  

δεῦθ', ἵνα ἔργ' ἀγέλαστα καὶ οὐκ ἐπιεικτὰ ἴδησθε,  

ὡς ἐµὲ χωλὸν ἐόντα Διὸς θυγάτηρ Ἀφροδίτη  

αἰὲν ἀτιµάζει, φιλέει δ' ἀίδηλον Ἄρηα, 

310 οὕνεχ' ὁ µὲν καλός τε καὶ ἀρτίπος, αὐτὰρ ἐγώ γε  

ἠπεδανὸς γενόµην· ἀτὰρ οὔ τί µοι αἴτιος ἄλλος,  

ἀλλὰ τοκῆε δύω, τὼ µὴ γείνασθαι ὄφελλον.  

ἀλλ' ὄψεσθ', ἵνα τώ γε καθεύδετον ἐν φιλότητι  

εἰς ἐµὰ δέµνια βάντες· ἐγὼ δ' ὁρόων ἀκάχηµαι.  

315 οὐ µέν σφεας ἔτ' ἔολπα µίνυνθά γε κειέµεν οὕτω (-wß?),  

καὶ µάλα περ φιλέοντε· τάχ' οὐκ ἐθελήσετον ἄµφω  

εὕδειν· ἀλλά σφωε δόλος καὶ δεσµὸς ἐρύξει,  

εἰς ὅ κέ µοι µάλα πάντα πατὴρ ἀποδῷσιν ἔεδνα,  

ὅσσα οἱ ἐγγυάλιξα κυνώπιδος εἵνεκα κούρης,  

320 οὕνεκά οἱ καλὴ θυγάτηρ, ἀτὰρ οὐκ ἐχέθυµος."  

ὣς ἔφαθ', οἱ δ' ἀγέροντο θεοὶ ποτὶ χαλκοβατὲς δῶ·  

ἦλθε Ποσειδάων γαιήοχος, ἦλθ' ἐριούνης  

Ἑρµείας, ἦλθεν δὲ ἄναξ ἑκάεργος Ἀπόλλων.  

θηλύτεραι δὲ θεαὶ µένον αἰδόι οἴκοι ἑκάστη. 

325 ἔσταν δ' ἐν προθύροισι θεοί, δωτῆρες ἑάων·  

ἄσβεστος δ' ἄρ' ἐνῶρτο γέλως µακάρεσσι θεοῖσι  

τέχνας εἰσορόωσι πολύφρονος Ἡφαίστοιο.  

ὧδε δέ τις εἴπεσκεν ἰδὼν ἐς πλησίον ἄλλον·  

"οὐκ ἀρετᾷ κακὰ ἔργα· κιχάνει τοι βραδὺς ὠκύν, 

330 ὡς καὶ νῦν Ἥφαιστος ἐὼν βραδὺς εἷλεν Ἄρηα  

ὠκύτατόν περ ἐόντα θεῶν, οἳ Ὄλυµπον ἔχουσι,  

- χωλὸς ἐών - τέχνῃσι· τὸ καὶ µοιχάγρι' ὀφέλλει."  

ὣς οἱ µὲν τοιαῦτα πρὸς ἀλλήλους ἀγόρευον·  

Ἑρµῆν δὲ προσέειπεν ἄναξ Διὸς υἱὸς Ἀπόλλων· 

335 "Ἑρµεία Διὸς υἱέ, διάκτορε, δῶτορ ἑάων,  

ἦ ῥά κεν ἐν δεσµοῖσ’ ἐθέλοις κρατεροῖσι πιεσθεὶς  

εὕδειν ἐν λέκτροισι παρὰ χρυσῇ Ἀφροδίτῃ;"  

τὸν δ' ἠµείβετ' ἔπειτα διάκτορος Ἀργειφόντης·  

"αἲ γὰρ τοῦτο γένοιτο, ἄναξ ἑκατηβόλ' Ἄπολλον.  

340 δεσµοὶ µὲν τρὶς τόσσοι ἀπείρονες ἀµφὶς ἔχοιεν,  

ὑµεῖς δ' εἰσορόῳτε θεοὶ πᾶσαί τε θέαιναι,  

αὐτὰρ ἐγὼν εὕδοιµι παρὰ χρυσῇ Ἀφροδίτῃ."  

ὣς ἔφατ', ἐν δὲ γέλως ὦρτ' ἀθανάτοισι θεοῖσιν.  

οὐδὲ Ποσειδάωνα γέλως ἔχε, λίσσετο δ' αἰεὶ 

345 Ἥφαιστον κλυτοεργόν, ὅπως λύσειεν Ἄρηα·  

καί µιν φωνήσας ἔπεα πτερόεντα προσηύδα·  

"λῦσον· ἐγὼ δέ τοι αὐτὸν ὑπίσχοµαι, ὡς σὺ κελεύεις,  

τίσειν αἴσιµα πάντα µετ' ἀθανάτοισι θεοῖσι·" (codd. oft teivsein) 

τὸν δ' αὖτε προσέειπε περικλυτὸς ἀµφιγυήεις·  

350 "µή µε, Ποσείδαον γαιήοχε, ταῦτα κέλευε·  
      
  δειλαί τοι δειλῶν γε καὶ ἐγγύαι ἐγγυάασθαι.  

πῶς ἂν ἐγώ σε δέοιµι µετ' ἀθανάτοισι θεοῖσιν,  

εἴ κεν Ἄρης οἴχοιτο χρέος καὶ δεσµὸν ἀλύξας;"  

τὸν δ' αὖτε προσέειπε Ποσειδάων ἐνοσίχθων·  

355 "Ἥφαιστ', εἴ περ γάρ κεν Ἄρης χρεῖος ὑπαλύξας  

οἴχηται φεύγων, αὐτός τοι ἐγὼ τάδε τίσω."  (codd. oft teivsw) 

τὸν δ' ἠµείβετ' ἔπειτα περικλυτὸς ἀµφιγυήεις·  

"οὐκ ἔστ' οὐδὲ ἔοικε τεὸν ἔπος ἀρνήσασθαι."  

ὣς εἰπὼν δεσµὸν ἀνίει µένος Ἡφαίστοιο.    

360 τὼ δ' ἐπεὶ ἐκ δεσµοῖο λύθεν κρατεροῦ περ ἐόντος,  

αὐτίκ' ἀνᾱΐξαντε ὁ µὲν Θρῄκηνδε βεβήκει,  

ἡ δ' ἄρα Κύπρον ἵκανε φιλοµµειδὴς Ἀφροδίτη,  

ἐς Πάφον: ἔνθα τέ οἱ τέµενος βωµός τε θυήεις.  

ἔνθα δέ µιν Χάριτες λοῦσαν καὶ χρῖσαν ἐλαίῳ  

365 ἀµβρότῳ, οἷα θεοὺς ἐπενήνοθεν αἰὲν ἐόντας,  

ἀµφὶ δὲ εἵµατα ἕσσαν ἐπήρατα, θαῦµα ἰδέσθαι.  

ταῦτ' ἄρ' ἀοιδὸς ἄειδε περικλυτός· …. 

Τὸν δ' ἀπαµειβόµενος προσέφη πολύµητις Ὀδυσσεύς·  

"Ἀλκίνοε κρεῖον, πάντων ἀριδείκετε λαῶν,  

ἦ τοι µὲν τόδε καλὸν ἀκουέµεν ἐστὶν ἀοιδοῦ  

 τοιοῦδ', οἷος ὅδ' ἐστί, θεοῖσ’ ἐναλίγκιος αὐδήν.  

5 οὐ γὰρ ἐγώ γέ τί φηµι τέλος χαριέστερον εἶναι  

ἢ ὅτ' ἐυφροσύνη µὲν ἔχῃ κάτα δῆµον ἅπαντα,  

δαιτυµόνες δ' ἀνὰ δώµατ' ἀκουάζωνται ἀοιδοῦ  

ἥµενοι ἑξείης, παρὰ δὲ πλήθωσι τράπεζαι  

σίτου καὶ κρειῶν, µέθυ δ' ἐκ κρητῆρος ἀφύσσων  

10 οἰνοχόος φορέῃσι καὶ ἐγχείῃ δεπάεσσι·  

τοῦτό τί µοι κάλλιστον ἐνὶ φρεσὶν εἴδεται εἶναι.  

σοὶ δ' ἐµὰ κήδεα θυµὸς ἐπετράπετο στονόεντα  

εἴρεσθ', ὄφρ' ἔτι µᾶλλον ὀδυρόµενος στεναχίζω.  

τί πρῶτόν τοι ἔπειτα, τί δ' ὑστάτιον καταλέξω;  

15 κήδε' ἐπεί µοι πολλὰ δόσαν θεοὶ Οὐρανίωνες.  

νῦν δ' ὄνοµα πρῶτον µυθήσοµαι, ὄφρα καὶ ὑµεῖς  

εἴδετ', ἐγὼ δ' ἂν ἔπειτα φυγὼν ὕπο νηλεὲς ἦµαρ  

ὑµῖν ξεῖνος ἔω καὶ ἀπόπροθι δώµατα ναίων.  

εἴµ' Ὀδυσεὺς Λαερτιάδης, ὃς πᾶσι δόλοισιν  

20 ἀνθρώποισι µέλω, καί µευ κλέος οὐρανὸν ἵκει.  

ναιετάω δ' Ἰθάκην εὐδείελον· ἐν δ' ὄρος αὐτῇ,  

Νήριτον εἰνοσίφυλλον, ἀριπρεπές· ἀµφὶ δὲ νῆσοι  

πολλαὶ ναιετάουσι µάλα σχεδὸν ἀλλήλῃσι,  

Δουλίχιόν τε Σάµη τε καὶ ὑλήεσσα Ζάκυνθος. 

25 αὐτὴ δὲ χθαµαλὴ πανυπερτάτη εἰν ἁλὶ κεῖται  

πρὸς ζόφον, αἱ δέ τ' ἄνευθε πρὸς ἠῶ τ' ἠέλιόν τε,  

τρηχεῖ', ἀλλ' ἀγαθὴ κουροτρόφος· οὔ τι ἐγώ γε  

ἧς γαίης δύναµαι γλυκερώτερον ἄλλο ἰδέσθαι.  

ἦ µέν µ' αὐτόθ' ἔρυκε Καλυψώ, δῖα θεάων,  

30 ἐν σπέεσι γλαφυροῖσι, λιλαιοµένη πόσιν εἶναι·  

ὣς δ' αὔτως Κίρκη κατερήτυεν ἐν µεγάροισιν  

Αἰαίη δολόεσσα, λιλαιοµένη πόσιν εἶναι·  

ἀλλ' ἐµὸν οὔ ποτε θυµὸν ἐνὶ στήθεσσιν ἔπειθεν.  

ὡς οὐδὲν γλύκιον ἧς πατρίδος οὐδὲ τοκήων 

35 γίνεται, εἴ περ καί τις ἀπόπροθι πίονα οἶκον  

γαίῃ ἐν ἀλλοδαπῇ ναίει ἀπάνευθε τοκήων.  

εἰ δ' ἄγε τοι καὶ νόστον ἐµὸν πολυκηδέ' ἐνίσπω,  

ὅν µοι Ζεὺς ἐφέηκεν ἀπὸ Τροίηθεν ἰόντι.  

Ἰλιόθεν µε φέρων ἄνεµος Κικόνεσσι πέλασσεν, 

 ………  

Κυκλώπων δ' ἐς γαῖαν ἐλεύσσοµεν ἐγγὺς ἐόντων,  

καπνόν τ' αὐτῶν τε φθογγὴν ὀίων τε καὶ αἰγῶν.  

ἦµος δ' ἠέλιος κατέδυ καὶ ἐπὶ κνέφας ἦλθε,  

δὴ τότε κοιµήθηµεν ἐπὶ ῥηγµῖνι θαλάσσης.  

170 ἦµος δ' ἠριγένεια φάνη ῥοδοδάκτυλος Ἠώς,  

καὶ τότ' ἐγὼν ἀγορὴν θέµενος µετὰ πᾶσιν ἔειπον·  

«ἄλλοι µὲν νῦν µίµνετ', ἐµοὶ ἐρίηρες ἑταῖροι·  

αὐτὰρ ἐγὼ σὺν νηί τ' ἐµῇ καὶ ἐµοῖσ’ ἑτάροισιν  

ἐλθὼν τῶνδ' ἀνδρῶν πειρήσοµαι, οἵ τινές εἰσιν, 

175 ἤ ῥ' οἵ γ' ὑβρισταί τε καὶ ἄγριοι οὐδὲ δίκαιοι,  

ἦε φιλόξεινοι, καί σφιν νόος ἐστὶ θεουδής.»  

ὣς εἰπὼν ἀνὰ νηὸς ἔβην, ἐκέλευσα δ' ἑταίρους  

αὐτούς τ' ἀµβαίνειν ἀνά τε πρυµνήσια λῦσαι.  

οἱ δ' αἶψ' εἴσβαινον καὶ ἐπὶ κληῖσι καθῖζον, 

180 ἑξῆς δ' ἑζόµενοι πολιὴν ἅλα τύπτον ἐρετµοῖς.  
  

ἀλλ' ὅτε δὴ τὸν χῶρον ἀφικόµεθ' ἐγγὺς ἐόντα,  

ἔνθα δ' ἐπ' ἐσχατιῇ σπέος εἴδοµεν ἄγχι θαλάσσης  

ὑψηλόν, δάφνῃσι κατηρεφές· ἔνθα δὲ πολλὰ  

µῆλ', ὄιές τε καὶ αἶγες, ἰαύεσκον· περὶ δ' αὐλὴ  

185 ὑψηλὴ δέδµητο κατωρυχέεσσι λίθοισι  

µακρῇσίν τε πίτυσσιν ἰδὲ δρυσὶν ὑψικόµοισιν.  

ἔνθα δ' ἀνὴρ ἐνίαυε πελώριος, ὅς ῥα τὰ µῆλα  

οἶος ποιµαίνεσκεν ἀπόπροθεν· οὐδὲ µετ' ἄλλους  

πωλεῖτ', ἀλλ' ἀπάνευθεν ἐὼν ἀθεµίστια ᾔδη.  

190 καὶ γὰρ θαῦµ' ἐτέτυκτο πελώριον, οὐδὲ ἐῴκει  

ἀνδρί γε σιτοφάγῳ, ἀλλὰ ῥίῳ ὑλήεντι  

ὑψηλῶν ὀρέων, ὅ τε φαίνεται οἶον ἀπ' ἄλλων.  

δὴ τότε τοὺς ἄλλους κελόµην ἐρίηρας ἑταίρους  

αὐτοῦ πὰρ νηί τε µένειν καὶ νῆα ἔρυσθαι·  

195 αὐτὰρ ἐγὼ κρίνας ἑτάρων δυοκαίδεκ' ἀρίστους  

βῆν· ἀτὰρ αἴγεον ἀσκὸν ἔχον µέλανος οἴνοιο,  

ἡδέος, ὅν µοι δῶκε Μάρων, [Εὐάνθεος υἱός,     (Auslassung:ML) 

ἱρεὺς Ἀπόλλωνος, ὃς Ἴσµαρον ἀµφιβεβήκει,  

οὕνεκά µιν σὺν παιδὶ περισχόµεθ' ἠδὲ γυναικὶ  

200 ἁζόµενοι· ᾤκει γὰρ ἐν ἄλσει δενδρήεντι  

Φοίβου Ἀπόλλωνος. ὁ δέ µοι πόρεν ἀγλαὰ δῶρα·  

χρυσοῦ µέν µοι δῶκ' εὐεργέος ἑπτὰ τάλαντα,  

δῶκε δέ µοι κρητῆρα πανάργυρον, αὐτὰρ ἔπειτα  

οἶνον ἐν ἀµφιφορεῦσι δυώδεκα πᾶσιν ἀφύσσας,  

205 ἡδὺν ἀκηράσιον, θεῖον ποτόν· οὐδέ τις αὐτὸν  

ἠείδη δµώων οὐδ' ἀµφιπόλων ἐνὶ οἴκῳ,  

ἀλλ' αὐτὸς ἄλοχός τε φίλη ταµίη τε µί' οἴη.  



 - 44 - 

Homer, Odyssee, IX, 208ff. 

τὸν δ' ὅτε πίνοιεν µελιηδέα οἶνον ἐρυθρόν,  

ἓν δέπας ἐµπλήσας ὕδατος ἀνὰ εἴκοσι µέτρα 

210 χεῦ', ὀδµὴ δ' ἡδεῖα ἀπὸ κρητῆρος ὀδώδει,  

θεσπεσίη· τότ' ἂν οὔ τοι ἀποσχέσθαι φίλον ἦεν.] (Auslassung: ML)  

τοῦ φέρον ἐµπλήσας ἀσκὸν µέγαν, ἐν δὲ καὶ ᾖα  

κωρύκῳ· αὐτίκα γάρ µοι ὀίσατο θυµὸς ἀγήνωρ  

ἄνδρ' ἐπελεύσεσθαι µεγάλην ἐπιειµένον ἀλκήν, 

215 ἄγριον, οὔτε δίκας εὖ εἰδότα οὔτε θέµιστας.  

καρπαλίµως δ' εἰς ἄντρον ἀφικόµεθ', οὐδέ µιν ἔνδον  

εὕροµεν, ἀλλ' ἐνόµευε νοµὸν κάτα πίονα µῆλα.  

ἐλθόντες δ' εἰς ἄντρον ἐθηεύµεσθα ἕκαστα·  

ταρσοὶ µὲν τυρῶν βρῖθον, στείνοντο δὲ σηκοὶ 

220 ἀρνῶν ἠδ' ἐρίφων· διακεκριµέναι δὲ ἕκασται  

ἔρχατο, χωρὶς µὲν πρόγονοι, χωρὶς δὲ µέτασσαι,  

χωρὶς δ' αὖθ' ἕρσαι· ναῖον δ' ὀρῷ ἄγγεα πάντα,  

γαυλοί τε σκαφίδες τε, τετυγµένα, τοῖσ’ ἐνάµελγεν.  

ἔνθ' ἐµὲ µὲν πρώτισθ' ἕταροι λίσσοντ' ἐπέεσσι 

225 τυρῶν αἰνυµένους ἰέναι πάλιν, αὐτὰρ ἔπειτα  

καρπαλίµως ἐπὶ νῆα θοὴν ἐρίφους τε καὶ ἄρνας 

σηκῶν ἐξελάσαντας ἐπιπλεῖν ἁλµυρὸν ὕδωρ·  

ἀλλ' ἐγὼ οὐ πιθόµην, - ἦ τ' ἂν πολὺ κέρδιον ἦεν, - 

ὄφρ' αὐτόν τε ἴδοιµι, καὶ εἴ µοι ξείνια δοίη.  

230 οὐδ' ἄρ' ἔµελλ' ἑτάροισι φανεὶς ἐρατεινὸς ἔσεσθαι.  

ἔνθα δὲ πῦρ κήαντες ἐθύσαµεν ἠδὲ καὶ αὐτοὶ  

τυρῶν αἰνύµενοι φάγοµεν, µένοµέν τέ µιν ἔνδον  

ἥµενοι, εἷος ἐπῆλθε νέµων. φέρε δ' ὄβριµον ἄχθος  

ὕλης ἀζαλέης, ἵνα οἱ ποτιδόρπιον εἴη.  

235 ἔντοσθεν δ' ἄντροιο βαλὼν ὀρυµαγδὸν ἔθηκεν·  

ἡµεῖς δὲ δείσαντες ἀπεσσύµεθ' ἐς µυχὸν ἄντρου.  

αὐτὰρ ὅ γ' εἰς εὐρὺ σπέος ἤλασε πίονα µῆλα,  

πάντα µάλ', ὅσσ’ ἤµελγε, τὰ δ' ἄρσενα λεῖπε θύρηφιν,  

ἀρνειούς τε τράγους τε, βαθείης ἔντοθεν αὐλῆς.  

240 αὐτὰρ ἔπειτ' ἐπέθηκε θυρεὸν µέγαν ὑψόσ’ ἀείρας,  

ὄβριµον· οὐκ ἂν τόν γε δύω καὶ εἴκοσ’ ἄµαξαι  

ἐσθλαὶ τετράκυκλοι ἀπ' οὔδεος ὀχλίσσειαν·  

τόσσην ἠλίβατον πέτρην ἐπέθηκε θύρῃσιν.  

ἑζόµενος δ' ἤµελγεν ὄις καὶ µηκάδας αἶγας, 

245 πάντα κατὰ µοῖραν, καὶ ὑπ' ἔµβρυον ἧκεν ἑκάστῃ.  

αὐτίκα δ' ἥµισυ µὲν θρέψας λευκοῖο γάλακτος  

πλεκτοῖσ’ ἐν ταλάροισιν ἀµησάµενος κατέθηκεν,  

ἥµισυ δ' αὖτ' ἔστησεν ἐν ἄγγεσιν, ὄφρα οἱ εἴη  

πίνειν αἰνυµένῳ καί οἱ ποτιδόρπιον εἴη.  

250 αὐτὰρ ἐπεὶ δὴ σπεῦσε πονησάµενος τὰ ἃ ἔργα,  

 καὶ τότε πῦρ ἀνέκαιε καὶ εἴσιδεν, εἴρετο δ' ἥµεας·  

 «ὦ ξεῖνοι, τίνες ἐστέ; πόθεν πλεῖθ' ὑγρὰ κέλευθα;  

 ἤ τι κατὰ πρῆξιν ἦ µαψιδίως ἀλάλησθε   (h[ … h\?) 

 οἷά τε ληιστῆρες ὑπεὶρ ἅλα, τοί τ' ἀλόωνται  

255 ψυχὰς παρθέµενοι, κακὸν ἀλλοδαποῖσι φέροντες;»  

 ὣς ἔφαθ', ἡµῖν δ' αὖτε κατεκλάσθη φίλον ἦτορ,  

 δεισάντων φθόγγον τε βαρὺν αὐτόν τε πέλωρον.  

 ἀλλὰ καὶ ὧς µιν ἔπεσσιν ἀµειβόµενος προσέειπον·  

 «ἡµεῖς τοι Τροίηθεν ἀποπλαγχθέντες Ἀχαιοὶ  

260 παντοίοισ’ ἀνέµοισιν ὑπὲρ µέγα λαῖτµα θαλάσσης,  

 οἴκαδε ἱέµενοι, ἄλλην ὁδὸν ἄλλα κέλευθα  

 ἤλθοµεν· οὕτω που Ζεὺς ἤθελε µητίσασθαι.  

 λαοὶ δ' Ἀτρείδεω Ἀγαµέµνονος εὐχόµεθ' εἶναι,  

 τοῦ δὴ νῦν γε µέγιστον ὑπουράνιον κλέος ἐστί·  

265 τόσσην γὰρ διέπερσε πόλιν καὶ ἀπώλεσε λαοὺς  

 πολλούς. ἡµεῖς δ' αὖτε κιχανόµενοι τὰ σὰ γοῦνα  

 ἱκόµεθ', εἴ τι πόροις ξεινήιον ἠὲ καὶ ἄλλως  

 δοίης δωτίνην, ἥ τε ξείνων θέµις ἐστίν.  

 ἀλλ' αἰδεῖο, φέριστε, θεούς· ἱκέται δέ τοί εἰµεν. 

270 Ζεὺς δ' ἐπιτιµήτωρ ἱκετάων τε ξείνων τε,  

 ξείνιος, ὃς ξείνοισιν ἅµ' αἰδοίοισιν ὀπηδεῖ.»  

 ὣς ἐφάµην, ὁ δέ µ' αὐτίκ' ἀµείβετο νηλέι θυµῷ·  

 «νήπιός εἰς, ὦ ξεῖν', ἢ τηλόθεν εἰλήλουθας, (Rix: hom. ei\ß für att. ei\?) 

 ὅς µε θεοὺς κέλεαι ἢ δειδίµεν ἢ ἀλέασθαι. 

275 οὐ γὰρ Κύκλωπες Διὸς αἰγιόχου ἀλέγουσιν  

 οὐδὲ θεῶν µακάρων, ἐπεὶ ἦ πολὺ φέρτεροί εἰµεν·  

 οὐδ' ἂν ἐγὼ Διὸς ἔχθος ἀλευάµενος πεφιδοίµην  

 οὔτε σεῦ οὔθ' ἑτάρων, εἰ µὴ θυµός µε κελεύοι.  

 ἀλλά µοι εἴφ', ὅπῃ ἔσχες ἰὼν εὐεργέα νῆα,  

280 ἤ που ἐπ' ἐσχατιῆς ἦ καὶ σχεδόν, ὄφρα δαείω.» (h[ … h\?, s.o.v.253) 

 ὣς φάτο πειράζων, ἐµὲ δ' οὐ λάθεν εἰδότα πολλά,  

 ἀλλά µιν ἄψορρον προσέφην δολίοισ’ ἐπέεσσι·  

 «νέα µέν µοι κατέαξε Ποσειδάων ἐνοσίχθων,  

 πρὸς πέτρῃσι βαλὼν ὑµῆς ἐπὶ πείρασι γαίης, 

285 ἄκρῃ προσπελάσας· ἄνεµος δ' ἐκ πόντου ἔνεικεν·  

 αὐτὰρ ἐγὼ σὺν τοῖσδε ὑπέκφυγον αἰπὺν ὄλεθρον.»  

 ὣς ἐφάµην, ὁ δέ µ' οὐδὲν ἀµείβετο νηλέι θυµῷ,  

 ἀλλ' ὅ γ' ἀναίξας ἑτάροισ’ ἐπὶ χεῖρας ἴαλλε,  

 σὺν δὲ δύω µάρψας ὥς τε σκύλακας ποτὶ γαίῃ  

290 κόπτ'· ἐκ δ' ἐγκέφαλος χαµάδις ῥέε, δεῦε δὲ γαῖαν.  

 τοὺς δὲ διὰ µελειστὶ ταµὼν ὁπλίσσατο δόρπον·  

 ἤσθιε δ' ὥς τε λέων ὀρεσίτροφος, οὐδ' ἀπέλειπεν,  

 ἔγκατά τε σάρκας τε καὶ ὀστέα µυελόεντα.  

 ἡµεῖς δὲ κλαίοντες ἀνεσχέθοµεν Διὶ χεῖρας 

295 σχέτλια ἔργ' ὁρόωντες· ἀµηχανίη δ' ἔχε θυµόν.  

 αὐτὰρ ἐπεὶ Κύκλωψ µεγάλην ἐµπλήσατο νηδὺν  

 ἀνδρόµεα κρέ' ἔδων καὶ ἐπ' ἄκρητον γάλα πίνων,  

 κεῖτ' ἔντοσθ' ἄντροιο τανυσσάµενος διὰ µήλων.  

 τὸν µὲν ἐγὼ βούλευσα κατὰ µεγαλήτορα θυµὸν  

300 a\sson ἰών ξίφος ὀξὺ ἐρυσσάµενος παρὰ µηροῦ  

 οὐτάµεναι πρὸς στῆθος, ὅθι φρένες ἧπαρ ἔχουσι,  

 χείρ' ἐπιµασσάµενος· ἕτερος δέ µε θυµὸς ἔρυκεν.  

 αὐτοῦ γάρ κε καὶ ἄµµες ἀπωλόµεθ' αἰπὺν ὄλεθρον·  

 οὐ γάρ κεν δυνάµεσθα θυράων ὑψηλάων  

305 χερσὶν ἀπώσασθαι λίθον ὄβριµον, ὃν προσέθηκεν.  

 ὣς τότε µὲν στενάχοντες ἐµείναµεν Ἠῶ δῖαν.  

 ἦµος δ' ἠριγένεια φάνη ῥοδοδάκτυλος Ἠώς,  

 καὶ τότε πῦρ ἀνέκαιε καὶ ἤµελγε κλυτὰ µῆλα -  

 πάντα κατὰ µοῖραν - καὶ ὑπ' ἔµβρυον ἧκεν ἑκάστῃ. 

 



 - 49 - 

Homer, Odyssee, IX, 310ff. 

310 αὐτὰρ ἐπεὶ δὴ σπεῦσε πονησάµενος τὰ ἃ ἔργα,  

 σὺν δ' ὅ γε δὴ αὖτε δύω µάρψας ὁπλίσσατο δεῖπνον.  

 δειπνήσας δ' ἄντρου ἐξήλασε πίονα µῆλα  

 ῥηιδίως ἀφελὼν θυρεὸν µέγαν· αὐτὰρ ἔπειτα  

 ἂψ ἐπέθηχ', ὡς εἴ τε φαρέτρῃ πῶµ' ἐπιθείη.  

315 πολλῇ δὲ ῥοίζῳ πρὸς ὄρος τρέπε πίονα µῆλα  

 Κύκλωψ· αὐτὰρ ἐγὼ λιπόµην κακὰ βυσσοδοµεύων,  

 εἴ πως τεισαίµην, δοίη δέ µοι εὖχος Ἀθήνη.  

 ἥδε δέ µοι κατὰ θυµὸν ἀρίστη φαίνετο βουλή·  

 Κύκλωπος γὰρ ἔκειτο µέγα ῥόπαλον παρὰ σηκῷ, 

320 χλωρὸν ἐλαίνεον· τὸ µὲν ἔκταµεν, ὄφρα φοροίη  

 αὐανθέν. τὸ µὲν ἄµµες ἐίσκοµεν εἰσορόωντες  

 ὅσσον θ' ἱστὸν νηὸς ἐεικοσόροιο µελαίνης,  

 φορτίδος εὐρείης, ἥ τ' ἐκπεράᾳ µέγα λαῖτµα·  

 τόσσον ἔην µῆκος, τόσσον πάχος εἰσοράασθαι. 

325 τοῦ µὲν ὅσον τ' ὄργυιαν ἐγὼν ἀπέκοψα παραστὰς  

 καὶ παρέθηχ' ἑτάροισιν, ἀποξῦναι δ' ἐκέλευσα·  

 οἱ δ' ὁµαλὸν ποίησαν· ἐγὼ δ' ἐθόωσα παραστὰς  

 ἄκρον, ἄφαρ δὲ λαβὼν ἐπυράκτεον ἐν πυρὶ κηλέῳ.  

 καὶ τὸ µὲν εὖ κατέθηκα κατακρύψας ὑπὸ κόπρῳ,  

330 ἥ ῥα κατὰ σπείους κέχυτο µεγάλ' ἤλιθα πολλή·  

 αὐτὰρ τοὺς ἄλλους κλήρῳ πεπαλέσθαι ἄνωγον,  

 ὅς τις τολµήσειεν ἐµοὶ σὺν µοχλὸν ἀείρας  

 τρῖψαι ἐν ὀφθαλµῷ, ὅτε τὸν γλυκὺς ὕπνος ἱκάνοι.  

 οἱ δ' ἔλαχον, τοὺς ἄν κε καὶ ἤθελον αὐτὸς ἑλέσθαι, 

335 τέσσαρες, αὐτὰρ ἐγὼ πέµπτος µετὰ τοῖσιν ἐλέγµην.  

 ἑσπέριος δ' ἦλθεν καλλίτριχα µῆλα νοµεύων·  

 αὐτίκα δ' εἰς εὐρὺ σπέος ἤλασε πίονα µῆλα,  

 πάντα µάλ', οὐδέ τι λεῖπε βαθείης ἔντοθεν αὐλῆς,  

 ἤ τι ὀισάµενος, ἢ καὶ θεὸς ὣς ἐκέλευσεν.  

340 αὐτὰρ ἔπειτ' ἐπέθηκε θυρεὸν µέγαν ὑψόσ’ ἀείρας·  

 ἑζόµενος δ' ἤµελγεν ὄις καὶ µηκάδας αἶγας -  

 πάντα κατὰ µοῖραν - καὶ ὑπ' ἔµβρυον ἧκεν ἑκάστῃ.  

 αὐτὰρ ἐπεὶ δὴ σπεῦσε πονησάµενος τὰ ἃ ἔργα,  

 σὺν δ' ὅ γε δὴ αὖτε δύω µάρψας ὁπλίσσατο δόρπον. 

345 καὶ τότ' ἐγὼ Κύκλωπα προσηύδων ἄγχι παραστάς  

 κισσύβιον µετὰ χερσὶν ἔχων µέλανος οἴνοιο·  

 «Κύκλωψ, τῆ, πίε οἶνον, ἐπεὶ φάγες ἀνδρόµεα κρέα,  

 ὄφρ' εἰδῇς, οἷόν τι ποτὸν τόδε νηῦς ἐκεκεύθει  

 ἡµετέρη· σοὶ δ' αὖ λοιβὴν φέρον, εἴ µ' ἐλεήσας  

350 οἴκαδε πέµψειας· σὺ δὲ µαίνεαι οὐκέτ' ἀνεκτῶς.  

 σχέτλιε, πῶς κέν τίς σε καὶ ὕστερον ἄλλος ἵκοιτο  

 ἀνθρώπων πολέων, ἐπεὶ οὐ κατὰ µοῖραν ἔρεξας.»  

 ὣς ἐφάµην, ὁ δὲ δέκτο καὶ ἔκπιεν· ἥσατο δ' αἰνῶς  

 ἡδὺ ποτὸν πίνων καί µ' ᾔτεε δεύτερον αὖτις· 

355  «δός µοι ἔτι πρόφρων καί µοι τεὸν οὔνοµα εἰπὲ  

 αὐτίκα νῦν, ἵνα τοι δῶ ξείνιον, ᾧ κε σὺ χαίρῃς.  

 καὶ γὰρ Κυκλώπεσσι φέρει ζείδωρος ἄρουρα  

 οἶνον ἐριστάφυλον, καί σφιν Διὸς ὄµβρος ἀέξει·  

 ἀλλὰ τόδ' ἀµβροσίης καὶ νέκταρός ἐστιν ἀπορρώξ.» 

360 ὣς ἔφατ'· αὐτάρ οἱ αὖτις ἐγὼ πόρον αἴθοπα οἶνον·  

 τρὶς µὲν ἔδωκα φέρων, τρὶς δ' ἔκπιεν ἀφραδίῃσιν.  

 αὐτὰρ ἐπεὶ Κύκλωπα περὶ φρένας ἤλυθεν οἶνος,  

 καὶ τότε δή µιν ἔπεσσι προσηύδων µειλιχίοισι·  

 «Κύκλωψ, εἰρωτᾷς µ' ὄνοµα κλυτόν; αὐτὰρ ἐγώ τοι  

365 ἐξερέω· σὺ δέ µοι δὸς ξείνιον, ὥς περ ὑπέστης.  

 Οὖτις ἐµοί γ' ὄνοµα· Οὖτιν δέ µε κικλήσκουσι  

 µήτηρ ἠδὲ πατὴρ ἠδ' ἄλλοι πάντες ἑταῖροι.» 

 ὣς ἐφάµην, ὁ δέ µ' αὐτίκ' ἀµείβετο νηλέι θυµῷ·  

 «Οὖτιν ἐγὼ πύµατον ἔδοµαι µετὰ οἷσ’ ἑτάροισι,  

370 τοὺς δ' ἄλλους πρόσθεν· τὸ δέ τοι ξεινήιον ἔσται.»  

 ἦ, καὶ ἀνακλινθεὶς πέσεν ὕπτιος, αὐτὰρ ἔπειτα  

 κεῖτ' ἀποδοχµώσας παχὺν αὐχένα, κὰδ δέ µιν ὕπνος  

 ᾕρει πανδαµάτωρ· φάρυγος δ' ἐξέσσυτο οἶνος  

 ψωµοί τ' ἀνδρόµεοι· ὁ δ' ἐρεύγετο οἰνοβαρείων.  

375 καὶ τότ' ἐγὼ τὸν µοχλὸν ὑπὸ σποδοῦ ἤλασα πολλῆς,  

 εἷος θερµαίνοιτο· ἔπεσσι δὲ πάντας ἑταίρους  

 θάρσυνον, µή τίς µοι ὑποδδείσας ἀναδύη.  

 ἀλλ' ὅτε δὴ τάχ' ὁ µοχλὸς ἐλάινος ἐν πυρὶ µέλλεν  

 ἅψασθαι - χλωρός περ ἐών -, διεφαίνετο δ' αἰνῶς,  

380 καὶ τότ' ἐγὼν ἆσσον φέρον ἐκ πυρός, ἀµφὶ δ' ἑταῖροι  

 ἵσταντ'· αὐτὰρ θάρσος ἐνέπνευσεν µέγα δαίµων.  

 οἱ µὲν µοχλὸν ἑλόντες ἐλάινον - ὀξὺν ἐπ' ἄκρῳ -  

 ὀφθαλµῷ ἐνέρεισαν· ἐγὼ δ' ἐφύπερθεν ἐρεισθεὶς  

 δίνεον, ὡς ὅτε τις τρυπᾷ δόρυ νήιον ἀνὴρ  

385 τρυπάνῳ, οἱ δέ τ' ἔνερθεν ὑποσσείουσιν ἱµάντι  

 ἁψάµενοι ἑκάτερθε, τὸ δὲ τρέχει ἐµµενὲς αἰεί·  

 ὣς τοῦ ἐν ὀφθαλµῷ πυριήκεα µοχλὸν ἑλόντες  

 δινέοµεν, τὸν δ' αἷµα περίρρεε θερµὸν ἐόντα.  

 πάντα δέ οἱ βλέφαρ' ἀµφὶ καὶ ὀφρύας εὗσεν ἀυτµὴ  

390 γλήνης καιοµένης, σφαραγεῦντο δέ οἱ πυρὶ ῥίζαι.  

 ὡς δ' ὅτ' ἀνὴρ χαλκεὺς πέλεκυν µέγαν ἠὲ σκέπαρνον  

 εἰν ὕδατι ψυχρῷ βάπτῃ µεγάλα ἰάχοντα  

 φαρµάσσων· τὸ γὰρ αὖτε σιδήρου γε κράτος ἐστίν·  

 ὣς τοῦ σίζ' ὀφθαλµὸς ἐλαινέῳ περὶ µοχλῷ.  

395 σµερδαλέον δὲ µέγ' ᾤµωξεν, περὶ δ' ἴαχε πέτρη,  

 ἡµεῖς δὲ δείσαντες ἀπεσσύµεθ'. αὐτὰρ ὁ µοχλὸν  

 ἐξέρυσ’ ὀφθαλµοῖο πεφυρµένον αἵµατι πολλῷ.  

 τὸν µὲν ἔπειτ' ἔρριψεν ἀπὸ ἕο χερσὶν ἀλύων,  

 αὐτὰρ ὁ Κύκλωπας µεγάλ' ἤπυεν, οἵ ῥά µιν ἀµφὶς 

400 ᾤκεον ἐν σπήεσσι δι' ἄκριας ἠνεµοέσσας.  

 οἱ δὲ βοῆς ἀίοντες ἐφοίτων ἄλλοθεν ἄλλος,  

 ἱστάµενοι δ' εἴροντο περὶ σπέος, ὅττι ἑ κήδοι·  

 «τίπτε τόσον, Πολύφηµ', ἀρηµένος ὧδ' ἐβόησας  

 νύκτα δι' ἀµβροσίην καὶ ἀύπνους ἄµµε τίθησθα; 

405 ἦ µή τίς σευ µῆλα βροτῶν ἀέκοντος ἐλαύνει;  

 ἦ µή τίς σ’ αὐτὸν κτείνει δόλῳ ἠὲ βίηφι;»  

 τοὺς δ' αὖτ' ἐξ ἄντρου προσέφη κρατερὸς Πολύφηµος·  

 «ὦ φίλοι, Οὖτίς µε κτείνει δόλῳ οὐδὲ βίηφιν.»  

 οἱ δ' ἀπαµειβόµενοι ἔπεα πτερόεντ' ἀγόρευον· 

Homer, Odyssee, IX, 410ff. 

410 «εἰ µὲν δὴ µή τίς σε βιάζεται οἶον ἐόντα,  

 νοῦσόν γ' οὔ πως ἔστι Διὸς µεγάλου ἀλέασθαι,  

 ἀλλὰ σύ γ' εὔχεο πατρὶ Ποσειδάωνι ἄνακτι.»  

 ὣς ἄρ' ἔφαν ἀπιόντες, ἐµὸν δ' ἐγέλασσε φίλον κῆρ,  

 ὡς ὄνοµ' ἐξαπάτησεν ἐµὸν καὶ µῆτις ἀµύµων.  

415 Κύκλωψ δὲ στενάχων τε καὶ ὠδίνων ὀδύνῃσι  

 χερσὶ ψηλαφόων ἀπὸ µὲν λίθον εἷλε θυράων,  

 αὐτὸς δ' εἰνὶ θύρῃσι καθέζετο χεῖρε πετάσσας,  

 εἴ τινά που µετ' ὄεσσι λάβοι στείχοντα θύραζε·  

 οὕτω γάρ πού µ' ἤλπετ' ἐνὶ φρεσὶ νήπιον εἶναι.  

420 αὐτὰρ ἐγὼ βούλευον, ὅπως ὄχ' ἄριστα γένοιτο,  

 εἴ τιν' ἑταίροισιν θανάτου λύσιν ἠδ' ἐµοὶ αὐτῷ  

 εὑροίµην· πάντας δὲ δόλους καὶ µῆτιν ὕφαινον  

 ὥς τε περὶ ψυχῆς· µέγα γὰρ κακὸν ἐγγύθεν ἦεν.  

 ἥδε δέ µοι κατὰ θυµὸν ἀρίστη φαίνετο βουλή·  

425 ἄρσενες οἴιες ἦσαν ἐυτρεφέες δασύµαλλοι,  

 καλοί τε µεγάλοι τε, ἰοδνεφὲς εἶρος ἔχοντες·  

 τοὺς ἀκέων συνέεργον ἐυστρεφέεσσι λύγοισι,  

 τῇσ’ ἔπι Κύκλωψ εὗδε πέλωρ - ἀθεµίστια εἰδώς -,  

 σύντρεις αἰνύµενος· ὁ µὲν ἐν µέσῳ ἄνδρα φέρεσκε, 

Homer, Odyssee, IX, 430ff. 

430 τὼ δ' ἑτέρω ἑκάτερθεν ἴτην σώοντες ἑταίρους.  

 τρεῖς δὲ ἕκαστον φῶτ' ὄιες φέρον· αὐτὰρ ἐγώ γε, -  

 ἀρνειὸς γὰρ ἔην µήλων ὄχ' ἄριστος ἁπάντων, -  

 τοῦ κατὰ νῶτα λαβών, λασίην ὑπὸ γαστέρ' ἐλυσθεὶς  

 κείµην· αὐτὰρ χερσὶν ἀώτου θεσπεσίοιο 

435 νωλεµέως στρεφθεὶς ἐχόµην τετληότι θυµῷ.  

 ὣς τότε µὲν στενάχοντες ἐµείναµεν Ἠῶ δῖαν.  

 ἦµος δ' ἠριγένεια φάνη ῥοδοδάκτυλος Ἠώς,  

 καὶ τότ' ἔπειτα νοµόνδ' ἐξέσσυτο ἄρσενα µῆλα,  

 θήλειαι δὲ µέµηκον ἀνήµελκτοι περὶ σηκούς·  

440 οὔθατα γὰρ σφαραγεῦντο. ἄναξ δ' ὀδύνῃσι κακῇσι  

 τειρόµενος πάντων ὀίων ἐπεµαίετο νῶτα  

 ὀρθῶν ἑσταότων· τὸ δὲ νήπιος οὐκ ἐνόησεν,  

 ὥς οἱ ὑπ' εἰροπόκων ὀίων στέρνοισι δέδεντο.  

 ὕστατος ἀρνειὸς µήλων ἔστειχε θύραζε 

445 λάχνῳ στεινόµενος καὶ ἐµοὶ πυκινὰ φρονέοντι.  

 τὸν δ' ἐπιµασσάµενος προσέφη κρατερὸς Πολύφηµος·  

 «κριὲ πέπον, τί µοι ὧδε διὰ σπέος ἔσσυο µήλων  

 ὕστατος; οὔ τι πάρος γε λελειµµένος ἔρχεαι οἰῶν,  

 ἀλλὰ πολὺ πρῶτος νέµεαι τέρεν' ἄνθεα ποίης  

Homer, Odyssee, IX, 450ff. 

450 µακρὰ βιβάς, πρῶτος δὲ ῥοὰς ποταµῶν ἀφικάνεις,  

 πρῶτος δὲ σταθµόνδε λιλαίεαι ἀπονέεσθαι  

 ἑσπέριος, νῦν αὖτε πανύστατος. ἦ σύ γ' ἄνακτος  

 ὀφθαλµὸν ποθέεις, τὸν ἀνὴρ κακὸς ἐξαλάωσε (to;n = relativ oder demonstrativ?) 

 σὺν λυγροῖσ’ ἑτάροισι, δαµασσάµενος φρένας οἴνῳ, 

455 Οὖτις, ὃν οὔ πώ φηµι πεφυγµένον ἔµµεν ὄλεθρον.  

 εἰ δὴ ὁµοφρονέοις ποτιφωνήεις τε γένοιο  

 εἰπεῖν, ὅππῃ κεῖνος ἐµὸν µένος ἠλασκάζει·  

 τῶ/ κέ οἱ ἐγκέφαλός γε διὰ σπέος ἄλλυδις ἄλλῃ  

 θεινοµένου ῥαίοιτο πρὸς οὔδει, κὰδ δέ τ' ἐµὸν κῆρ  

460 λωφήσειε κακῶν, τά µοι οὐτιδανὸς πόρεν Οὖτις.»  

 ὣς εἰπὼν τὸν κριὸν ἀπὸ ἕο πέµπε θύραζε.  

 ἐλθόντες δ' ἠβαιὸν ἀπὸ σπείους τε καὶ αὐλῆς  

 πρῶτος ὑπ' ἀρνειοῦ λυόµην, ὑπέλυσα δ' ἑταίρους.  

 καρπαλίµως δὲ τὰ µῆλα ταναύποδα, πίονα δηµῷ, 

465 πολλὰ περιτροπέοντες ἐλαύνοµεν, ὄφρ' ἐπὶ νῆα  

 ἱκόµεθ'· ἀσπάσιοι δὲ φίλοισ’ ἑτάροισι φάνηµεν,  

 οἳ φύγοµεν θάνατον, τοὺς δὲ στενάχοντο γοῶντες.  

 ἀλλ' ἐγὼ οὐκ εἴων, ἀνὰ δ' ὀφρύσι νεῦον ἑκάστῳ,  

 κλαίειν, ἀλλ' ἐκέλευσα θοῶς καλλίτριχα µῆλα  

Homer, Odyssee, IX, 470ff. 

470 πόλλ' ἐν νηὶ βαλόντας ἐπιπλεῖν ἁλµυρὸν ὕδωρ.  

 οἱ δ' αἶψ' εἴσβαινον καὶ ἐπὶ κληῖσι καθῖζον,  

 ἑξῆς δ' ἑζόµενοι πολιὴν ἅλα τύπτον ἐρετµοῖς.  

 ἀλλ' ὅτε τόσσον ἀπῆν, ὅσσον τε γέγωνε βοήσας,  

 καὶ τότ' ἐγὼ Κύκλωπα προσηύδων κερτοµίοισι·  

475 «Κύκλωψ, οὐκ ἄρ' ἔµελλες ἀνάλκιδος ἀνδρὸς ἑταίρους  

 ἔδµεναι ἐν σπῆι γλαφυρῷ κρατερῆφι βίηφιn.  

 καὶ λίην σέ γ' ἔµελλε κιχήσεσθαι κακὰ ἔργα,  

 σχέτλι', ἐπεὶ ξείνους οὐχ ἅζεο σῷ ἐνὶ οἴκῳ  

 ἐσθέµεναι· τῶ/ σε Ζεὺς τείσατο καὶ θεοὶ ἄλλοι.»  

480 ὣς ἐφάµην, ὁ δ' ἔπειτα χολώσατο κηρόθι µᾶλλον,  

 ἧκε δ' ἀπορρήξας κορυφὴν ὄρεος µεγάλοιο,  

 κὰδ δ' ἔβαλε προπάροιθε νεὸς κυανοπρῴροιο  

 [τυτθόν, ἐδεύησεν δ' οἰήιον ἄκρον ἱκέσθαι.]  

 ἐκλύσθη δὲ θάλασσα κατερχοµένης ὑπὸ πέτρης·  

485 τὴν δ' ἂψ ἤπειρόνδε παλιρρόθιον φέρε κῦµα,  

 πληµυρὶς ἐκ πόντοιο, θέµωσε δὲ χέρσον ἱκέσθαι.  

 αὐτὰρ ἐγὼ χείρεσσι λαβὼν περιµήκεα κοντὸν  

 ὦσα παρέξ, ἑτάροισι δ' ἐποτρύνας ἐκέλευσα  

 ἐµβαλέειν κώπῃσ’, ἵν' ὑπὲκ κακότητα φύγοιµεν, 

Homer, Odyssee, IX, 490ff. 

490 κρατὶ καταννεύων· οἱ δὲ προπεσόντες ἔρεσσον.  

 ἀλλ' ὅτε δὴ δὶς τόσσον ἅλα πρήσσοντες ἀπῆµεν,  

 καὶ τότε δὴ Κύκλωπα προσηύδων· ἀµφὶ δ' ἑταῖροι  

 µειλιχίοισ’ ἐπέεσσιν ἐρήτυον ἄλλοθεν ἄλλος·  

 «σχέτλιε, τίπτ' ἐθέλεις ἐρεθιζέµεν ἄγριον ἄνδρα; 

495 ὃς καὶ νῦν πόντονδε βαλὼν βέλος ἤγαγε νῆα  

 αὖτις ἐς ἤπειρον, καὶ δὴ φάµεν αὐτόθ' ὀλέσθαι.  

 εἰ δὲ φθεγξαµένου τευ ἢ αὐδήσαντος ἄκουσε,  

 σύν κεν ἄραξ' ἡµέων κεφαλὰς καὶ νήια δοῦρα  

 µαρµάρῳ ὀκριόεντι βαλών· τόσσον γὰρ ἵησιν.» 

500 ὣς φάσαν, ἀλλ' οὐ πεῖθον ἐµὸν µεγαλήτορα θυµόν,  

 ἀλλά µιν ἄψορρον προσέφην κεκοτηότι θυµῷ·  

 «Κύκλωψ, αἴ κέν τίς σε καταθνητῶν ἀνθρώπων  

 ὀφθαλµοῦ εἴρηται ἀεικελίην ἀλαωτύν,  

 φάσθαι Ὀδυσσῆα πτολιπόρθιον ἐξαλαῶσαι,  

505 υἱὸν Λαέρτεω, Ἰθάκῃ ἔνι οἰκί' ἔχοντα.»  

 ὣς ἐφάµην, ὁ δέ µ' οἰµώξας ἠµείβετο µύθῳ·  

 «ὢ πόποι, ἦ µάλα δή µε παλαίφατα θέσφαθ' ἱκάνει.  

 ἔσκε τις ἐνθάδε µάντις ἀνὴρ ἠύς τε µέγας τε,  

 Τήλεµος Εὐρυµίδης, ὃς µαντοσύνῃ ἐκέκαστο  

Homer, Odyssee, IX, 510ff. 

510 καὶ µαντευόµενος κατεγήρα Κυκλώπεσσιν·  

 ὅς µοι ἔφη τάδε πάντα τελευτήσεσθαι ὀπίσσω,  

 χειρῶν ἐξ Ὀδυσῆος ἁµαρτήσεσθαι ὀπωπῆς.  

 ἀλλ' αἰεί τινα φῶτα µέγαν καὶ καλὸν ἐδέγµην  

 ἐνθάδ' ἐλεύσεσθαι, µεγάλην ἐπιειµένον ἀλκήν· 

515 νῦν δέ µ' ἐὼν ὀλίγος τε καὶ οὐτιδανὸς καὶ ἄκικυς  

 ὀφθαλµοῦ ἀλάωσεν, ἐπεί µ' ἐδαµάσσατο οἴνῳ.  

 ἀλλ' ἄγε δεῦρ', Ὀδυσεῦ, ἵνα τοι πὰρ ξείνια θείω  

 ποµπήν τ' ὀτρύνω δόµεναι κλυτὸν ἐννοσίγαιον·  

 τοῦ γὰρ ἐγὼ πάις εἰµί, πατὴρ δ' ἐµὸς εὔχεται εἶναι. 

520 αὐτὸς δ', αἴ κ' ἐθέλῃσ’, ἰήσεται, οὐδέ τις ἄλλος  

 οὔτε θεῶν µακάρων οὔτε θνητῶν ἀνθρώπων.»  

 ὣς ἔφατ', αὐτὰρ ἐγώ µιν ἀµειβόµενος προσέειπον·  

 «αἲ γὰρ δὴ ψυχῆς τε καὶ αἰῶνός σε δυναίµην  

 εὖνιν ποιήσας πέµψαι δόµον Ἄιδος εἴσω,  

525 ὡς οὐκ ὀφθαλµόν γ' ἰήσεται οὐδ' ἐνοσίχθων.»  

 ὣς ἐφάµην, ὁ δ' ἔπειτα Ποσειδάωνι ἄνακτι  

 εὔχετο χεῖρ' ὀρέγων εἰς οὐρανὸν ἀστερόεντα·  

 «κλῦθι, Ποσείδαον γαιήοχε κυανοχαῖτα·  

 εἰ ἐτεόν γε σός εἰµι, πατὴρ δ' ἐµὸς εὔχεαι εἶναι,  

Homer, Odyssee, IX, 530ff. 

530 δὸς µὴ Ὀδυσσῆα πτολιπόρθιον οἴκαδ' ἱκέσθαι,  

 υἱὸν Λαέρτεω, Ἰθάκῃ ἔνι οἰκί' ἔχοντα.  

 ἀλλ' εἴ οἱ µοῖρ' ἐστὶ φίλους τ' ἰδέειν καὶ ἱκέσθαι  

 οἶκον ἐυκτίµενον καὶ ἑὴν ἐς πατρίδα γαῖαν,  

 ὀψὲ κακῶς ἔλθοι, ὀλέσας ἄπο πάντας ἑταίρους, 

535 νηὸς ἐπ' ἀλλοτρίης, εὕροι δ' ἐν πήµατα οἴκῳ.»  

 ὣς ἔφατ' εὐχόµενος, τοῦ δ' ἔκλυε κυανοχαίτης.  

 αὐτὰρ ὅ γ' ἐξαῦτις πολὺ µείζονα λᾶαν ἀείρας  

 ἧκ' ἐπιδινήσας, ἐπέρεισε δὲ ἶν' ἀπέλεθρον·  

 κὰδ δ' ἔβαλεν µετόπισθε νεὸς κυανοπρῴροιο 

540 τυτθόν, ἐδεύησεν δ' οἰήιον ἄκρον ἱκέσθαι.  

 ἐκλύσθη δὲ θάλασσα κατερχοµένης ὑπὸ πέτρης·  

 τὴν δὲ πρόσω φέρε κῦµα, θέµωσε δὲ χέρσον ἱκέσθαι.  

 ἀλλ' ὅτε δὴ τὴν νῆσον ἀφικόµεθ', ἔνθα περ ἄλλαι  

 νῆες ἐύσσελµοι µένον ἁθρόαι, ἀµφὶ δ' ἑταῖροι  

545 εἵατ' ὀδυρόµενοι, ἡµέας ποτιδέγµενοι αἰεί,  

 νῆα µὲν ἔνθ' ἐλθόντες ἐκέλσαµεν ἐν ψαµάθοισιν,  

 ἐκ δὲ καὶ αὐτοὶ βῆµεν ἐπὶ ῥηγµῖνι θαλάσσης.  

 µῆλα δὲ Κύκλωπος γλαφυρῆς ἐκ νηὸς ἑλόντες  

 δασσάµεθ', ὡς µή τίς µοι ἀτεµβόµενος κίοι ἴσης. 

Homer, Odyssee, IX, 550ff. 

550 ἀρνειὸν δ' ἐµοὶ οἴῳ ἐυκνήµιδες ἑταῖροι  

 µήλων δαιοµένων δόσαν ἔξοχα· τὸν δ' ἐπὶ θινὶ  

 Ζηνὶ κελαινεφέι Κρονίδῃ, ὃς πᾶσιν ἀνάσσει,  

 ῥέξας µηρί' ἔκαιον· ὁ δ' οὐκ ἐµπάζετο ἱρῶν,  

 ἀλλ' ὅ γε µερµήριζεν, ὅπως ἀπολοίατο πᾶσαι  

555 νῆες ἐύσσελµοι καὶ ἐµοὶ ἐρίηρες ἑταῖροι.  

 ὣς τότε µὲν πρόπαν ἦµαρ ἐς ἠέλιον καταδύντα  

 ἥµεθα δαινύµενοι κρέα τ' ἄσπετα καὶ µέθυ ἡδύ·  

 ἦµος δ' ἠέλιος κατέδυ καὶ ἐπὶ κνέφας ἦλθε,  

 δὴ τότε κοιµήθηµεν ἐπὶ ῥηγµῖνι θαλάσσης.  

560 ἦµος δ' ἠριγένεια φάνη ῥοδοδάκτυλος Ἠώς,  

 δὴ τότ' ἐγὼν ἑτάροισιν ἐποτρύνας ἐκέλευσα  

 αὐτούς τ' ἀµβαίνειν ἀνά τε πρυµνήσια λῦσαι.  

 οἱ δ' αἶψ' εἴσβαινον καὶ ἐπὶ κληῖσι καθῖζον,  

 ἑξῆς δ' ἑζόµενοι πολιὴν ἅλα τύπτον ἐρετµοῖς.  

565 ἔνθεν δὲ προτέρω πλέοµεν ἀκαχήµενοι ἦτορ,  

 ἄσµενοι ἐκ θανάτοιο, φίλους ὀλέσαντες ἑταίρους.  

Homer, Odyssee, XI, 1ff. // 24ff. 
Du die Sonne ging unter ... und das Schiff kam zu den Grenze des tiefströmenden Okeanos  ...  
In Dunst und Wolken sind sie eingehüllt, und niemals blickt der leuchtende Helios auf sie 
herab ... Dort angekommen liessen wir das Schiff auflaufen, schafften die Schafe heraus ... 

 Αὐτὰρ ἐπεί ῥ' ἐπὶ νῆα κατήλθοµεν ἠδὲ θάλασσαν,  

 νῆα µὲν ἂρ πάµπρωτον ἐρύσσαµεν εἰς ἅλα δῖαν,  

 ἐν δ' ἱστὸν τιθέµεσθα καὶ ἱστία νηὶ µελαίνῃ,  

 ἐν δὲ τὰ µῆλα λαβόντες ἐβήσαµεν, ἂν δὲ καὶ αὐτοὶ 

 5 βαίνοµεν ἀχνύµενοι, θαλερὸν κατὰ δάκρυ χέοντες.  

 ἡµῖν δ' αὖ κατόπισθε νεὸς κυανοπρῴροιο  

 ἴκµενον οὖρον ἵει πλησίστιον, ἐσθλὸν ἑταῖρον,  

 Κίρκη ἐυπλόκαµος, δεινὴ θεὸς αὐδήεσσα.  

 ἡµεῖς δ' ὅπλα ἕκαστα πονησάµενοι κατὰ νῆα  

10 ἥµεθα· τὴν δ' ἄνεµός τε κυβερνήτης τ' ἴθυνε.  

 τῆς δὲ πανηµερίης τέταθ' ἱστία ποντοπορούσης.  

 δύσετό τ' ἠέλιος σκιόωντό τε πᾶσαι ἀγυιαί·  

 ἡ δ' ἐς πείραθ' ἵκανε βαθυρρόου Ὠκεανοῖο.  

 ἔνθα δὲ Κιµµερίων ἀνδρῶν δῆµός τε πόλις τε,  

15 ἠέρι καὶ νεφέλῃ κεκαλυµµένοι· οὐδέ ποτ' αὐτοὺς  

 Ἠέλιος φαέθων καταδέρκεται ἀκτίνεσσιν,  

 οὔθ' ὁπότ' ἂν στείχῃσι πρὸς οὐρανὸν ἀστερόεντα,  

 οὔθ' ὅτ' ἂν ἂψ ἐπὶ γαῖαν ἀπ' οὐρανόθεν προτράπηται,  

 ἀλλ' ἐπὶ νὺξ ὀλοὴ τέταται δειλοῖσι βροτοῖσι.  

Homer, Odyssee, XI, 20ff. 

20 νῆα µὲν ἔνθ' ἐλθόντες ἐκέλσαµεν, ἐκ δὲ τὰ µῆλα  

 εἱλόµεθ'· αὐτοὶ δ' αὖτε παρὰ ῥόον Ὠκεανοῖο  

 ᾔοµεν, ὄφρ' ἐς χῶρον ἀφικόµεθ', ὃν φράσε Κίρκη.  

 ἔνθ' ἱερήια µὲν Περιµήδης Εὐρύλοχός τε  

 ἔσχον· ἐγὼ δ' ἄορ ὀξὺ ἐρυσσάµενος παρὰ µηροῦ  

25 βόθρον ὄρυξ' ὅσσον τε πυγούσιον ἔνθα καὶ ἔνθα,  

 ἀµφ' αὐτῷ δὲ χοὴν χεόµην πᾶσιν νεκύεσσι,  

 πρῶτα µελικρήτῳ, µετέπειτα δὲ ἡδέι οἴνῳ,  

 τὸ τρίτον αὖθ' ὕδατι· ἐπὶ δ' ἄλφιτα λευκὰ πάλυνον.  

 πολλὰ δὲ γουνούµην νεκύων ἀµενηνὰ κάρηνα 

30 ἐλθὼν εἰς Ἰθάκην στεῖραν βοῦν, ἥ τις ἀρίστη,  

 ῥέξειν ἐν µεγάροισι πυρήν τ' ἐµπλησέµεν ἐσθλῶν,  

 Τειρεσίῃ δ' ἀπάνευθεν ὄιν ἱερευσέµεν οἴῳ  

 παµµέλαν', ὃς µήλοισι µεταπρέπει ἡµετέροισι.  

 τοὺς δ' ἐπεὶ εὐχωλῇσι λιτῇσί τε, ἔθνεα νεκρῶν,  

35 ἐλλισάµην, τὰ δὲ µῆλα λαβὼν ἀπεδειροτόµησα  

 ἐς βόθρον, ῥέε δ' αἷµα κελαινεφές· αἱ δ' ἀγέροντο  

 ψυχαὶ ὑπὲξ Ἐρέβευς νεκύων κατατεθνηώτων·  

 νύµφαι τ' ἠίθεοί τε πολύτλητοί τε γέροντες  

 παρθενικαί τ' ἀταλαὶ νεοπενθέα θυµὸν ἔχουσαι, 

 



 - 64 - 

Homer, Odyssee, XI, 40ff. 

40 πολλοὶ δ' οὐτάµενοι χαλκήρεσιν ἐγχείῃσιν,  

 ἄνδρες ἀρηίφατοι, βεβροτωµένα τεύχε' ἔχοντες·  

 οἳ πολλοὶ περὶ βόθρον ἐφοίτων ἄλλοθεν ἄλλος  

 θεσπεσίῃ ἰαχῇ· ἐµὲ δὲ χλωρὸν δέος ᾕρει.  

 δὴ τότ' ἔπειθ' ἑτάροισιν ἐποτρύνας ἐκέλευσα 

45 µῆλα, τὰ δὴ κατέκειτ' ἐσφαγµένα νηλέι χαλκῷ,  

 δείραντας κατακῆαι, ἐπεύξασθαι δὲ θεοῖσιν,  

 ἰφθίµῳ τ' Ἀίδῃ καὶ ἐπαινῇ Περσεφονείῃ·  

 αὐτὸς δὲ ξίφος ὀξὺ ἐρυσσάµενος παρὰ µηροῦ  

 ἥµην οὐδ' εἴων νεκύων ἀµενηνὰ κάρηνα  

50 αἵµατος ἆσσον ἴµεν πρὶν Τειρεσίαο πυθέσθαι.  

 πρώτη δὲ ψυχὴ Ἐλπήνορος ἦλθεν ἑταίρου·  

 οὐ γάρ πω ἐτέθαπτο ὑπὸ χθονὸς εὐρυοδείης·  

 σῶµα γὰρ ἐν Κίρκης µεγάρῳ κατελείποµεν ἡµεῖς  

 ἄκλαυτον καὶ ἄθαπτον, ἐπεὶ πόνος ἄλλος ἔπειγε. 

55 τὸν µὲν ἐγὼ δάκρυσα ἰδὼν ἐλέησά τε θυµῷ  

 καί µιν φωνήσας ἔπεα πτερόεντα προσηύδων·  

 «Ἐλπῆνορ, πῶς ἦλθες ὑπὸ ζόφον ἠερόεντα;  

 ἔφθης πεζὸς ἰὼν ἢ ἐγὼ σὺν νηὶ µελαίνῃ.»  

 ὣς ἐφάµην, ὁ δέ µ' οἰµώξας ἠµείβετο µύθῳ· 

Homer, Odyssee, XI,  60ff. 

 60  «διογενὲς Λαερτιάδη, πολυµήχαν' Ὀδυσσεῦ,  

 ἆσέ µε δαίµονος αἶσα κακὴ καὶ ἀθέσφατος οἶνος·  

 Κίρκης δ' ἐν µεγάρῳ καταλέγµενος οὐκ ἐνόησα  

 ἄψορρον καταβῆναι ἰὼν ἐς κλίµακα µακρήν,  

 ἀλλὰ καταντικρὺ τέγεος πέσον· ἐκ δέ µοι αὐχὴν  

65 ἀστραγάλων ἐάγη, ψυχὴ δ' Ἄιδόσδε κατῆλθε.  

 νῦν δέ σε τῶν ὄπιθεν γουνάζοµαι, οὐ παρεόντων,  

 πρός τ' ἀλόχου καὶ πατρός, ὅ σ’ ἔτρεφε τυτθὸν ἐόντα,  

 Τηλεµάχου θ', ὃν µοῦνον ἐνὶ µεγάροισιν ἔλειπες·  

 οἶδα γὰρ ὡς ἐνθένδε κιὼν δόµου ἐξ Ἀίδαο  

70 νῆσον ἐς Αἰαίην σχήσεις εὐεργέα νῆα·  

 ἔνθα σ’ ἔπειτα, ἄναξ, κέλοµαι µνήσασθαι ἐµεῖο.  

 µή µ' ἄκλαυτον ἄθαπτον ἰὼν ὄπιθεν καταλείπειν  

 νοσφισθείς, µή τοί τι θεῶν µήνιµα γένωµαι,  

 ἀλλά µε κακκῆαι σὺν τεύχεσιν, ἅσσα µοί ἐστι, 

75 σῆµά τέ µοι χεῦαι πολιῆς ἐπὶ θινὶ θαλάσσης,  

 ἀνδρὸς δυστήνοιο, καὶ ἐσσοµένοισι πυθέσθαι·  

 ταῦτά τέ µοι τελέσαι πῆξαί τ' ἐπὶ τύµβῳ ἐρετµόν,  

 τῷ καὶ ζωὸς ἔρεσσον ἐὼν µετ' ἐµοῖσ’ ἑτάροισιν.»  

 ὣς ἔφατ', αὐτὰρ ἐγώ µιν ἀµειβόµενος προσέειπον· 

Homer, Odyssee, XI, 80ff. 

 80 «ταῦτά τοι, ὦ δύστηνε, τελευτήσω τε καὶ ἕρξω.»  

 νῶι µὲν ὣς ἐπέεσσιν ἀµειβοµένω στυγεροῖσιν  

 ἥµεθ', ἐγὼ µὲν ἄνευθεν ἐφ' αἵµατι φάσγανον ἴσχων,  

 εἴδωλον δ' ἑτέρωθεν ἑταίρου πόλλ' ἀγόρευεν.  

 ἦλθε δ' ἐπὶ ψυχὴ µητρὸς κατατεθνηυίης,  

85 Αὐτολύκου θυγάτηρ µεγαλήτορος Ἀντίκλεια,  

 τὴν ζωὴν κατέλειπον ἰὼν εἰς Ἴλιον ἱρήν.  

 τὴν µὲν ἐγὼ δάκρυσα ἰδὼν ἐλέησά τε θυµῷ·  

 ἀλλ' οὐδ' ὧς εἴων προτέρην, πυκινόν περ ἀχεύων,  

 αἵµατος ἆσσον ἴµεν πρὶν Τειρεσίαο πυθέσθαι.  

90 ἦλθε δ' ἐπὶ ψυχὴ Θηβαίου Τειρεσίαο,  

 χρύσεον σκῆπτρον ἔχων, ἐµὲ δ' ἔγνω καὶ προσέειπε·  

 «διογενὲς Λαερτιάδη, πολυµήχαν' Ὀδυσσεῦ,  

 τίπτ' αὖτ', ὦ δύστηνε, λιπὼν φάος ἠελίοιο  

 ἤλυθες, ὄφρα ἴδῃ νέκυας καὶ ἀτερπέα χῶρον;  

95 ἀλλ' ἀποχάζεο βόθρου, ἄπισχε δὲ φάσγανον ὀξύ,  

 αἵµατος ὄφρα πίω καί τοι νηµερτέα εἴπω.»  

 ὣς φάτ', ἐγὼ δ' ἀναχασσάµενος ξίφος ἀργυρόηλον  

 κουλεῷ ἐγκατέπηξ'. ὁ δ' ἐπεὶ πίεν αἷµα κελαινόν,  

 καὶ τότε δή µ' ἐπέεσσι προσηύδα µάντις ἀµύµων·  

Homer, Odyssee, XI, 100ff. 

 100 «νόστον δίζηαι µελιηδέα, φαίδιµ' Ὀδυσσεῦ·  

 τὸν δέ τοι ἀργαλέον θήσει θεός. οὐ γὰρ ὀίω  

 λήσειν ἐννοσίγαιον, ὅ τοι κότον ἔνθετο θυµῷ,  

 χωόµενος ὅτι οἱ υἱὸν φίλον ἐξαλάωσας.  

 ἀλλ' ἔτι µέν κε καὶ ὧς, κακά περ πάσχοντες, ἵκοισθε,  

105 αἴ κ' ἐθέλῃς σὸν θυµὸν ἐρυκακέειν καὶ ἑταίρων,  

 ὁππότε κεν πρῶτον πελάσῃς εὐεργέα νῆα  

 Θρινακίῃ νήσῳ, προφυγὼν ἰοειδέα πόντον,  

 βοσκοµένας δ' εὕρητε βόας καὶ ἴφια µῆλα  

 Ἠελίου, ὃς πάντ' ἐφορᾷ καὶ πάντ' ἐπακούει. 

110 τὰς εἰ µέν κ' ἀσινέας ἐάᾳς νόστου τε µέδηαι,  

 καί κεν ἔτ' εἰς Ἰθάκην, κακά περ πάσχοντες, ἵκοισθε·  

 εἰ δέ κε σίνηαι, τότε τοι τεκµαίροµ' ὄλεθρον  

 νηί τε καὶ ἑτάροισ’. αὐτὸς δ' εἴ πέρ κεν ἀλύξῃς,  

 ὀψὲ κακῶς νεῖαι, ὀλέσας ἄπο πάντας ἑταίρους, 

115 νηὸς ἐπ' ἀλλοτρίης· δήεις δ' ἐν πήµατα οἴκῳ,  

 ἄνδρας ὑπερφιάλους, οἵ τοι βίοτον κατέδουσι  

 µνώµενοι ἀντιθέην ἄλοχον καὶ ἕδνα διδόντες.  

 ἀλλ' ἦ τοι κείνων γε βίας ἀποτείσεαι ἐλθών·  

 αὐτὰρ ἐπὴν µνηστῆρας ἐνὶ µεγάροισι τεοῖσι  

Homer, Odyssee, XI, 120ff. 

120 κτείνῃς ἠὲ δόλῳ ἢ ἀµφαδὸν ὀξέι χαλκῷ,  

 ἔρχεσθαι δὴ ἔπειτα, λαβὼν εὐῆρες ἐρετµόν,  

 εἰς ὅ κε τοὺς ἀφίκηαι, οἳ οὐκ ἴσασι θάλασσαν  

 ἀνέρες οὐδέ θ' ἅλεσσι µεµιγµένον εἶδαρ ἔδουσιν·  

 οὐδ' ἄρα τοὶ ἴσασι νέας φοινικοπαρῄους,  

125 οὐδ' εὐήρε' ἐρετµά, τά τε πτερὰ νηυσὶ πέλονται.  

 σῆµα δέ τοι ἐρέω µάλ' ἀριφραδές, οὐδέ σε λήσει·  

 ὁππότε κεν δή τοι ξυµβλήµενος ἄλλος ὁδίτης  

 φήῃ ἀθηρηλοιγὸν ἔχειν ἀνὰ φαιδίµῳ ὤµῳ,  

 καὶ τότε δὴ γαίῃ πήξας εὐῆρες ἐρετµόν,  

130 ῥέξας ἱερὰ καλὰ Ποσειδάωνι ἄνακτι,  

 ἀρνειὸν ταῦρόν τε συῶν τ' ἐπιβήτορα κάπρον,  

 οἴκαδ' ἀποστείχειν ἔρδειν θ' ἱερὰς ἑκατόµβας  

 ἀθανάτοισι θεοῖσι, τοὶ οὐρανὸν εὐρὺν ἔχουσι,  

 πᾶσι µάλ' ἑξείης. θάνατος δέ τοι ἐξ ἁλὸς αὐτῷ  

135 ἀβληχρὸς µάλα τοῖος ἐλεύσεται, ὅς κέ σε πέφνῃ  

 γήρᾳ ὕπο λιπαρῷ ἀρηµένον· ἀµφὶ δὲ λαοὶ  

 ὄλβιοι ἔσσονται. τὰ δέ τοι νηµερτέα εἴρω.»  

 ὣς ἔφατ', αὐτὰρ ἐγώ µιν ἀµειβόµενος προσέειπον·  

 «Τειρεσίη, τὰ µὲν ἄρ που ἐπέκλωσαν θεοὶ αὐτοί. 

Homer, Odyssee, XI, 140ff. 

140 ἀλλ' ἄγε µοι τόδε εἰπὲ καὶ ἀτρεκέως κατάλεξον·  

 µητρὸς τήνδ' ὁρόω ψυχὴν κατατεθνηυίης·  

 ἡ δ' ἀκέουσ’ ἧσται σχεδὸν αἵµατος οὐδ' ἑὸν υἱὸν  

 ἔτλη ἐσάντα ἰδεῖν οὐδὲ προτιµυθήσασθαι·  

 εἰπέ, ἄναξ, πῶς κέν µε ἀναγνοίη τὸν ἐόντα;» 

145 ὣς ἐφάµην, ὁ δέ µ' αὐτίκ' ἀµειβόµενος προσέειπε·  

 «ῥηίδιόν τοι ἔπος ἐρέω καὶ ἐνὶ φρεσὶ θήσω·  

 ὅν τινα µέν κεν ἐᾷς νεκύων κατατεθνηώτων  

 αἵµατος ἆσσον ἴµεν, ὁ δέ τοι νηµερτὲς ἐνίψει·  

 ᾧ δέ κ' ἐπιφθονέῃς, ὁ δέ τοι πάλιν εἶσιν ὀπίσσω.»  

150 ὣς φαµένη ψυχὴ µὲν ἔβη δόµον Ἄιδος εἴσω  

 Τειρεσίαο ἄνακτος, ἐπεὶ κατὰ θέσφατ' ἔλεξεν·  

 αὐτὰρ ἐγὼν αὐτοῦ µένον ἔµπεδον, ὄφρ' ἐπὶ µήτηρ  

 ἤλυθε καὶ πίεν αἷµα κελαινεφές· αὐτίκα δ' ἔγνω  

 καί µ' ὀλοφυροµένη ἔπεα πτερόεντα προσηύδα· 

155 «τέκνον ἐµόν, πῶς ἦλθες ὑπὸ ζόφον ἠερόεντα  

 ζωὸς ἐών; χαλεπὸν δὲ τάδε ζωοῖσιν ὁρᾶσθαι.  

 [µέσσῳ γὰρ µεγάλοι ποταµοὶ καὶ δεινὰ ῥέεθρα,  

 Ὠκεανὸς µὲν πρῶτα, τὸν οὔ πως ἔστι περῆσαι  

 πεζὸν ἐόντ', ἢν µή τις ἔχῃ εὐεργέα νῆα.] 

Homer, Odyssee, XI, 160ff. 

160 ἦ νῦν δὴ Τροίηθεν ἀλώµενος ἐνθάδ' ἱκάνεις  

 νηί τε καὶ ἑτάροισι πολὺν χρόνον; οὐδέ πω ἦλθες  

 εἰς Ἰθάκην οὐδ' εἶδες ἐνὶ µεγάροισι γυναῖκα;»  

 ὣς ἔφατ', αὐτὰρ ἐγώ µιν ἀµειβόµενος προσέειπον·  

 «µῆτερ ἐµή, χρειώ µε κατήγαγεν εἰς Ἀίδαο  

165 ψυχῇ χρησόµενον Θηβαίου Τειρεσίαο·  

 οὐ γάρ πω σχεδὸν ἦλθον Ἀχαιίδος οὐδέ πω ἁµῆς  

 γῆς ἐπέβην, ἀλλ' αἰὲν ἔχων ἀλάληµαι ὀιζύν,  

 ἐξ οὗ τὰ πρώτισθ' ἑπόµην Ἀγαµέµνονι δίῳ  

 Ἴλιον εἰς εὔπωλον, ἵνα Τρώεσσι µαχοίµην. 

170 ἀλλ' ἄγε µοι τόδε εἰπὲ καὶ ἀτρεκέως κατάλεξον·  

 τίς νύ σε κὴρ ἐδάµασσε τανηλεγέος θανάτοιο;  

 ἢ δολιχὴ νοῦσος, ἦ Ἄρτεµις ἰοχέαιρα  

 οἷσ’ ἀγανοῖσι βέλεσσιν ἐποιχοµένη κατέπεφνεν;  

 εἰπὲ δέ µοι πατρός τε καὶ υἱέος, ὃν κατέλειπον,  

175 ἢ ἔτι πὰρ κείνοισιν ἐµὸν γέρας, ἦέ τις ἤδη  

 ἀνδρῶν ἄλλος ἔχει, ἐµὲ δ' οὐκέτι φασὶ νέεσθαι.  

 εἰπὲ δέ µοι µνηστῆς ἀλόχου βουλήν τε νόον τε,  

 ἠὲ µένει παρὰ παιδὶ καὶ ἔµπεδα πάντα φυλάσσει,  

 ἦ ἤδη µιν ἔγηµεν Ἀχαιῶν ὅς τις ἄριστος.»  

Homer, Odyssee, XI, 180ff. 

180 ὣς ἐφάµην, ἡ δ' αὐτίκ' ἀµείβετο πότνια µήτηρ·  

 «καὶ λίην κείνη γε µένει τετληότι θυµῷ  

 σοῖσιν ἐνὶ µεγάροισιν· ὀιζυραὶ δέ οἱ αἰεὶ  

 φθίνουσιν νύκτες τε καὶ ἤµατα δάκρυ χεούσῃ.  

 σὸν δ' οὔ πώ τις ἔχει καλὸν γέρας, ἀλλὰ ἕκηλος  

185 Τηλέµαχος τεµένεα νέµεται καὶ δαῖτας ἐίσας  

 δαίνυται, ἃς ἐπέοικε δικασπόλον ἄνδρ' ἀλεγύνειν·  

 πάντες γὰρ καλέουσι. πατὴρ δὲ σὸς αὐτόθι µίµνει  

 ἀγρῷ οὐδὲ πόλινδε κατέρχεται· οὐδέ οἱ εὐναὶ  

 δέµνια καὶ χλαῖναι καὶ ῥήγεα σιγαλόεντα,  

190 ἀλλ' ὅ γε χεῖµα µὲν εὕδει ὅθι δµῶες ἐνὶ οἴκῳ,  

 ἐν κόνι ἄγχι πυρός, κακὰ δὲ χροὶ εἵµατα εἷται·  

 αὐτὰρ ἐπὴν ἔλθῃσι θέρος τεθαλυῖά τ' ὀπώρη,  

 πάντῃ οἱ κατὰ γουνὸν  ἀλῳῆς οἰνοπέδοιο  

 φύλλων κεκλιµένων χθαµαλαὶ βεβλήαται εὐναί.  

195 ἔνθ' ὅ γε κεῖτ' ἀχέων, µέγα δὲ φρεσὶ πένθος ἀέξει  

 σὸν νόστον ποθέων· χαλεπὸν δ' ἐπὶ γῆρας ἱκάνει.  

 οὕτω γὰρ καὶ ἐγὼν ὀλόµην καὶ πότµον ἐπέσπον· 

 οὔτ' ἐµέ γ' ἐν µεγάροισιν ἐύσκοπος ἰοχέαιρα  

 οἷσ’ ἀγανοῖσι βέλεσσιν ἐποιχοµένη κατέπεφνεν,  

Homer, Odyssee, XI, 200ff. 

200 οὔτε τις οὖν µοι νοῦσος ἐπήλυθεν, ἥ τε µάλιστα  

 τηκεδόνι στυγερῇ µελέων ἐξείλετο θυµόν·  

 ἀλλά µε σός τε πόθος σά τε µήδεα, φαίδιµ' Ὀδυσσεῦ,  

 σή τ' ἀγανοφροσύνη µελιηδέα θυµὸν ἀπηύρα.»  

 ὣς ἔφατ', αὐτὰρ ἐγώ γ' ἔθελον φρεσὶ µερµηρίξας 

205 µητρὸς ἐµῆς ψυχὴν ἑλέειν κατατεθνηυίης.  

 τρὶς µὲν ἐφωρµήθην, ἑλέειν τέ µε θυµὸς ἀνώγει,  

 τρὶς δέ µοι ἐκ χειρῶν σκιῇ εἴκελον ἢ καὶ ὀνείρῳ  

 ἔπτατ'· ἐµοὶ δ' ἄχος ὀξὺ γενέσκετο κηρόθι µᾶλλον,  

 καί µιν φωνήσας ἔπεα πτερόεντα προσηύδων· 

210 «µῆτερ ἐµή, τί νύ µ' οὐ µίµνεις ἑλέειν µεµαῶτα,  

 ὄφρα καὶ εἰν Ἀίδαο φίλας περὶ χεῖρε βαλόντε  

 ἀµφοτέρω κρυεροῖο τεταρπώµεσθα γόοιο;  

 ἦ τί µοι εἴδωλον τόδ' ἀγαυὴ Περσεφόνεια  

 ὤτρυν', ὄφρ' ἔτι µᾶλλον ὀδυρόµενος στεναχίζω;» 

215 ὣς ἐφάµην, ἡ δ' αὐτίκ' ἀµείβετο πότνια µήτηρ·  

 «ὤ µοι, τέκνον ἐµόν, περὶ πάντων κάµµορε φωτῶν,  

 οὔ τί σε Περσεφόνεια Διὸς θυγάτηρ ἀπαφίσκει,  

 ἀλλ' αὕτη δίκη ἐστὶ βροτῶν, ὅτε τίς κε θάνῃσιν.  

 οὐ γὰρ ἔτι σάρκας τε καὶ ὀστέα ἶνες ἔχουσιν,  

Homer, Odyssee, XI, 220ff. 

220 ἀλλὰ τὰ µέν τε πυρὸς κρατερὸν µένος αἰθοµένοιο  

 δαµνᾷ, ἐπεί κε πρῶτα λίπῃ λεύκ' ὀστέα θυµός,  

 ψυχὴ δ' ἠύτ' ὄνειρος ἀποπταµένη πεπότηται.  

 ἀλλὰ φόωσδε τάχιστα λιλαίεο· ταῦτα δὲ πάντα  

 ἴσθ', ἵνα καὶ µετόπισθε τεῇ εἴπῃσθα γυναικί.»  

Es kommen nun eine Reihe berühmter Frauen heran (z.B. Alkmene, die Frau des Amphitryon 
oder Epikaste, die Mutter des Ödipus u.v.a.). Danach unterbricht Odysseus die Erzählung, es 
wird über die Heimkehr und Gastgeschenke gesprochen. Schliesslich wünscht Alkinoos weiter 
von den Erlebnissen des O. hören und ob er im Hades in Troja gefallene Gefährten gesehen 
habe.  
 

385 αὐτὰρ ἐπεὶ ψυχὰς µὲν ἀπεσκέδασ’ ἄλλυδις ἄλλῃ  

 ἁγνὴ Περσεφόνεια γυναικῶν θηλυτεράων,  

 ἦλθε δ' ἐπὶ ψυχὴ Ἀγαµέµνονος Ἀτρείδαο  

 ἀχνυµένη· περὶ δ' ἄλλαι ἀγηγέραθ', ὅσσοι ἅµ' αὐτῷ  

 οἴκῳ ἐν Αἰγίσθοιο θάνον καὶ πότµον ἐπέσπον.  

390 ἔγνω δ' αἶψ' ἐµὲ κεῖνος, ἐπεὶ ἴδεν ὀφθαλµοῖσι·  

 κλαῖε δ' ὅ γε λιγέως, θαλερὸν κατὰ δάκρυον εἴβων,  

 πιτνὰς εἰς ἐµὲ χεῖρας ὀρέξασθαι µενεαίνων·  

 ἀλλ' οὐ γάρ οἱ ἔτ' ἦν ἲς ἔµπεδος οὐδ' ἔτι κῖκυς,  

 οἵη περ πάρος ἔσκεν ἐνὶ γναµπτοῖσι µέλεσσι.  

395 τὸν µὲν ἐγὼ δάκρυσα ἰδὼν ἐλέησά τε θυµῷ  

 καί µιν φωνήσας ἔπεα πτερόεντα προσηύδων·  

 «Ἀτρείδη κύδιστε, ἄναξ ἀνδρῶν Ἀγάµεµνον,  

Homer, Odyssee, XI, 398ff. 

 τίς νύ σε κὴρ ἐδάµασσε τανηλεγέος θανάτοιο;  

 ἦέ σέ γ' ἐν νήεσσι Ποσειδάων ἐδάµασσεν  

400 ὄρσας ἀργαλέων ἀνέµων ἀµέγαρτον ἀυτµήν;  

 ἦέ σ’ ἀνάρσιοι ἄνδρες ἐδηλήσαντ' ἐπὶ χέρσου  

 βοῦς περιταµνόµενον ἠδ' οἰῶν πώεα καλὰ  

 ἠὲ περὶ πτόλιος µαχεούµενον ἠδὲ γυναικῶν;»  

 ὣς ἐφάµην, ὁ δέ µ' αὐτίκ' ἀµειβόµενος προσέειπε·  

405  «διογενὲς Λαερτιάδη, πολυµήχαν' Ὀδυσσεῦ,  

 οὔτ' ἐµέ γ' ἐν νήεσσι Ποσειδάων ἐδάµασσεν  

 ὄρσας ἀργαλέων ἀνέµων ἀµέγαρτον ἀυτµήν,  

 οὔτε µ' ἀνάρσιοι ἄνδρες ἐδηλήσαντ' ἐπὶ χέρσου,  

 ἀλλά µοι Αἴγισθος τεύξας θάνατόν τε µόρον τε  

410 ἔκτα σὺν οὐλοµένῃ ἀλόχῳ οἶκόνδε καλέσσας,  

 δειπνίσσας, ὥς τίς τε κατέκτανε βοῦν ἐπὶ φάτνῃ.  

 ὣς θάνον οἰκτίστῳ θανάτῳ· περὶ δ' ἄλλοι ἑταῖροι  

 νωλεµέως κτείνοντο σύες ὣς ἀργιόδοντες,  

 οἵ ῥά τ' ἐν ἀφνειοῦ ἀνδρὸς µέγα δυναµένοιο  

415 ἢ γάµῳ ἢ ἐράνῳ ἢ εἰλαπίνῃ τεθαλυίῃ.  

 ἤδη µὲν πολέων φόνῳ ἀνδρῶν ἀντεβόλησας,  

 µουνὰξ κτεινοµένων καὶ ἐνὶ κρατερῇ ὑσµίνῃ·  

 ἀλλά κε κεῖνα µάλιστα ἰδὼν ὀλοφύραο θυµῷ, 

Homer, Odyssee, XI, 419ff. 
 ὡς ἀµφὶ κρητῆρα τραπέζας τε πληθούσας  

420 κείµεθ' ἐνὶ µεγάρῳ, δάπεδον δ' ἅπαν αἵµατι θῦεν.  

 οἰκτροτάτην δ' ἤκουσα ὄπα Πριάµοιο θυγατρὸς  

 Κασσάνδρης, τὴν κτεῖνε Κλυταιµνήστρη δολόµητις  

 ἀµφ' ἐµοί· αὐτὰρ ἐγὼ ποτὶ γαίῃ χεῖρας ἀείρων  

 βάλλον ἀποθνῄσκων περὶ φασγάνῳ· ἡ δὲ κυνῶπις  

425 νοσφίσατ' οὐδέ µοι ἔτλη ἰόντι περ εἰς Ἀίδαο  

 χερσὶ κατ' ὀφθαλµοὺς ἑλέειν σύν τε στόµ' ἐρεῖσαι.  

 ὣς οὐκ αἰνότερον καὶ κύντερον ἄλλο γυναικός,  

 ἥ τις δὴ τοιαῦτα µετὰ φρεσὶν ἔργα βάληται·  

 οἷον δὴ καὶ κείνη ἐµήσατο ἔργον ἀεικές,  

430 κουριδίῳ τεύξασα πόσει φόνον. ἦ τοι ἔφην γε  

 ἀσπάσιος παίδεσσιν ἰδὲ δµώεσσιν ἐµοῖσιν  

 οἴκαδ' ἐλεύσεσθαι· ἡ δ' ἔξοχα λυγρὰ ἰδυῖα  

 οἷ τε κατ' αἶσχος ἔχευε καὶ ἐσσοµένῃσιν ὀπίσσω  

 θηλυτέρῃσι γυναιξί, καὶ ἥ κ' εὐεργὸς ἔῃσιν.»  

435 ὣς ἔφατ', αὐτὰρ ἐγώ µιν ἀµειβόµενος προσέειπον·  

 «ὢ πόποι, ἦ µάλα δὴ γόνον Ἀτρέος εὐρύοπα Ζεὺς  

 ἐκπάγλως ἤχθηρε γυναικείας διὰ βουλὰς  

 ἐξ ἀρχῆς· Ἑλένης µὲν ἀπωλόµεθ' εἵνεκα πολλοί,  

 σοὶ δὲ Κλυταιµνήστρη δόλον ἤρτυε τηλόθ' ἐόντι.»  

440 ὣς ἐφάµην, ὁ δέ µ' αὐτίκ' ἀµειβόµενος προσέειπε·  

 «τῶ νῦν µή ποτε καὶ σὺ γυναικί περ ἤπιος εἶναι  

 µηδ' οἱ µῦθον ἅπαντα πιφαυσκέµεν, ὅν κ' ἐὺ εἰδῇς,  

 ἀλλὰ τὸ µὲν φάσθαι, τὸ δὲ καὶ κεκρυµµένον εἶναι.  

 ἀλλ' οὐ σοί γ', Ὀδυσεῦ, φόνος ἔσσεται ἔκ γε γυναικός·  

445 λίην γὰρ πινυτή τε καὶ εὖ φρεσὶ µήδεα οἶδε  

 κούρη Ἰκαρίοιο, περίφρων Πηνελόπεια.  

 ἦ µέν µιν νύµφην γε νέην κατελείποµεν ἡµεῖς  

 ἐρχόµενοι πόλεµόνδε· πάις δέ οἱ ἦν ἐπὶ µαζῷ  

 νήπιος, ὅς που νῦν γε µετ' ἀνδρῶν ἵζει ἀριθµῷ,  

450 ὄλβιος· ἦ γὰρ τόν γε πατὴρ φίλος ὄψεται ἐλθών,  

 καὶ κεῖνος πατέρα προσπτύξεται, ἣ θέµις ἐστίν.  

 ἡ δ' ἐµὴ οὐδέ περ υἷος ἐνιπλησθῆναι ἄκοιτις  

 ὀφθαλµοῖσιν ἔασε· πάρος δέ µε πέφνε καὶ αὐτόν.  

 ἄλλο δέ τοι ἐρέω, σὺ δ' ἐνὶ φρεσὶ βάλλεο σῇσι· 

455 κρύβδην, µηδ' ἀναφανδά, φίλην ἐς πατρίδα γαῖαν  

 νῆα κατισχέµεναι, ἐπεὶ οὐκέτι πιστὰ γυναιξίν.  

 ἀλλ' ἄγε µοι τόδε εἰπὲ καὶ ἀτρεκέως κατάλεξον,  

 εἴ που ἔτι ζώοντος ἀκούετε παιδὸς ἐµοῖο  

 ἤ που ἐν Ὀρχοµενῷ ἢ ἐν Πύλῳ ἠµαθόεντι  

460 ἤ που πὰρ Μενελάῳ ἐνὶ Σπάρτῃ εὐρείῃ·  

 οὐ γάρ πω τέθνηκεν ἐπὶ χθονὶ δῖος Ὀρέστης.»  

 ὣς ἔφατ', αὐτὰρ ἐγώ µιν ἀµειβόµενος προσέειπον·  

 «Ἀτρείδη, τί µε ταῦτα διείρεαι; οὐδέ τι οἶδα,  

 ζώει ὅ γ' ἦ τέθνηκε· κακὸν δ' ἀνεµώλια βάζειν.»  

465 νῶι µὲν ὣς ἐπέεσσιν ἀµειβοµένω στυγεροῖσιν  

 ἕσταµεν ἀχνύµενοι, θαλερὸν κατὰ δάκρυ χέοντες·  

 ἦλθε δ' ἐπὶ ψυχὴ Πηληιάδεω Ἀχιλῆος  

 καὶ Πατροκλῆος καὶ ἀµύµονος Ἀντιλόχοιο  

 Αἴαντός θ', ὃς ἄριστος ἔην εἶδός τε δέµας τε  

470 τῶν ἄλλων Δαναῶν µετ' ἀµύµονα Πηλείωνα.  

 ἔγνω δὲ ψυχή µε ποδώκεος Αἰακίδαο  

 καί ῥ' ὀλοφυροµένη ἔπεα πτερόεντα προσηύδα·  

 «διογενὲς Λαερτιάδη, πολυµήχαν' Ὀδυσσεῦ,  

 σχέτλιε, τίπτ' ἔτι µεῖζον ἐνὶ φρεσὶ µήσεαι ἔργον;  

475 πῶς ἔτλης Ἄιδόσδε κατελθέµεν, ἔνθα τε νεκροὶ  

 ἀφραδέες ναίουσι, βροτῶν εἴδωλα καµόντων;»  

 ὣς ἔφατ', αὐτὰρ ἐγώ µιν ἀµειβόµενος προσέειπον·  

 «ὦ Ἀχιλεῦ, Πηλῆος υἱέ, µέγα φέρτατ' Ἀχαιῶν,  

 ἦλθον Τειρεσίαο κατὰ χρέος, εἴ τινα βουλὴν  

480 εἴποι, ὅπως Ἰθάκην ἐς παιπαλόεσσαν ἱκοίµην·  

 οὐ γάρ πω σχεδὸν ἦλθον Ἀχαιίδος οὐδέ πω ἁµῆς  

 γῆς ἐπέβην, ἀλλ' αἰὲν ἔχω κακά. σεῖο δ', Ἀχιλλεῦ,  

 οὔ τις ἀνὴρ προπάροιθε µακάρτερος οὔτ' ἄρ' ὀπίσσω·  

 πρὶν µὲν γάρ σε ζωὸν ἐτίοµεν ἶσα θεοῖσιν 

485 Ἀργεῖοι, νῦν αὖτε µέγα κρατέεις νεκύεσσιν  

 ἐνθάδ' ἐών· τῶ µή τι θανὼν ἀκαχίζευ, Ἀχιλλεῦ.»  

 ὣς ἐφάµην, ὁ δέ µ' αὐτίκ' ἀµειβόµενος προσέειπε·  

 «µὴ δή µοι θάνατόν γε παραύδα, φαίδιµ' Ὀδυσσεῦ.  

 βουλοίµην κ' ἐπάρουρος ἐὼν θητευέµεν ἄλλῳ, 

490 ἀνδρὶ παρ' ἀκλήρῳ, ᾧ µὴ βίοτος πολὺς εἴη,  

 ἢ πᾶσιν νεκύεσσι καταφθιµένοισιν ἀνάσσειν.  

 ἀλλ' ἄγε µοι τοῦ παιδὸς ἀγαυοῦ µῦθον ἐνίσπες,  

 ἢ ἕπετ' ἐς πόλεµον πρόµος ἔµµεναι ἦε καὶ οὐκί.  

 εἰπὲ δέ µοι Πηλῆος ἀµύµονος εἴ τι πέπυσσαι,  

495 ἢ ἔτ' ἔχει τιµὴν πολέσιν µετὰ Μυρµιδόνεσσιν,  

 ἦ µιν ἀτιµάζουσιν ἀν' Ἑλλάδα τε Φθίην τε,  

 οὕνεκά µιν κατὰ γῆρας ἔχει χεῖράς τε πόδας τε.  

 εἰ γὰρ ἐγὼν ἐπαρωγὸς ὑπ' αὐγὰς ἠελίοιο,  

 τοῖος ἐὼν οἷός ποτ' ἐνὶ Τροίῃ εὐρείῃ 

500 πέφνον λαὸν ἄριστον, ἀµύνων Ἀργείοισιν, -  

 εἰ τοιόσδ' ἔλθοιµι µίνυνθά περ ἐς πατέρος δῶ,  

 τῶ κέ τεῳ στύξαιµι µένος καὶ χεῖρας ἀάπτους,  



 - 79 - 

Homer, Odyssee, XI, 503ff. 
 οἳ κεῖνον βιόωνται ἐέργουσίν τ' ἀπὸ τιµῆς.»  

 ὣς ἔφατ', αὐτὰρ ἐγώ µιν ἀµειβόµενος προσέειπον· 

505 «ἦ τοι µὲν Πηλῆος ἀµύµονος οὔ τι πέπυσµαι,  

 αὐτάρ τοι παιδός γε Νεοπτολέµοιο φίλοιο  

 πᾶσαν ἀληθείην µυθήσοµαι, ὥς µε κελεύεις·  

 αὐτὸς γάρ µιν ἐγὼ κοίλης ἐπὶ νηὸς ἐίσης  

 ἤγαγον ἐκ Σκύρου µετ' ἐυκνήµιδας Ἀχαιούς. 

510 ἦ τοι ὅτ' ἀµφὶ πόλιν Τροίην φραζοίµεθα βουλάς,  

 αἰεὶ πρῶτος ἔβαζε καὶ οὐχ ἡµάρτανε µύθων·  

 Νέστωρ δ' ἀντίθεος καὶ ἐγὼ νικάσκοµεν οἴω.  

 αὐτὰρ ὅτ' ἐν πεδίῳ Τρώων µαρναίµεθ' Ἀχαιοί,  

 οὔ ποτ' ἐνὶ πληθυῖ µένεν ἀνδρῶν οὐδ' ἐν ὁµίλῳ,  

515 ἀλλὰ πολὺ προθέεσκε, τὸ ὃν µένος οὐδενὶ εἴκων·  

 πολλοὺς δ' ἄνδρας ἔπεφνεν ἐν αἰνῇ δηιοτῆτι.  

 πάντας δ' οὐκ ἂν ἐγὼ µυθήσοµαι οὐδ' ὀνοµήνω,  

 ὅσσον λαὸν ἔπεφνεν ἀµύνων Ἀργείοισιν,  

 ἀλλ' οἷον τὸν Τηλεφίδην κατενήρατο χαλκῷ,  

520 ἥρω' Εὐρύπυλον· πολλοὶ δ' ἀµφ' αὐτὸν ἑταῖροι  

 Κήτειοι κτείνοντο γυναίων εἵνεκα δώρων.  

 κεῖνον δὴ κάλλιστον ἴδον µετὰ Μέµνονα δῖον.  

 αὐτὰρ ὅτ' εἰς ἵππον κατεβαίνοµεν, ὃν κάµ' Ἐπειός, 

 Ἀργείων οἱ ἄριστοι, ἐµοὶ δ' ἐπὶ πάντ' ἐτέταλτο,  

525 ἠµὲν ἀνακλῖναι πυκινὸν λόχον ἠδ' ἐπιθεῖναι,  

 ἔνθ' ἄλλοι Δαναῶν ἡγήτορες ἠδὲ µέδοντες  

 δάκρυά τ' ὠµόργνυντο, τρέµον θ' ὑπὸ γυῖα ἑκάστου·  

 κεῖνον δ' οὔ ποτε πάµπαν ἐγὼν ἴδον ὀφθαλµοῖσιν  

 οὔτ' ὠχρήσαντα χρόα κάλλιµον οὔτε παρειῶν  

530 δάκρυ' ὀµορξάµενον· ὁ δέ µε µάλα πόλλ' ἱκέτευεν  

 ἱππόθεν ἐξέµεναι, ξίφεος δ' ἐπεµαίετο κώπην  

 καὶ δόρυ χαλκοβαρές, κακὰ δὲ Τρώεσσι µενοίνα.  

 ἀλλ' ὅτε δὴ Πριάµοιο πόλιν διεπέρσαµεν αἰπήν,  

 µοῖραν καὶ γέρας ἐσθλὸν ἔχων ἐπὶ νηὸς ἔβαινεν  

535 ἀσκηθής, οὔτ' ἂρ βεβληµένος ὀξέι χαλκῷ  

 οὔτ' αὐτοσχεδίην οὐτασµένος, οἷά τε πολλὰ  

 γίνεται ἐν πολέµῳ· ἐπιµὶξ δέ τε µαίνεται Ἄρης.»  

 ὣς ἐφάµην, ψυχὴ δὲ ποδώκεος Αἰακίδαο  

 φοίτα µακρὰ βιβᾶσα κατ' ἀσφοδελὸν λειµῶνα, 

540 γηθοσύνη, ὅ οἱ υἱὸν ἔφην ἀριδείκετον εἶναι.  

 αἱ δ' ἄλλαι ψυχαὶ νεκύων κατατεθνηώτων  

 ἕστασαν ἀχνύµεναι, εἴροντο δὲ κήδε' ἑκάστη.  

 οἴη δ' Αἴαντος ψυχὴ Τελαµωνιάδαο  

 νόσφιν ἀφεστήκει, κεχολωµένη εἵνεκα νίκης,  



 - 81 - 

Homer, Odyssee, XI, 545ff. 
545 τήν µιν ἐγὼ νίκησα δικαζόµενος παρὰ νηυσὶ  

 τεύχεσιν ἀµφ' Ἀχιλῆος· ἔθηκε δὲ πότνια µήτηρ,  

 παῖδες δὲ Τρώων δίκασαν καὶ Παλλὰς Ἀθήνη.  

 ὡς δὴ µὴ ὄφελον νικᾶν τοιῷδ' ἐπ' ἀέθλῳ·  

 τοίην γὰρ κεφαλὴν ἕνεκ' αὐτῶν γαῖα κατέσχεν,  

550 Αἴανθ', ὃς περὶ µὲν εἶδος, περὶ δ' ἔργα τέτυκτο  

 τῶν ἄλλων Δαναῶν µετ' ἀµύµονα Πηλείωνα.  

 τὸν µὲν ἐγὼν ἐπέεσσι προσηύδων µειλιχίοισιν·  

 «Αἶαν, παῖ Τελαµῶνος ἀµύµονος, οὐκ ἄρ' ἔµελλες  

 οὐδὲ θανὼν λήσεσθαι ἐµοὶ χόλου εἵνεκα τευχέων  

555 οὐλοµένων; τὰ δὲ πῆµα θεοὶ θέσαν Ἀργείοισι·  

 τοῖος γάρ σφιν πύργος ἀπώλεο· σεῖο δ' Ἀχαιοὶ  

 ἶσον Ἀχιλλῆος κεφαλῇ Πηληιάδαο  

 ἀχνύµεθα φθιµένοιο διαµπερές· οὐδέ τις ἄλλος  

 αἴτιος, ἀλλὰ Ζεὺς Δαναῶν στρατὸν αἰχµητάων  

560 ἐκπάγλως ἤχθηρε, τεὶν δ' ἐπὶ µοῖραν ἔθηκεν.  

 ἀλλ' ἄγε δεῦρο, ἄναξ, ἵν' ἔπος καὶ µῦθον ἀκούσῃς  

 ἡµέτερον· δάµασον δὲ µένος καὶ ἀγήνορα θυµόν.»  

 ὣς ἐφάµην, ὁ δέ µ' οὐδὲν ἀµείβετο, βῆ δὲ µετ' ἄλλας  

 ψυχὰς εἰς Ἔρεβος νεκύων κατατεθνηώτων. 

565 ἔνθα χ' ὅµως προσέφη κεχολωµένος, ἤ κεν ἐγὼ τόν·  

 ἀλλά µοι ἤθελε θυµὸς ἐνὶ στήθεσσι φίλοισι  

 τῶν ἄλλων ψυχὰς ἰδέειν κατατεθνηώτων.  

 ἔνθ' ἦ τοι Μίνωα ἴδον, Διὸς ἀγλαὸν υἱόν,  

 χρύσεον σκῆπτρον ἔχοντα θεµιστεύοντα νέκυσσιν,  

570 ἥµενον· οἱ δέ µιν ἀµφὶ δίκας εἴροντο ἄνακτα,  

 ἥµενοι ἑσταότες τε, κατ' εὐρυπυλὲς Ἄιδος δῶ.  

 τὸν δὲ µέτ' Ὠρίωνα πελώριον εἰσενόησα  

 θῆρας ὁµοῦ εἰλεῦντα κατ' ἀσφοδελὸν λειµῶνα,  

 τοὺς αὐτὸς κατέπεφνεν ἐν οἰοπόλοισιν ὄρεσσι, 

575 χερσὶν ἔχων ῥόπαλον παγχάλκεον, αἰὲν ἀαγές.  

 καὶ Τιτυὸν εἶδον, Γαίης ἐρικυδέος υἱόν,  

 κείµενον ἐν δαπέδῳ. ὁ δ' ἐπ' ἐννέα κεῖτο πέλεθρα,  

 γῦπε δέ µιν ἑκάτερθε παρηµένω ἧπαρ ἔκειρον,  

 δέρτρον ἔσω δύνοντες· ὁ δ' οὐκ ἀπαµύνετο χερσί. 

580 Λητὼ γὰρ ἕλκησε, Διὸς κυδρὴν παράκοιτιν,  

 Πυθώδ' ἐρχοµένην διὰ καλλιχόρου Πανοπῆος.  

 καὶ µὴν Τάνταλον εἰσεῖδον χαλέπ' ἄλγε' ἔχοντα,  

 ἑσταότ' ἐν λίµνῃ· ἡ δὲ προσέπλαζε γενείῳ.  

 στεῦτο δὲ διψάων, πιέειν δ' οὐκ εἶχεν ἑλέσθαι· 

585 ὁσσάκι γὰρ κύψει' ὁ γέρων πιέειν µενεαίνων,  

 τοσσάχ' ὕδωρ ἀπολέσκετ' ἀναβροχέν, ἀµφὶ δὲ ποσσὶ  

 γαῖα µέλαινα φάνεσκε, καταζήνασκε δὲ δαίµων.  

 δένδρεα δ' ὑψιπέτηλα κατὰ κρῆθεν χέε καρπόν,  

 ὄγχναι καὶ ῥοιαὶ καὶ µηλέαι ἀγλαόκαρποι  

590 συκέαι τε γλυκεραὶ καὶ ἐλαῖαι τηλεθόωσαι·  

 τῶν ὁπότ' ἰθύσει' ὁ γέρων ἐπὶ χερσὶ µάσασθαι,  

 τὰς δ' ἄνεµος ῥίπτασκε ποτὶ νέφεα σκιόεντα.  

 καὶ µὴν Σίσυφον εἰσεῖδον κρατέρ' ἄλγε' ἔχοντα,  

 λᾶαν βαστάζοντα πελώριον ἀµφοτέρῃσιν. 

595 ἦ τοι ὁ µὲν σκηριπτόµενος χερσίν τε ποσίν τε  

 λᾶαν ἄνω ὤθεσκε ποτὶ λόφον· ἀλλ' ὅτε µέλλοι  

 ἄκρον ὑπερβαλέειν, τότ' ἀποστρέψασκε κραταιίς·  

 αὖτις ἔπειτα πέδονδε κυλίνδετο λᾶας ἀναιδής.  

 αὐτὰρ ὅ γ' ἂψ ὤσασκε τιταινόµενος, κατὰ δ' ἱδρὼς  

600 ἔρρεεν ἐκ µελέων, κονίη δ' ἐκ κρατὸς ὀρώρει.  

 τὸν δὲ µέτ' εἰσενόησα βίην Ἡρακληείην,  

 εἴδωλον· αὐτὸς δὲ µετ' ἀθανάτοισι θεοῖσι  

 τέρπεται ἐν θαλίῃς καὶ ἔχει καλλίσφυρον Ἥβην,  

 παῖδα Διὸς µεγάλοιο καὶ Ἥρης χρυσοπεδίλου.  

605 ἀµφὶ δέ µιν κλαγγὴ νεκύων ἦν οἰωνῶν ὥς,  

 πάντοσ’ ἀτυζοµένων· ὁ δ' ἐρεµνῇ νυκτὶ ἐοικώς,  

 γυµνὸν τόξον ἔχων καὶ ἐπὶ νευρῆφιν ὀιστόν,  

 δεινὸν παπταίνων, αἰεὶ βαλέοντι ἐοικώς.  

 σµερδαλέος δέ οἱ ἀµφὶ περὶ στήθεσσιν ἀορτὴρ 

610 χρύσεος ἦν τελαµών, ἵνα θέσκελα ἔργα τέτυκτο,  

 ἄρκτοι τ' ἀγρότεροί τε σύες χαροποί τε λέοντες,  

 ὑσµῖναί τε µάχαι τε φόνοι τ' ἀνδροκτασίαι τε.  

 µὴ τεχνησάµενος µηδ' ἄλλο τι τεχνήσαιτο,  

 ὃς κεῖνον τελαµῶνα ἑῇ ἐγκάτθετο τέχνῃ.  

615 ἔγνω δ' αἶψ' ἐµὲ κεῖνος, ἐπεὶ ἴδεν ὀφθαλµοῖσι,  

 καί µ' ὀλοφυρόµενος ἔπεα πτερόεντα προσηύδα·  

 «διογενὲς Λαερτιάδη, πολυµήχαν' Ὀδυσσεῦ,  

 ἆ δείλ', ἦ τινὰ καὶ σὺ κακὸν µόρον ἡγηλάζεις,  

 ὅν περ ἐγὼν ὀχέεσκον ὑπ' αὐγὰς ἠελίοιο.  

620 Ζηνὸς µὲν πάις ἦα Κρονίονος, αὐτὰρ ὀιζὺν  

 εἶχον ἀπειρεσίην· µάλα γὰρ πολὺ χείρονι φωτὶ  

 δεδµήµην, ὁ δέ µοι χαλεποὺς ἐπετέλλετ' ἀέθλους.  

 καί ποτέ µ' ἐνθάδ' ἔπεµψε κύν' ἄξοντ'· οὐ γὰρ ἔτ' ἄλλον  

 φράζετο τοῦδέ γέ µοι κρατερώτερον εἶναι ἄεθλον. 

625 τὸν µὲν ἐγὼν ἀνένεικα καὶ ἤγαγον ἐξ Ἀίδαο·  

 Ἑρµείας δέ µ' ἔπεµπεν ἰδὲ γλαυκῶπις Ἀθήνη.»  

 ὣς εἰπὼν ὁ µὲν αὖτις ἔβη δόµον Ἄιδος εἴσω,  

 αὐτὰρ ἐγὼν αὐτοῦ µένον ἔµπεδον, εἴ τις ἔτ' ἔλθοι  

 ἀνδρῶν ἡρώων, οἳ δὴ τὸ πρόσθεν ὄλοντο. 

630 καί νύ κ' ἔτι προτέρους ἴδον ἀνέρας, οὓς ἔθελόν περ,  

 Θησέα Πειρίθοόν τε, θεῶν ἐρικυδέα τέκνα·  

 ἀλλὰ πρὶν ἐπὶ ἔθνε' ἀγείρετο µυρία νεκρῶν  

 ἠχῇ θεσπεσίῃ· ἐµὲ δὲ χλωρὸν δέος ᾕρει,  

 µή µοι Γοργείην κεφαλὴν δεινοῖο πελώρου 

635 ἐξ Ἄιδος πέµψειεν ἀγαυὴ Περσεφόνεια.  

 αὐτίκ' ἔπειτ' ἐπὶ νῆα κιὼν ἐκέλευον ἑταίρους  

 αὐτούς τ' ἀµβαίνειν ἀνά τε πρυµνήσια λῦσαι·  

 οἱ δ' αἶψ' εἴσβαινον καὶ ἐπὶ κληῖσι καθῖζον.  

 τὴν δὲ κατ' Ὠκεανὸν ποταµὸν φέρε κῦµα ῥόοιο,  

640 πρῶτα µὲν εἰρεσίῃ, µετέπειτα δὲ κάλλιµος οὖρος.  

Homer, Odyssee, XVI, 1ff.  
 

 Τὼ δ' αὖτ' ἐν κλισίῃ Ὀδυσεὺς καὶ δῖος ὑφορβὸς  

 ἐντύνοντ' ἄριστον ἅµ' ἠόι, κηαµένω πῦρ,  

 ἔκπεµψάν τε νοµῆας ἅµ' ἀγροµένοισι σύεσσι.  

 Τηλέµαχον δὲ περίσσαινον κύνες ὑλακόµωροι, 

 5 οὐδ' ὕλαον προσιόντα· νόησε δὲ δῖος Ὀδυσσεὺς  

 σαίνοντάς τε κύνας, περί τε κτύπος ἦλθε ποδοῖιν.  

 αἶψα δ' ἄρ' Εὔµαιον ἔπεα πτερόεντα προσηύδα·  

 "Εὔµαι', ἦ µάλα τίς τοι ἐλεύσεται ἐνθάδ' ἑταῖρος  

 ἢ καὶ γνώριµος ἄλλος, ἐπεὶ κύνες οὐχ ὑλάουσιν, 

10 ἀλλὰ περισσαίνουσι· ποδῶν δ' ὑπὸ δοῦπον ἀκούω."  

 οὔ πω πᾶν εἴρητο ἔπος, ὅτε οἱ φίλος υἱὸς  

 ἔστη ἐνὶ προθύροισι. ταφὼν δ' ἀνόρουσε συβώτης,  

 ἐκ δ' ἄρα οἱ χειρῶν πέσον ἄγγεα, τοῖσ’ ἐπονεῖτο  

 κιρνὰς αἴθοπα οἶνον. ὁ δ' ἀντίος ἦλθεν ἄνακτος,  

15 κύσσε δέ µιν κεφαλήν τε καὶ ἄµφω φάεα καλὰ  

 χεῖράς τ' ἀµφοτέρας· θαλερὸν δέ οἱ ἔκπεσε δάκρυ.  

 ὡς δὲ πατὴρ ὃν παῖδα φίλα φρονέων ἀγαπάζῃ  

 ἐλθόντ' ἐξ ἀπίης γαίης δεκάτῳ ἐνιαυτῷ,  

 µοῦνον τηλύγετον, τῷ ἐπ' ἄλγεα πολλὰ µογήσῃ, 

20 ὣς τότε Τηλέµαχον θεοειδέα δῖος ὑφορβὸς  

 πάντα κύσεν περιφύς, ὡς ἐκ θανάτοιο φυγόντα·  

 καί ῥ' ὀλοφυρόµενος ἔπεα πτερόεντα προσηύδα·  

 "ἦλθες, Τηλέµαχε, γλυκερὸν φάος· οὔ σ’ ἔτ' ἐγώ γε  

 ὄψεσθαι ἐφάµην, ἐπεὶ ᾤχεο νηὶ Πύλονδε.  

Homer, Odyssee, XVI, 25ff.  
25 ἀλλ' ἄγε νῦν εἴσελθε, φίλον τέκος, ὄφρα σε θυµῷ  

 τέρψοµαι εἰσορόων νέον ἄλλοθεν ἔνδον ἐόντα.  

 οὐ µὲν γάρ τι θάµ' ἀγρὸν ἐπέρχεαι οὐδὲ νοµῆας,  

 ἀλλ' ἐπιδηµεύεις· ὣς γάρ νύ τοι εὔαδε θυµῷ,  

 ἀνδρῶν µνηστήρων ἐσορᾶν ἀίδηλον ὅµιλον."  

30 τὸν δ' αὖ Τηλέµαχος πεπνυµένος ἀντίον ηὔδα·  

 "ἔσσεται οὕτως, ἄττα· σέθεν δ' ἕνεκ' ἐνθάδ' ἱκάνω,  

 ὄφρα σέ τ' ὀφθαλµοῖσιν ἴδω καὶ µῦθον ἀκούσω,  

 ἤ µοι ἔτ' ἐν µεγάροις µήτηρ µένει, ἦέ τις ἤδη  

 ἀνδρῶν ἄλλος ἔγηµεν, Ὀδυσσῆος δέ που εὐνὴ  

35 χήτει ἐνευναίων κάκ' ἀράχνια κεῖται ἔχουσα."  

 τὸν δ' αὖτε προσέειπε συβώτης, ὄρχαµος ἀνδρῶν·  

 "καὶ λίην κείνη γε µένει τετληότι θυµῷ  

 σοῖσιν ἐνὶ µεγάροισιν· ὀιζυραὶ δέ οἱ αἰεὶ  

 φθίνουσιν νύκτες τε καὶ ἤµατα δάκρυ χεούσῃ."  

40 ὣς ἄρα φωνήσας οἱ ἐδέξατο χάλκεον ἔγχος·  

 αὐτὰρ ὅ γ' εἴσω ἴεν καὶ ὑπέρβη λάινον οὐδόν.  

 τῷ δ' ἕδρης ἐπιόντι πατὴρ ὑπόειξεν Ὀδυσσεύς·  

 Τηλέµαχος δ' ἑτέρωθεν ἐρήτυε φώνησέν τε·  

 "ἧσο, ξεῖν'· ἡµεῖς δὲ καὶ ἄλλοθι δήοµεν ἕδρην  

45 σταθµῷ ἐν ἡµετέρῳ· παρὰ δ' ἀνήρ, ὃς καταθήσει."  

 ὣς φάθ', ὁ δ' αὖτις ἰὼν κατ' ἄρ' ἕζετο· τῷ δὲ συβώτης  

 χεῦεν ὕπο χλωρὰς ῥῶπας καὶ κῶας ὕπερθεν·  

 ἔνθα καθέζετ' ἔπειτα Ὀδυσσῆος φίλος υἱός.  

 τοῖσιν δὲ κρειῶν πίνακας παρέθηκε συβώτης  

Homer, Odyssee, XVI, 50ff.  
50 ὀπταλέων, ἅ ῥα τῇ προτέρῃ ὑπέλειπον ἔδοντες,  

 σῖτον δ' ἐσσυµένως παρενήεεν ἐν κανέοισιν,  

 ἐν δ' ἄρα κισσυβίῳ κίρνη µελιηδέα οἶνον·  

 αὐτὸς δ' ἀντίον ἷζεν Ὀδυσσῆος θείοιο.  

 οἱ δ' ἐπ' ὀνείαθ' ἑτοῖµα προκείµενα χεῖρας ἴαλλον.  

55 αὐτὰρ ἐπεὶ πόσιος καὶ ἐδητύος ἐξ ἔρον ἕντο,  

 δὴ τότε Τηλέµαχος προσεφώνεε δῖον ὑφορβόν·  

 "ἄττα, πόθεν τοι ξεῖνος ὅδ' ἵκετο; πῶς δέ ἑ ναῦται  

 ἤγαγον εἰς Ἰθάκην; τίνες ἔµµεναι εὐχετόωντο;  

 οὐ µὲν γάρ τί ἑ πεζὸν ὀίοµαι ἐνθάδ' ἱκέσθαι."  

60 τὸν δ' ἀπαµειβόµενος προσέφης, Εὔµαιε συβῶτα·  

 "τοιγὰρ ἐγώ τοι, τέκνον, ἀληθέα πάντ' ἀγορεύσω.  

 ἐκ µὲν Κρητάων γένος εὔχεται εὐρειάων,  

 φησὶ δὲ πολλὰ βροτῶν ἐπὶ ἄστεα δινηθῆναι  

 πλαζόµενος· ὣς γάρ οἱ ἐπέκλωσεν τά γε δαίµων. 

65 νῦν αὖ Θεσπρωτῶν ἀνδρῶν παρὰ νηὸς ἀποδρὰς  

 ἤλυθ' ἐµὸν πρὸς σταθµόν, ἐγὼ δέ τοι ἐγγυαλίξω.  

 ἕρξον ὅπως ἐθέλεις· ἱκέτης δέ τοι εὔχεται εἶναι."  

 τὸν δ' αὖ Τηλέµαχος πεπνυµένος ἀντίον ηὔδα·  

 "Εὔµαι', ἦ µάλα τοῦτο ἔπος θυµαλγὲς ἔειπες.  

70 πῶς γὰρ δὴ τὸν ξεῖνον ἐγὼν ὑποδέξοµαι οἴκῳ;  

 αὐτὸς µὲν νέος εἰµὶ καὶ οὔ πω χερσὶ πέποιθα  

 ἄνδρ' ἀπαµύνασθαι, ὅτε τις πρότερος χαλεπήνῃ·  

 µητρὶ δ' ἐµῇ δίχα θυµὸς ἐνὶ φρεσὶ µερµηρίζει,  

 ἢ αὐτοῦ παρ' ἐµοί τε µένῃ καὶ δῶµα κοµίζῃ,  

Homer, Odyssee, XVI, 75ff.  
75 εὐνήν τ' αἰδοµένη πόσιος δήµοιό τε φῆµιν,  

 ἦ ἤδη ἅµ' ἕπηται, Ἀχαιῶν ὅς τις ἄριστος  

 µνᾶται ἐνὶ µεγάροισιν ἀνὴρ καὶ πλεῖστα πόρῃσιν.  

 ἀλλ' ἦ τοι τὸν ξεῖνον, ἐπεὶ τεὸν ἵκετο δῶµα,  

 ἕσσω µιν χλαῖνάν τε χιτῶνά τε εἵµατα καλά, 

80 δώσω δὲ ξίφος ἄµφηκες καὶ ποσσὶ πέδιλα,  

 πέµψω δ', ὅππῃ µιν κραδίη θυµός τε κελεύει.  

 εἰ δ' ἐθέλεις, σὺ κόµισσον ἐνὶ σταθµοῖσιν ἐρύξας·  

 εἵµατα δ' ἐνθάδ' ἐγὼ πέµψω καὶ σῖτον ἅπαντα  

 ἔδµεναι, ὡς ἂν µή σε κατατρύχῃ καὶ ἑταίρους. 

85 κεῖσε δ' ἂν οὔ µιν ἐγώ γε µετὰ µνηστῆρας ἐῷµι  

 ἔρχεσθαι, λίην γὰρ ἀτάσθαλον ὕβριν ἔχουσι·  

 µή µιν κερτοµέωσιν· ἐµοὶ δ' ἄχος ἔσσεται αἰνόν.  

 πρῆξαι δ' ἀργαλέον τι µετὰ πλεόνεσσιν ἐόντα  

 ἄνδρα καὶ ἴφθιµον, ἐπεὶ ἦ πολὺ φέρτεροί εἰσι."  

90 τὸν δ' αὖτε προσέειπε πολύτλας δῖος Ὀδυσσεύς·  

 "ὦ φίλ', ἐπεί θήν µοι καὶ ἀµείψασθαι θέµις ἐστίν,  

 ἦ µάλα µευ καταδάπτετ' ἀκούοντος φίλον ἦτορ,  

 οἷά φατε µνηστῆρας ἀτάσθαλα µηχανάασθαι  

 ἐν µεγάροισ’, ἀέκητι σέθεν τοιούτου ἐόντος.  

95 εἰπέ µοι, ἠὲ ἑκὼν ὑποδάµνασαι, ἦ σέ γε λαοὶ  

 ἐχθαίρουσ’ ἀνὰ δῆµον ἐπισπόµενοι θεοῦ ὀµφῇ·  

 ἦ τι κασιγνήτοισ’ ἐπιµέµφεαι, οἷσί περ ἀνὴρ  

 µαρναµένοισι πέποιθε, καὶ εἰ µέγα νεῖκος ὄρηται;  

 αἲ γὰρ ἐγὼν οὕτω νέος εἴην τῷδ' ἐπὶ θυµῷ,  

Homer, Odyssee, XVI, 100ff.  
100 ἢ παῖς ἐξ Ὀδυσῆος ἀµύµονος ἠὲ καὶ αὐτὸς  

 ἔλθοι ἀλητεύων· ἔτι γὰρ καὶ ἐλπίδος αἶσα·  

 αὐτίκ' ἔπειτ' ἀπ' ἐµεῖο κάρη τάµοι ἀλλότριος φῶς,  

 εἰ µὴ ἐγὼ κείνοισι κακὸν πάντεσσι γενοίµην  

 ἐλθὼν ἐς µέγαρον Λαερτιάδεω Ὀδυσῆος.  

105 εἰ δ' αὖ µε πληθυῖ δαµασαίατο µοῦνον ἐόντα,  

 βουλοίµην κ' ἐν ἐµοῖσι κατακτάµενος µεγάροισι  

 τεθνάµεν ἢ τάδε γ' αἰὲν ἀεικέα ἔργ' ὁράασθαι,  

 ξείνους τε στυφελιζοµένους δµῳάς τε γυναῖκας  

 ῥυστάζοντας ἀεικελίως κατὰ δώµατα καλά,  

110 καὶ οἶνον διαφυσσόµενον, καὶ σῖτον ἔδοντας  

 µὰψ αὔτως ἀτέλεστον, ἀνηνύστῳ ἐπὶ ἔργῳ."  

 τὸν δ' αὖ Τηλέµαχος πεπνυµένος ἀντίον ηὔδα·  

 "τοιγὰρ ἐγώ τοι, ξεῖνε, µάλ' ἀτρεκέως ἀγορεύσω.  

 οὔτε τί µοι πᾶς δῆµος ἀπεχθόµενος χαλεπαίνει, 

115 οὔτε κασιγνήτοισ’ ἐπιµέµφοµαι, οἷσί περ ἀνὴρ  

 µαρναµένοισι πέποιθε, καὶ εἰ µέγα νεῖκος ὄρηται.  

 ὧδε γὰρ ἡµετέρην γενεὴν µούνωσε Κρονίων·  

 µοῦνον Λαέρτην Ἀρκείσιος υἱὸν ἔτικτε,  

 µοῦνον δ' αὖτ' Ὀδυσῆα πατὴρ τέκεν· αὐτὰρ Ὀδυσσεὺς 

120 µοῦνον ἔµ' ἐν µεγάροισι τεκὼν λίπεν, οὐδ' ἀπόνητο.  

 τῶ νῦν δυσµενέες µάλα µυρίοι εἴσ’ ἐνὶ οἴκῳ.  

 ὅσσοι γὰρ νήσοισιν ἐπικρατέουσιν ἄριστοι,  

 Δουλιχίῳ τε Σάµῃ τε καὶ ὑλήεντι Ζακύνθῳ,  

 ἠδ' ὅσσοι κραναὴν Ἰθάκην κάτα κοιρανέουσι, 

Homer, Odyssee, XVI, 125ff.  
125 τόσσοι µητέρ' ἐµὴν µνῶνται, τρύχουσι δὲ οἶκον.  

 ἡ δ' οὔτ' ἀρνεῖται στυγερὸν γάµον οὔτε τελευτὴν  

 ποιῆσαι δύναται· τοὶ δὲ φθινύθουσιν ἔδοντες  

 οἶκον ἐµόν· τάχα δή µε διαρραίσουσι καὶ αὐτόν.  

 ἀλλ' ἦ τοι µὲν ταῦτα θεῶν ἐν γούνασι κεῖται·  

130 ἄττα, σὺ δ' ἔρχεο θᾶσσον, ἐχέφρονι Πηνελοπείῃ  

 εἴφ', ὅτι οἱ σῶς εἰµι καὶ ἐκ Πύλου εἰλήλουθα.  

 αὐτὰρ ἐγὼν αὐτοῦ µενέω, σὺ δὲ δεῦρο νέεσθαι  

 οἴη ἀπαγγείλας· τῶν δ' ἄλλων µή τις Ἀχαιῶν  

 πευθέσθω· πολλοὶ γὰρ ἐµοὶ κακὰ µηχανόωνται."  

135 τὸν δ' ἀπαµειβόµενος προσέφης, Εὔµαιε συβῶτα·  

 "γινώσκω, φρονέω· τά γε δὴ νοέοντι κελεύεις.  

 ἀλλ' ἄγε µοι τόδε εἰπὲ καὶ ἀτρεκέως κατάλεξον,  

 εἰ καὶ Λαέρτῃ αὐτὴν ὁδὸν ἄγγελος ἔλθω  

 δυσµόρῳ, ὃς τεῖος µὲν Ὀδυσσῆος µέγ' ἀχεύων  

140 ἔργα τ' ἐποπτεύεσκε µετὰ δµώων τ' ἐνὶ οἴκῳ  

 πῖνε καὶ ἦσθ', ὅτε θυµὸς ἐνὶ στήθεσσιν ἀνώγοι·  

 αὐτὰρ νῦν, ἐξ οὗ σύ γε ᾤχεο νηὶ Πύλονδε,  

 οὔ πώ µίν φασιν φαγέµεν καὶ πιέµεν αὔτως,  

 οὐδ' ἐπὶ ἔργα ἰδεῖν, ἀλλὰ στοναχῇ τε γόῳ τε  

145 ἧσται ὀδυρόµενος, φθινύθει δ' ἀµφ' ὀστεόφι χρώς."  

 τὸν δ' αὖ Τηλέµαχος πεπνυµένος ἀντίον ηὔδα·  

 "ἄλγιον, ἀλλ' ἔµπης µιν ἐάσοµεν, ἀχνύµενοί περ.  

 εἰ γάρ πως εἴη αὐτάγρετα πάντα βροτοῖσι,  

 πρῶτόν κεν τοῦ πατρὸς ἑλοίµεθα νόστιµον ἦµαρ.  

Homer, Odyssee, XVI, 150ff.  
150 ἀλλὰ σύ γ' ἀγγείλας ὀπίσω κίε, µηδὲ κατ' ἀγροὺς  

 πλάζεσθαι µετ' ἐκεῖνον· ἀτὰρ πρὸς µητέρα εἰπεῖν  

 ἀµφίπολον ταµίην ὀτρυνέµεν ὅττι τάχιστα  

 κρύβδην· κείνη γάρ κεν ἀπαγγείλειε γέροντι."  

 ἦ ῥα, καὶ ὦρσε συφορβόν· ὁ δ' εἵλετο χερσὶ πέδιλα, 

155 δησάµενος δ' ὑπὸ ποσσὶ πόλινδ' ἴεν. οὐδ' ἄρ' Ἀθήνην  

 λῆθεν ἀπὸ σταθµοῖο κιὼν Εὔµαιος ὑφορβός,  

 ἀλλ' ἥ γε σχεδὸν ἦλθε· δέµας δ' ἤικτο γυναικὶ  

 καλῇ τε µεγάλῃ τε καὶ ἀγλαὰ ἔργα ἰδυίῃ.  

 στῆ δὲ κατ' ἀντίθυρον κλισίης Ὀδυσῆι φανεῖσα·  

160 οὐδ' ἄρα Τηλέµαχος ἴδεν ἀντίον οὐδ' ἐνόησεν, -  

 οὐ γάρ πως πάντεσσι θεοὶ φαίνονται ἐναργεῖς, -  

 ἀλλ' Ὀδυσεύς τε κύνες τε ἴδον, καί ῥ' οὐχ ὑλάοντο,  

 κνυζηθµῷ δ' ἑτέρωσε διὰ σταθµοῖο φόβηθεν.  

 ἡ δ' ἄρ' ἐπ' ὀφρύσι νεῦσε· νόησε δὲ δῖος Ὀδυσσεύς, 

165 ἐκ δ' ἦλθεν µεγάροιο παρὲκ µέγα τειχίον αὐλῆς,  

 στῆ δὲ πάροιθ' αὐτῆς. τὸν δὲ προσέειπεν Ἀθήνη·  

 "διογενὲς Λαερτιάδη, πολυµήχαν' Ὀδυσσεῦ,  

 ἤδη νῦν σῷ παιδὶ ἔπος φάο µηδ' ἐπίκευθε,  

 ὡς ἂν µνηστῆρσιν θάνατον καὶ κῆρ' ἀραρόντε  

170 ἔρχησθον προτὶ ἄστυ περικλυτόν· οὐδ' ἐγὼ αὐτὴ  

 δηρὸν ἀπὸ σφῶιν ἔσοµαι µεµαυῖα µάχεσθαι."  

 ἦ, καὶ χρυσείῃ ῥάβδῳ ἐπεµάσσατ' Ἀθήνη.  

 φᾶρος µέν οἱ πρῶτον ἐυπλυνὲς ἠδὲ χιτῶνα  

 θῆκ' ἀµφὶ στήθεσφι, δέµας δ' ὤφελλε καὶ ἥβην.  

Homer, Odyssee, XVI, 175ff.  
175 ἂψ δὲ µελαγχροιὴς γένετο, γναθµοὶ δ' ἐτάνυσθεν,  

 κυάνεαι δ' ἐγένοντο ἐθειράδες ἀµφὶ γένειον.  

 ἡ µὲν ἄρ' ὣς ἔρξασα πάλιν κίεν· αὐτὰρ Ὀδυσσεὺς  

 ἤιεν ἐς κλισίην. θάµβησε δέ µιν φίλος υἱός,  

 ταρβήσας δ' ἑτέρωσε βάλ' ὄµµατα, µὴ θεὸς εἴη, 

180 καί µιν φωνήσας ἔπεα πτερόεντα προσηύδα·  

 "ἀλλοῖός µοι, ξεῖνε, φάνης νέον ἠὲ πάροιθεν,  

 ἄλλα δὲ εἵµατ' ἔχεις καί τοι χρὼς οὐκέθ' ὁµοῖος.  

 ἦ µάλα τις θεός ἐσσι, τοὶ οὐρανὸν εὐρὺν ἔχουσιν·  

 ἀλλ' ἵληθ', ἵνα τοι κεχαρισµένα δώοµεν ἱρὰ  

185 ἠδὲ χρύσεα δῶρα, τετυγµένα· φείδεο δ' ἡµέων."  

 τὸν δ' ἠµείβετ' ἔπειτα πολύτλας δῖος Ὀδυσσεύς·  

 "οὔ τίς τοι θεός εἰµι· τί µ' ἀθανάτοισιν ἐίσκεις;  

 ἀλλὰ πατὴρ τεός εἰµι, τοῦ εἵνεκα σὺ στεναχίζων  

 πάσχεις ἄλγεα πολλά, βίας ὑποδέγµενος ἀνδρῶν."  

190 ὣς ἄρα φωνήσας υἱὸν κύσε, κὰδ δὲ παρειῶν  

 δάκρυον ἧκε χαµᾶζε· πάρος δ' ἔχε νωλεµὲς αἰεί.  

 Τηλέµαχος δ', - οὐ γάρ πω ἐπείθετο ὃν πατέρ' εἶναι, -  

 ἐξαῦτίς µιν ἔπεσσιν ἀµειβόµενος προσέειπεν·  

 "οὐ σύ γ' Ὀδυσσεύς ἐσσι πατὴρ ἐµός, ἀλλά µε δαίµων  

195 θέλγει, ὄφρ' ἔτι µᾶλλον ὀδυρόµενος στεναχίζω.  

 οὐ γάρ πως ἂν θνητὸς ἀνὴρ τάδε µηχανόῳτο  

 ᾧ αὐτοῦ γε νόῳ, ὅτε µὴ θεὸς αὐτὸς ἐπελθὼν  

 ῥηιδίως ἐθέλων θείη νέον ἠδὲ γέροντα.  

 ἦ γάρ τοι νέον ἦσθα γέρων καὶ ἀεικέα ἕσσο·  

Homer, Odyssee, XVI, 200ff.  
200 νῦν δὲ θεοῖσιν ἔοικας, οἳ οὐρανὸν εὐρὺν ἔχουσι."  

 τὸν δ' ἀπαµειβόµενος προσέφη πολύµητις Ὀδυσσεύς·  

 "Τηλέµαχ', οὔ σε ἔοικε φίλον πατέρ' ἔνδον ἐόντα  

 οὔτε τι θαυµάζειν περιώσιον οὔτ' ἀγάασθαι·  

 οὐ µὲν γάρ τοι ἔτ' ἄλλος ἐλεύσεται ἐνθάδ' Ὀδυσσεύς,  

205 ἀλλ' ὅδ' ἐγὼ τοιόσδε, παθὼν κακά, πολλὰ δ' ἀληθείς,  

 ἤλυθον εἰκοστῷ ἔτεϊ ἐς πατρίδα γαῖαν.  

 αὐτάρ τοι τόδε ἔργον Ἀθηναίης ἀγελείης,  

 ἥ τέ µε τοῖον ἔθηκεν ὅπως ἐθέλει, δύναται γάρ,  

 ἄλλοτε µὲν πτωχῷ ἐναλίγκιον, ἄλλοτε δ' αὖτε  

210 ἀνδρὶ νέῳ καὶ καλὰ περὶ χροὶ εἵµατ' ἔχοντι.  

 ῥηίδιον δὲ θεοῖσι, τοὶ οὐρανὸν εὐρὺν ἔχουσιν,  

 ἠµὲν κυδῆναι θνητὸν βροτὸν ἠδὲ κακῶσαι."  

 ὣς ἄρα φωνήσας κατ' ἄρ' ἕζετο, Τηλέµαχος δὲ  

 ἀµφιχυθεὶς πατέρ' ἐσθλὸν ὀδύρετο δάκρυα λείβων. 

215 ἀµφοτέροισι δὲ τοῖσιν ὑφ' ἵµερος ὦρτο γόοιο·  

 κλαῖον δὲ λιγέως, ἁδινώτερον ἤ τ' οἰωνοί,  

 φῆναι ἢ αἰγυπιοὶ γαµψώνυχες, οἷσί τε τέκνα  

 ἀγρόται ἐξείλοντο πάρος πετεηνὰ γενέσθαι·  

 ὣς ἄρα τοί γ' ἐλεεινὸν ὑπ' ὀφρύσι δάκρυον εἶβον.  

220 καί νύ κ' ὀδυροµένοισιν ἔδυ φάος ἠελίοιο,  

 εἰ µὴ Τηλέµαχος προσεφώνεεν ὃν πατέρ' αἶψα·  

 "ποίῃ γὰρ νῦν δεῦρο, πάτερ φίλε, νηί σε ναῦται  

 ἤγαγον εἰς Ἰθάκην; τίνες ἔµµεναι εὐχετόωντο;  

 οὐ µὲν γάρ τί σε πεζὸν ὀίοµαι ἐνθάδ' ἱκέσθαι."  

225 τὸν δ' αὖτε προσέειπε πολύτλας δῖος Ὀδυσσεύς·  

 "τοιγὰρ ἐγώ τοι, τέκνον, ἀληθείην καταλέξω.  

 Φαίηκές µ' ἄγαγον ναυσικλυτοί, οἵ τε καὶ ἄλλους  

 ἀνθρώπους πέµπουσιν, ὅτίς σφεας εἰσαφίκηται·  

 καί µ' εὕδοντ' ἐν νηὶ θοῇ ἐπὶ πόντον ἄγοντες  

230 κάτθεσαν εἰν Ἰθάκῃ, ἔπορον δέ µοι ἀγλαὰ δῶρα,  

 χαλκόν τε χρυσόν τε ἅλις ἐσθῆτά θ' ὑφαντήν.  

 καὶ τὰ µὲν ἐν σπήεσσι θεῶν ἰότητι κέονται·  

 νῦν αὖ δεῦρ' ἱκόµην ὑποθηµοσύνῃσιν Ἀθήνης,  

 ὄφρα κε δυσµενέεσσι φόνου πέρι βουλεύσωµεν. 

235 ἀλλ' ἄγε µοι µνηστῆρας ἀριθµήσας κατάλεξον,  

 ὄφρ' εἰδέω, ὅσσοι τε καὶ οἵ τινες ἀνέρες εἰσί·  

 καί κεν ἐµὸν κατὰ θυµὸν ἀµύµονα µερµηρίξας  

 φράσσοµαι, ἤ κεν νῶι δυνησόµεθ' ἀντιφέρεσθαι  

 µούνω ἄνευθ' ἄλλων, ἦ καὶ διζησόµεθ' ἄλλους." 

240 τὸν δ' αὖ Τηλέµαχος πεπνυµένος ἀντίον ηὔδα·  

 "ὦ πάτερ, ἦ τοι σεῖο µέγα κλέος αἰὲν ἄκουον,  

 χεῖράς τ' αἰχµητὴν ἔµεναι καὶ ἐπίφρονα βουλήν·  

 ἀλλὰ λίην µέγα εἶπες· ἄγη µ' ἔχει· οὐδέ κεν εἴη  

 ἄνδρε δύω πολλοῖσι καὶ ἰφθίµοισι µάχεσθαι.  

 τὸν δ’ αὖτε προσέειπε περίφρων Πηνελόπεια·  

350 "ξεῖνε φίλ’· οὐ γάρ πώ τις ἀνὴρ πεπνυµένος ὧδε  

 ξείνων τηλεδαπῶν φιλίων ἐµὸν ἵκετο δῶµα,  

 ὡς σὺ µάλ’ εὐφραδέως πεπνυµένα πάντ’ ἀγορεύεις·  

 ἔστι δέ µοι γρηὺς πυκινὰ φρεσὶ µήδε’ ἔχουσα,  

 ἣ κεῖνον δύστηνον ἐὺ τρέφεν ἠδ’ ἀτίταλλε 

355 δεξαµένη χείρεσσ’, ὅτε µιν πρῶτον τέκε µήτηρ·  

 ἥ σε πόδας νίψει, ὀλιγηπελέουσά περ ἔµπης.  

 ἀλλ’ ἄγε νῦν ἀνστᾶσα, περίφρων Εὐρύκλεια,  

 νίψον σοῖο ἄνακτος ὁµήλικα· καί που Ὀδυσσεὺς  

 ἤδη τοιόσδ’ ἐστὶ πόδας τοιόσδε τε χεῖρας·  

360 αἶψα γὰρ ἐν κακότητι βροτοὶ καταγηράσκουσιν."  

 ὣς ἄρ’ ἔφη, γρηὺς δὲ κατέσχετο χερσὶ πρόσωπα,  

 δάκρυα δ’ ἔκβαλε θερµά, ἔπος δ’ ὀλοφυδνὸν ἔειπεν·  

 "ὤ µοι ἐγὼ σέο, τέκνον, ἀµήχανος· ἦ σε περὶ Ζεὺς  

 ἀνθρώπων ἤχθηρε θεουδέα θυµὸν ἔχοντα.  

365 οὐ γάρ πώ τις τόσσα βροτῶν Διὶ τερπικεραύνῳ  

 πίονα µηρί’ ἔκη’ οὐδ’ ἐξαίτους ἑκατόµβας,  

 ὅσσα σὺ τῷ ἐδίδους ἀρώµενος, εἷος ἵκοιο  

 γῆράς τε λιπαρὸν θρέψαιό τε φαίδιµον υἱόν·  

 νῦν δέ τοι οἴῳ πάµπαν ἀφείλετο νόστιµον ἦµαρ. 

370 οὕτω που καὶ κείνῳ ἐφεψιόωντο γυναῖκες  

 ξείνων τηλεδαπῶν, ὅτε τευ κλυτὰ δώµαθ’ ἵκοιτο,  

 ὡς σέθεν αἱ κύνες αἵδε καθεψιόωνται ἅπασαι,  

 τάων νῦν λώβην τε καὶ αἴσχεα πόλλ’ ἀλεείνων 

 οὐκ ἐάᾳς νίζειν· ἐµὲ δ’ οὐκ ἀέκουσαν ἄνωγε  
375 κούρη Ἰκαρίοιο, περίφρων Πηνελόπεια.  

 τῶ σε πόδας νίψω ἅµα τ’ αὐτῆς Πηνελοπείης  

 καὶ σέθεν εἵνεκ’, ἐπεί µοι ὀρώρεται ἔνδοθι θυµὸς  

 κήδεσιν. ἀλλ’ ἄγε νῦν ξυνίει ἔπος, ὅττι κεν εἴπω·  

 πολλοὶ δὴ ξεῖνοι ταλαπείριοι ἐνθάδ’ ἵκοντο, 

380 ἀλλ’ οὔ πώ τινά φηµι ἐοικότα ὧδε ἰδέσθαι  

 ὡς σὺ δέµας φωνήν τε πόδας τ’ Ὀδυσῆι ἔοικας."  

 τὴν δ’ ἀπαµειβόµενος προσέφη πολύµητις Ὀδυσσεύς·  

 "ὦ γρηῦ, οὕτω φασὶν, ὅσοι ἴδον ὀφθαλµοῖσιν  

 ἡµέας ἀµφοτέρους, µάλα εἰκέλω ἀλλήλοιιν  

385 ἔµµεναι, ὡς σύ περ αὐτὴ ἐπιφρονέουσ’ ἀγορεύεις."  

 ὣς ἄρ’ ἔφη, γρηὺς δὲ λέβηθ’ ἕλε παµφανόωντα,  

 τῷ πόδας ἐξαπένιζεν, ὕδωρ δ’ ἐνεχεύατο πολλόν,  

 ψυχρόν, ἔπειτα δὲ θερµὸν ἐπήφυσεν. αὐτὰρ Ὀδυσσεὺς  

 ἷζεν ἀπ’ ἐσχαρόφιν, ποτὶ δὲ σκότον ἐτράπετ’ αἶψα·  

390 αὐτίκα γὰρ κατὰ θυµὸν ὀίσατο, µή ἑ λαβοῦσα  

 οὐλὴν ἀµφράσσαιτο καὶ ἀµφαδὰ ἔργα γένοιτο.  

 νίζε δ’ ἄρ’ ἆσσον ἰοῦσα ἄναχθ’ ἑόν· αὐτίκα δ’ ἔγνω  

 οὐλήν, τήν ποτέ µιν σῦς ἤλασε λευκῷ ὀδόντι  

 Παρνησόνδ’ ἐλθόντα µετ’ Αὐτόλυκόν τε καὶ υἷας, .... 

 τὴν γρηὺς χείρεσσι καταπρηνέσσι λαβοῦσα  

 γνῶ ῥ’ ἐπιµασσαµένη, πόδα δὲ προέηκε φέρεσθαι·  

 ἐν δὲ λέβητι πέσε κνήµη, κανάχησε δὲ χαλκός,  

470 ἂψ δ’ ἑτέρωσ’ ἐκλίθη· τὸ δ’ ἐπὶ χθονὸς ἐξέχυθ’ ὕδωρ.  

 τὴν δ’ ἅµα χάρµα καὶ ἄλγος ἕλε φρένα, τὼ δέ οἱ ὄσσε  

 δακρυόφιν πλῆσθεν, θαλερὴ δέ οἱ ἔσχετο φωνή.  

 ἁψαµένη δὲ γενείου Ὀδυσσῆα προσέειπεν·  

 "ἦ µάλ’ Ὀδυσσεύς ἐσσι, φίλον τέκος· οὐδέ σ’ ἐγώ γε  

475 πρὶν ἔγνων, πρὶν πάντα ἄνακτ’ ἐµὸν ἀµφαφάασθαι."  

 ἦ, καὶ Πηνελόπειαν ἐσέδρακεν ὀφθαλµοῖσι  

 πεφραδέειν ἐθέλουσα φίλον πόσιν ἔνδον ἐόντα.  

 ἡ δ’ οὔτ’ ἀθρῆσαι δύνατ’ ἀντίη οὔτε νοῆσαι·  

 τῇ γὰρ Ἀθηναίη νόον ἔτραπεν. αὐτὰρ Ὀδυσσεὺς  

480 χείρ’ ἐπιµασσάµενος φάρυγος λάβε δεξιτερῆφι,  

 τῇ δ’ ἑτέρῃ ἕθεν ἄσσον ἐρύσσατο φώνησέν τε·  

 "µαῖα, τίη µ’ ἐθέλεις ὀλέσαι; σὺ δέ µ’ ἔτρεφες αὐτὴ  

 τῷ σῷ ἐπὶ µαζῷ· νῦν δ’ ἄλγεα πολλὰ µογήσας  

 ἤλυθον εἰκοστῷ ἔτει ἐς πατρίδα γαῖαν.  

485 ἀλλ’ ἐπεὶ ἐφράσθης καί τοι θεὸς ἔµβαλε θυµῷ,  

 σίγα, µή τίς τ’ ἄλλος ἐνὶ µεγάροισι πύθηται. ... 

 τοῖσι δὲ µύθων ἦρχε περίφρων Πηνελόπεια·  

 "ξεῖνε, τὸ µέν σ’ ἔτι τυτθὸν ἐγὼν εἰρήσοµαι αὐτή·  

510 καὶ γὰρ δὴ κοίτοιο τάχ’ ἔσσεται ἡδέος ὥρη,  

 ὅν τινά γ’ ὕπνος ἕλῃ γλυκερὸς καὶ κηδόµενόν περ.  

 αὐτὰρ ἐµοὶ καὶ πένθος ἀµέτρητον πόρε δαίµων·  

 ἤµατα µὲν γὰρ τέρποµ’ ὀδυροµένη γοόωσα,  

 ἔς τ’ ἐµὰ ἔργ’ ὁρόωσα καὶ ἀµφιπόλων ἐνὶ οἴκῳ·  

515 αὐτὰρ ἐπὴν νὺξ ἔλθῃ ἕλῃσί τε κοῖτος ἅπαντας,  

 κεῖµαι ἐνὶ λέκτρῳ, πυκιναὶ δέ µοι ἀµφ’ ἁδινὸν κῆρ  

 ὀξεῖαι µελεδῶναι ὀδυροµένην ἐρέθουσιν.  

 ὡς δ’ ὅτε Πανδαρέου κούρη, χλωρηὶς ἀηδών,  

 καλὸν ἀείδῃσιν ἔαρος νέον ἱσταµένοιο,  

520 δενδρέων ἐν πετάλοισι καθεζοµένη πυκινοῖσιν,  

 ἥ τε θαµὰ τρωπῶσα χέει πολυδευκέα φωνήν,  

 παῖδ’ ὀλοφυροµένη Ἴτυλον φίλον, ὅν ποτε χαλκῷ  

 κτεῖνε δι’ ἀφραδίας, κοῦρον Ζήθοιο ἄνακτος·  

 ὣς καὶ ἐµοὶ δίχα θυµὸς ὀρώρεται ἔνθα καὶ ἔνθα,  

525 ἠὲ µένω παρὰ παιδὶ καὶ ἔµπεδα πάντα φυλάσσω,  

 κτῆσιν ἐµήν, δµῳάς τε καὶ ὑψερεφὲς µέγα δῶµα,  

 εὐνήν τ’ αἰδοµένη πόσιος δήµοιό τε φῆµιν,  

 ἦ ἤδη ἅµ’ ἕπωµαι, Ἀχαιῶν ὅς τις ἄριστος  

 µνᾶται ἐνὶ µεγάροισι, πορὼν ἀπερείσια ἕδνα.  

530 παῖς δ’ ἐµὸς εἷος ἔην ἔτι νήπιος ἠδὲ χαλίφρων,  

 γήµασθ’ οὔ µ’ εἴα πόσιος κατὰ δῶµα λιποῦσαν·  

 νῦν δ’ ὅτε δὴ µέγας ἐστὶ καὶ ἥβης µέτρον ἱκάνει,  

 καὶ δή µ’ ἀρᾶται πάλιν ἐλθέµεν ἐκ µεγάροιο,  

 κτήσιος ἀσχαλόων, τήν οἱ κατέδουσιν Ἀχαιοί.  

535 ἀλλ’ ἄγε µοι τὸν ὄνειρον ὑπόκριναι καὶ ἄκουσον.  

 χῆνές µοι κατὰ οἶκον ἐείκοσι πυρὸν ἔδουσιν  

 ἐξ ὕδατος, καί τέ σφιν ἰαίνοµαι εἰσορόωσα·  

 ἐλθὼν δ’ ἐξ ὄρεος µέγας αἰετὸς ἀγκυλοχείλης  

 πᾶσι κατ’ αὐχένας ἦξε καὶ ἔκτανεν· οἱ δ’ ἐκέχυντο  

540 ἁθρόοι ἐν µεγάροισ’, ὁ δ’ ἐς αἰθέρα δῖαν ἀέρθη.  

 αὐτὰρ ἐγὼ κλαῖον καὶ ἐκώκυον ἔν περ ὀνείρῳ,  

 ἀµφὶ δέ µ’ ἠγερέθοντο ἐυπλοκαµῖδες Ἀχαιαί,  

 οἴκτρ’ ὀλοφυροµένην, ὅ µοι αἰετὸς ἔκτανε χῆνας.  

 ἂψ δ’ ἐλθὼν κατ’ ἄρ’ ἕζετ’ ἐπὶ προὔχοντι µελάθρῳ,  

545 φωνῇ δὲ βροτέῃ κατερήτυε φώνησέν τε·  

 «θάρσει, Ἰκαρίου κούρη τηλεκλειτοῖο·  

 οὐκ ὄναρ, ἀλλ’ ὕπαρ ἐσθλόν, ὅ τοι τετελεσµένον ἔσται.  

 χῆνες µὲν µνηστῆρες, ἐγὼ δέ τοι αἰετὸς ὄρνις  

 ἦα πάρος, νῦν αὖτε τεὸς πόσις εἰλήλουθα,  

550 ὃς πᾶσι µνηστῆρσιν ἀεικέα πότµον ἐφήσω.»  

 ὣς ἔφατ’, αὐτὰρ ἐµὲ µελιηδὴς ὕπνος ἀνῆκε·  

 παπτήνασα δὲ χῆνας ἐνὶ µεγάροισ’ ἐνόησα  

 πυρὸν ἐρεπτοµένους παρὰ πύελον, ἧχι πάρος περ."  

 τὴν δ’ ἀπαµειβόµενος προσέφη πολύµητις Ὀδυσσεύς· 

555 "ὦ γύναι, οὔ πως ἔστιν ὑποκρίνασθαι ὄνειρον  

 ἄλλῃ ἀποκλίναντ’, ἐπεὶ ἦ ῥά τοι αὐτὸς Ὀδυσσεὺς  

 πέφραδ’, ὅπως τελέει· µνηστῆρσι δὲ φαίνετ’ ὄλεθρος  

 πᾶσι µάλ’, οὐδέ κέ τις θάνατον καὶ κῆρας ἀλύξει."  

 τὸν δ’ αὖτε προσέειπε περίφρων Πηνελόπεια·  

560 "ξεῖν’, ἦ τοι µὲν ὄνειροι ἀµήχανοι ἀκριτόµυθοι  

 γίνοντ’, οὐδέ τι πάντα τελείεται ἀνθρώποισι.  

 δοιαὶ γάρ τε πύλαι ἀµενηνῶν εἰσὶν ὀνείρων·  

 αἱ µὲν γὰρ κεράεσσι τετεύχαται, αἱ δ’ ἐλέφαντι.  

 τῶν οἳ µέν κ’ ἔλθωσι διὰ πριστοῦ ἐλέφαντος,  

565 οἵ ῥ’ ἐλεφαίρονται ἔπε’ ἀκράαντα φέροντες·  

 οἳ δὲ διὰ ξεστῶν κεράων ἔλθωσι θύραζε,  

 οἵ ῥ’ ἔτυµα κραίνουσι, βροτῶν ὅτε κέν τις ἴδηται.  

 ἀλλ’ ἐµοὶ οὐκ ἐντεῦθεν ὀίοµαι αἰνὸν ὄνειρον  

 ἐλθέµεν· ἦ κ’ ἀσπαστὸν ἐµοὶ καὶ παιδὶ γένοιτο. 

570 ἄλλο δέ τοι ἐρέω, σὺ δ’ ἐνὶ φρεσὶ βάλλεο σῇσιν·  

 ἥδε δὴ ἠὼς εἶσι δυσώνυµος, ἥ µ’ Ὀδυσῆος  

 οἴκου ἀποσχήσει· νῦν γὰρ καταθήσω ἄεθλον  

 τοὺς πελέκεας, τοὺς κεῖνος ἐνὶ µεγάροισιν ἑοῖσιν  

 ἵστασχ’ ἑξείης, δρυόχους ὥς, δώδεκα πάντας·  

575 στὰς δ’ ὅ γε πολλὸν ἄνευθε διαρρίπτασκεν ὀιστόν.  

 νῦν δὲ µνηστήρεσσιν ἄεθλον τοῦτον ἐφήσω·  

 ὃς δέ κε ῥηίτατ’ ἐντανύσῃ βιὸν ἐν παλάµῃσι  

 καὶ διοιστεύσῃ πελέκεων δυοκαίδεκα πάντων,  

 τῷ κεν ἅµ’ ἑσποίµην, νοσφισσαµένη τόδε δῶµα  

580 κουρίδιον, µάλα καλόν, ἐνίπλειον βιότοιο,  

 τοῦ ποτε µεµνήσεσθαι ὀίοµαι ἔν περ ὀνείρῳ."  

 τὴν δ’ ἀπαµειβόµενος προσέφη πολύµητις Ὀδυσσεύς·  

 "ὦ γύναι αἰδοίη Λαερτιάδεω Ὀδυσῆος,  

 µηκέτι νῦν ἀνάβαλλε δόµοισ’ ἔνι τοῦτον ἄεθλον·  

585 πρὶν γάρ τοι πολύµητις ἐλεύσεται ἐνθάδ’ Ὀδυσσεύς,  

 πρὶν τούτους τόδε τόξον ἐύξοον ἀµφαφόωντας  

 νευρήν τ’ ἐντανύσαι διοιστεῦσαί τε σιδήρου."  

 τὸν δ’ αὖτε προσέειπε περίφρων Πηνελόπεια·  

 "εἴ κ’ ἐθέλοις µοι, ξεῖνε, παρήµενος ἐν µεγάροισι  

590 τέρπειν, οὔ κέ µοι ὕπνος ἐπὶ βλεφάροισι χυθείη.  

 ἀλλ’ οὐ γάρ πως ἔστιν ἀύπνους ἔµµεναι αἰὲν  

 ἀνθρώπους· ἐπὶ γάρ τοι ἑκάστῳ µοῖραν ἔθηκαν  

 ἀθάνατοι θνητοῖσιν ἐπὶ ζείδωρον ἄρουραν.  

 ἀλλ’ ἦ τοι µὲν ἐγὼν ὑπερώιον εἰσαναβᾶσα  

595 λέξοµαι εἰς εὐνήν, ἥ µοι στονόεσσα τέτυκται,  

 αἰεὶ δάκρυσ’ ἐµοῖσι πεφυρµένη, ἐξ οὗ Ὀδυσσεὺς  

 ᾤχετ’ ἐποψόµενος Κακοίλιον οὐκ ὀνοµαστήν.  

 ἔνθα κε λεξαίµην· σὺ δὲ λέξεο τῷδ’ ἐνὶ οἴκῳ,  

 ἢ χαµάδις στορέσας ἤ τοι κατὰ δέµνια θέντων."  

600 ὣς εἰποῦσ’ ἀνέβαιν’ ὑπερώια σιγαλόεντα,  

 οὐκ οἴη, ἅµα τῇ γε καὶ ἀµφίπολοι κίον ἄλλαι.  

 ἐς δ’ ὑπερῷ’ ἀναβᾶσα σὺν ἀµφιπόλοισι γυναιξὶ  

 κλαῖεν ἔπειτ’ Ὀδυσῆα φίλον πόσιν, ὄφρα οἱ ὕπνον  

 ἡδὺν ἐπὶ βλεφάροισι βάλε γλαυκῶπις Ἀθήνη. 

 ἦν δέ τις ἐν µνηστῆρσιν ἀνὴρ ἀθεµίστια εἰδώς,  

 Κτήσιππος δ’ ὄνοµ’ ἔσκε, Σάµῃ δ’ ἐνὶ οἰκία ναῖεν·  

 ὃς δή τοι κτεάτεσσι πεποιθὼς πατρὸς ἑοῖο 

290 µνάσκετ’ Ὀδυσσῆος δὴν οἰχοµένοιο δάµαρτα.  

 ὅς ῥα τότε µνηστῆρσιν ὑπερφιάλοισι µετηύδα·  

 "κέκλυτέ µευ, µνηστῆρες ἀγήνορες, ὄφρα τι εἴπω·  

 µοῖραν µὲν δὴ ξεῖνος ἔχει πάλαι, ὡς ἐπέοικεν,  

 ἴσην· οὐ γὰρ καλὸν ἀτέµβειν οὐδὲ δίκαιον  

295 ξείνους Τηλεµάχου, ὅς κεν τάδε δώµαθ’ ἵκηται.  

 ἀλλ’ ἄγε οἱ καὶ ἐγὼ δῶ ξείνιον, ὄφρα καὶ αὐτὸς  

 ἠὲ λοετροχόῳ δώῃ γέρας ἠέ τῳ ἄλλῳ  

 δµώων, οἳ κατὰ δώµατ’ Ὀδυσσῆος θείοιο."  

 ὣς εἰπὼν ἔρριψε βοὸς πόδα χειρὶ παχείῃ,  

300 κείµενον ἐκ κανέοιο λαβών· ὁ δ’ ἀλεύατ’ Ὀδυσσεὺς  

 ἦκα παρακλίνας κεφαλήν, µείδησε δὲ θυµῷ  

 σαρδάνιον µάλα τοῖον· ὁ δ’ εὔδµητον βάλε τοῖχον.  

 Κτήσιππον δ’ ἄρα Τηλέµαχος ἠνίπαπε µύθῳ·  

 "Κτήσιππ’, ἦ µάλα τοι τόδε κέρδιον ἔπλετο θυµῷ· 

305 οὐκ ἔβαλες τὸν ξεῖνον· ἀλεύατο γὰρ βέλος αὐτός.  

 ἦ γάρ κέν σε µέσον βάλον ἔγχει ὀξυόεντι,  

 καί κέ τοι ἀντὶ γάµοιο πατὴρ τάφον ἀµφεπονεῖτο  

 ἐνθάδε. ... 

Homer, Odyssee, XX, 345ff.  
 
345 ὣς φάτο Τηλέµαχος· µνηστῆρσι δὲ Παλλὰς Ἀθήνη  

 ἄσβεστον γέλω ὦρσε, παρέπλαγξεν δὲ νόηµα.  

 οἱ δ’ ἤδη γναθµοῖσι γελώων ἀλλοτρίοισιν,  

 αἱµοφόρυκτα δὲ δὴ κρέα ἤσθιον· ὄσσε δ’ ἄρα σφέων  

 δακρυόφιν πίµπλαντο, γόον δ’ ὠίετο θυµός. 

350 τοῖσι δὲ καὶ µετέειπε Θεοκλύµενος θεοειδής·  

 "ἆ δειλοί, τί κακὸν τόδε πάσχετε; νυκτὶ µὲν ὑµέων  

 εἰλύαται κεφαλαί τε πρόσωπά τε νέρθε τε γοῦνα,  

 οἰµωγὴ δὲ δέδηε, δεδάκρυνται δὲ παρειαί,  

 αἵµατι δ’ ἐρράδαται τοῖχοι καλαί τε µεσόδµαι·  

355 εἰδώλων δὲ πλέον πρόθυρον, πλείη δὲ καὶ αὐλή,  

 ἱεµένων Ἔρεβόσδε ὑπὸ ζόφον· ἠέλιος δὲ  

 οὐρανοῦ ἐξαπόλωλε, κακὴ δ’ ἐπιδέδροµεν ἀχλύς."  

 ὣς ἔφαθ’, οἱ δ’ ἄρα πάντες ἐπ’ αὐτῷ ἡδὺ γέλασσαν.  

 τοῖσιν δ’ Εὐρύµαχος, Πολύβου πάις, ἦρχ’ ἀγορεύειν·  

360 "ἀφραίνει ξεῖνος νέον ἄλλοθεν εἰληλουθώς.  

  µιν αἶψα, νέοι, δόµου ἐκπέµψασθε θύραζε  

 εἰς ἀγορὴν ἔρχεσθαι, ἐπεὶ τάδε νυκτὶ ἐίσκει."  

 τὸν δ’ αὖτε προσέειπε Θεοκλύµενος θεοειδής·  

 "Εὐρύµαχ’, οὔ τί σ’ ἄνωγα ἐµοὶ ποµπῆας ὀπάζειν.  

365 εἰσί µοι ὀφθαλµοί τε καὶ οὔατα καὶ πόδες ἄµφω  

 καὶ νόος ἐν στήθεσσι τετυγµένος, οὐδὲν ἀεικής·  

 τοῖσ’ ἔξειµι θύραζε, ἐπεὶ νοέω κακὸν ὔµµιν  

 ἐρχόµενον, τό κεν οὔ τις ὑπεκφύγοι οὐδ’ ἀλέαιτο  

 µνηστήρων, οἳ δῶµα κατ’ ἀντιθέου Ὀδυσῆος  

370 ἀνέρας ὑβρίζοντες ἀτάσθαλα µηχανάασθε."  

 ὣς εἰπὼν ἐξῆλθε .... 

 

Homer, Odyssee, XXI, 63ff.  
 ἡ δ' o{τε δὴ µνηστῆρας ἀφίκετο δῖα γυναικῶν,  

 στῆ ῥα παρὰ σταθµὸν τέγεος πύκα ποιητοῖ  

65 ἄντα παρειάων σχοµένη λιπαρὰ κρήδεµνα·  

 ἀµφίπολος δ' ἄρα οἱ κεδνὴ ἑκάτερθε παρέστη.  

 αὐτίκα δὲ µνηστῆρσι µετηύδα καὶ φάτο µῦθον·  

 "κέκλυτέ µευ, µνηστῆρες ἀγήνορες, οἳ τόδε δῶµα  

 ἐχράετ' ἐσθιέµεν καὶ πινέµεν ἐµµενὲς αἰεὶ  

70 ἀνδρὸς ἀποιχοµένοιο πολὺν χρόνον, οὐδέ τιν' ἄλλην  

 µύθου ποιήσασθαι ἐπισχεσίην ἐδύνασθε,  

 ἀλλ' ἐµὲ ἱέµενοι γῆµαι θέσθαι τε γυναῖκα.  

 ἀλλ' ἄγετε, µνηστῆρες, ἐπεὶ τόδε φαίνετ' ἄεθλον·  

 θήσω γὰρ µέγα τόξον Ὀδυσσῆος θείοιο·  

75 ὃς δέ κε ῥηίτατ' ἐντανύσῃ βιὸν ἐν παλάµῃσι  

 καὶ διοϊστεύσῃ πελέκεων δυοκαίδεκα πάντων,  

 τῷ κεν ἅµ' ἑσποίµην, νοσφισσαµένη τόδε δῶµα  

 κουρίδιον, µάλα καλόν, ἐνίπλειον βιότοιο,  

 τοῦ ποτε µεµνήσεσθαι ὀίοµαι ἔν περ ὀνείρῳ."   

 .... 

   Homer, Odyssee, XXI, 404ff.  
   

                               ...  ἀτὰρ πολύµητις Ὀδυσσεύς,  

405 αὐτίκ' ἐπεὶ µέγα τόξον ἐβάστασε καὶ ἴδε πάντῃ,  

 ὡς ὅτ' ἀνὴρ φόρµιγγος ἐπιστάµενος καὶ ἀοιδῆς  

 ῥηιδίως ἐτάνυσσε νέῳ περὶ κόλλοπι χορδήν  

 ἅψας ἀµφοτέρωθεν ἐυστρεφὲς ἔντερον οἰός,  

 ὣς ἄρ' ἄτερ σπουδῆς τάνυσεν µέγα τόξον Ὀδυσσεύς.  

410 δεξιτερῇ δ' ἄρα χειρὶ λαβὼν πειρήσατο νευρῆς·  

 ἡ δ' ὑπὸ καλὸν ἄεισε, χελιδόνι εἰκέλη αὐδήν.  

 µνηστῆρσιν δ' ἄρ' ἄχος γένετο µέγα, πᾶσι δ' ἄρα χρὼς  

 ἐτράπετο. Ζεὺς δὲ µεγάλ' ἔκτυπε σήµατα φαίνων·  

 γήθησέν τ' ἄρ' ἔπειτα πολύτλας δῖος Ὀδυσσεύς, 

415 ὅττι ῥά οἱ τέρας ἧκε Κρόνου πάις ἀγκυλοµήτεω.  

 εἵλετο δ' ὠκὺν ὀιστόν, ὅ οἱ παρέκειτο τραπέζῃ  

 γυµνός· τοὶ δ' ἄλλοι κοίλης ἔντοσθε φαρέτρης  

 κείατο, τῶν τάχ' ἔµελλον Ἀχαιοὶ πειρήσεσθαι.  

 τόν ῥ' ἐπὶ πήχει ἑλὼν ἕλκεν νευρὴν γλυφίδας τε,  

420 αὐτόθεν ἐκ δίφροιο καθήµενος, ἧκε δ' ὀιστὸν  

 ἄντα τιτυσκόµενος, πελέκεων δ' οὐκ ἤµβροτε πάντων  

 πρώτης στειλειῆς, διὰ δ' ἀµπερὲς ἦλθε θύραζε  

 ἰὸς χαλκοβαρής. ὁ δὲ Τηλέµαχον προσέειπε·  

 "Τηλέµαχ', οὔ σ’ ὁ ξεῖνος ἐνὶ µεγάροισιν ἐλέγχει  

425 ἥµενος, οὐδέ τι τοῦ σκοποῦ ἤµβροτον οὐδέ τι τόξον  

 δὴν ἔκαµον τανύων· ἔτι µοι µένος ἔµπεδόν ἐστιν,  

 οὐχ ὥς µε µνηστῆρες ἀτιµάζοντες ὄνονται.  

Homer, Odyssee, XXIII, 153ff.  
 αὐτὰρ Ὀδυσσῆα µεγαλήτορα ᾧ ἐνὶ οἴκῳ  

 Εὐρυνόµη ταµίη λοῦσεν καὶ χρῖσεν ἐλαίῳ,  

155 ἀµφὶ δέ µιν φᾶρος καλὸν βάλεν ἠδὲ χιτῶνα·  

 αὐτὰρ κὰκ κεφαλῆς χεῦεν πολὺ κάλλος Ἀθήνη  

 µείζονά τ' εἰσιδέειν καὶ πάσσονα· κὰδ δὲ κάρητος  

 οὔλας ἧκε κόµας, ὑακινθίνῳ ἄνθει ὁµοίας.  

 ὡς δ' ὅτε τις χρυσὸν περιχεύεται ἀργύρῳ ἀνὴρ  

160 ἴδρις, ὃν Ἥφαιστος δέδαεν καὶ Παλλὰς Ἀθήνη  

 τέχνην παντοίην, χαρίεντα δὲ ἔργα τελείει,  

 ὣς ἄρα τῷ κατέχευε χάριν κεφαλῇ τε καὶ ὤµοις.  

 ἐκ δ' ἀσαµίνθου βῆ δέµας ἀθανάτοισιν ὁµοῖος·  

 ἂψ δ' αὖτις κατ' ἄρ' ἕζετ' ἐπὶ θρόνου, ἔνθεν ἀνέστη, 

165 ἀντίον ἧς ἀλόχου, καί µιν πρὸς µῦθον ἔειπε·  

 "δαιµονίη, περὶ σοί γε γυναικῶν θηλυτεράων  

 κῆρ ἀτέραµνον ἔθηκαν Ὀλύµπια δώµατ' ἔχοντες·  

 οὐ µέν κ' ἄλλη γ' ὧδε γυνὴ τετληότι θυµῷ  

 ἀνδρὸς ἀποσταίη, ὅς οἱ κακὰ πολλὰ µογήσας  

170 ἔλθοι ἐεικοστῷ ἔτει ἐς πατρίδα γαῖαν.  

 ἀλλ' ἄγε µοι, µαῖα, στόρεσον λέχος, ὄφρα καὶ αὐτὸς  

 λέξοµαι· ἦ γὰρ τῇ γε σιδήρεον ἐν φρεσὶν ἦτορ."  

 τὸν δ' αὖτε προσέειπε περίφρων Πηνελόπεια·  

 "δαιµόνι', οὐ γάρ τι µεγαλίζοµαι οὐδ' ἀθερίζω  

175 οὐδὲ λίην ἄγαµαι, µάλα δ' εὖ οἶδ' οἷος ἔησθα  

 ἐξ Ἰθάκης ἐπὶ νηὸς ἰὼν δολιχηρέτµοιο.  

 ἀλλ' ἄγε οἱ στόρεσον πυκινὸν λέχος, Εὐρύκλεια,  

Homer, Odyssee, XXIII, 178ff.  

 ἐκτὸς ἐυσταθέος θαλάµου, τόν ῥ' αὐτὸς ἐποίει·  

 ἔνθα οἱ ἐκθεῖσαι πυκινὸν λέχος ἐµβάλετ' εὐνήν,  

180 κώεα καὶ χλαίνας καὶ ῥήγεα σιγαλόεντα."  

 ὣς ἄρ' ἔφη πόσιος πειρωµένη· αὐτὰρ Ὀδυσσεὺς  

 ὀχθήσας ἄλοχον προσεφώνεε κεδνὰ ἰδυῖαν·  

 "ὦ γύναι, ἦ µάλα τοῦτο ἔπος θυµαλγὲς ἔειπες.  

 τίς δέ µοι ἄλλοσε θῆκε λέχος; χαλεπὸν δέ κεν εἴη  

185 καὶ µάλ' ἐπισταµένῳ, ὅτε µὴ θεὸς αὐτὸς ἐπελθὼν  

 ῥηιδίως ἐθέλων θείη ἄλλῃ ἐνὶ χώρῃ.  

 ἀνδρῶν δ' οὔ κέν τις ζωὸς βροτός, οὐδὲ µάλ' ἡβῶν,  

 ῥεῖα µετοχλίσσειεν, ἐπεὶ µέγα σῆµα τέτυκται  

 ἐν λέχει ἀσκητῷ· τὸ δ' ἐγὼ κάµον οὐδέ τις ἄλλος. 

190 θάµνος ἔφυ τανύφυλλος ἐλαίης ἕρκεος ἐντός,  

 ἀκµηνὸς θαλέθων· πάχετος δ' ἦν ἠύτε κίων.  

 τῷ δ' ἐγὼ ἀµφιβαλὼν θάλαµον δέµον, ὄφρ' ἐτέλεσσα,  

 πυκνῇσιν λιθάδεσσι, καὶ εὖ καθύπερθεν ἔρεψα,  

 κολλητὰς δ' ἐπέθηκα θύρας, πυκινῶς ἀραρυίας.  

195 καὶ τότ' ἔπειτ' ἀπέκοψα κόµην τανυφύλλου ἐλαίης,  

 κορµὸν δ' ἐκ ῥίζης προταµὼν ἀµφέξεσα χαλκῷ  

 εὖ καὶ ἐπισταµένως καὶ ἐπὶ στάθµην ἴθυνα  

 ἑρµῖν' ἀσκήσας, τέτρηνα δὲ πάντα τερέτρῳ.  

 ἐκ δὲ τοῦ ἀρχόµενος λέχος ἔξεον, ὄφρ' ἐτέλεσσα,  

200 δαιδάλλων χρυσῷ τε καὶ ἀργύρῳ ἠδ' ἐλέφαντι·  

 ἐν δ' ἐτάνυσσ’ ἱµάντα βοὸς φοίνικι φαεινόν.  

Homer, Odyssee, XXIII, 202ff.  

 οὕτω τοι τόδε σῆµα πιφαύσκοµαι· οὐδέ τι οἶδα,  

 ἤ µοι ἔτ' ἔµπεδόν ἐστι, γύναι, λέχος, ἦέ τις ἤδη  

 ἀνδρῶν ἄλλοσε θῆκε, ταµὼν ὕπο πυθµέν' ἐλαίης." 

205 ὣς φάτο, τῆς δ' αὐτοῦ λύτο γούνατα καὶ φίλον ἦτορ  

 σήµατ' ἀναγνούσῃ, τά οἱ ἔµπεδα πέφραδ' Ὀδυσσεύς·  

 δακρύσασα δ' ἔπειτ' ἰθὺς κίεν, ἀµφὶ δὲ χεῖρας  

 δειρῇ βάλλ' Ὀδυσῆι, κάρη δ' ἔκυσ’ ἠδὲ προσηύδα·  

 "µή µοι, Ὀδυσσεῦ, σκύζευ, ἐπεὶ τά περ ἄλλα µάλιστα  

210 ἀνθρώπων πέπνυσο· θεοὶ δ' ὤπαζον ὀιζύν,  

 οἳ νῶιν ἀγάσαντο παρ' ἀλλήλοισι µένοντε  

 ἥβης ταρπῆναι καὶ γήραος οὐδὸν ἱκέσθαι.  

 αὐτὰρ µὴ νῦν µοι τόδε χώεο µηδὲ νεµέσσα,  

 οὕνεκά σ’ οὐ τὸ πρῶτον, ἐπεὶ ἴδον, ὧδ' ἀγάπησα. 

215 αἰεὶ γάρ µοι θυµὸς ἐνὶ στήθεσσι φίλοισιν  

 ἐρρίγει, µή τίς µε βροτῶν ἀπάφοιτ' ἐπέεσσιν  

 ἐλθών· πολλοὶ γὰρ κακὰ κέρδεα βουλεύουσιν.  

 οὐδέ κεν Ἀργείη Ἑλένη, Διὸς ἐκγεγαυῖα,  

 ἀνδρὶ παρ' ἀλλοδαπῷ ἐµίγη φιλότητι καὶ εὐνῇ,  

220 εἰ ᾔδη, ὅ µιν αὖτις ἀρήιοι υἷες Ἀχαιῶν  

 ἀξέµεναι οἶκόνδε φίλην ἐς πατρίδ' ἔµελλον.  

 τὴν δ' ἦ τοι ῥέξαι θεὸς ὤρορεν ἔργον ἀεικές·  

 τὴν δ' ἄτην οὐ πρόσθεν ἑῷ ἐγκάτθετο θυµῷ  

 λυγρήν, ἐξ ἧς πρῶτα καὶ ἡµέας ἵκετο πένθος.  

225 νῦν δ', ἐπεὶ ἤδη σήµατ' ἀριφραδέα κατέλεξας  

 εὐνῆς ἡµετέρης, τὴν οὐ βροτὸς ἄλλος ὀπώπει,  

Homer, Odyssee, XXIII, 227ff. 

 ἀλλ' οἶοι σύ τ' ἐγώ τε καὶ ἀµφίπολος µία µούνη,  

 Ἀκτορίς, ἥν µοι δῶκε πατὴρ ἔτι δεῦρο κιούσῃ,  

 ἣ νῶιν εἴρυτο θύρας πυκινοῦ θαλάµοιο,  

230 πείθεις δή µευ θυµόν ἀπηνέα περ µάλ' ἐόντα."  

 ὣς φάτο, τῷ δ' ἔτι µᾶλλον ὑφ' ἵµερον ὦρσε γόοιο·  

 κλαῖε δ' ἔχων ἄλοχον θυµαρέα, κεδνὰ ἰδυῖαν.  

 ὡς δ' ὅτ' ἂν ἀσπάσιος γῆ νηχοµένοισι φανήῃ,  

 ὧν τε Ποσειδάων εὐεργέα νῆ' ἐνὶ πόντῳ  

235 ῥαίσῃ, ἐπειγοµένην ἀνέµῳ καὶ κύµατι πηγῷ·  

 παῦροι δ' ἐξέφυγον πολιῆς ἁλὸς ἤπειρόνδε  

 νηχόµενοι, πολλὴ δὲ περὶ χροὶ τέτροφεν ἅλµη,  

 ἀσπάσιοι δ' ἐπέβαν γαίης, κακότητα φυγόντες·  

 ὣς ἄρα τῇ ἀσπαστὸς ἔην πόσις εἰσοροώσῃ,  

240 δειρῆς δ' οὔ πω πάµπαν ἀφίετο πήχεε λευκώ.  

 καί νύ κ' ὀδυροµένοισι φάνη ῥοδοδάκτυλος Ἠώς,  

 εἰ µὴ ἄρ' ἄλλ' ἐνόησε θεὰ γλαυκῶπις Ἀθήνη.  

 νύκτα µὲν ἐν περάτῃ δολιχὴν σχέθεν, Ἠῶ δ' αὖτε  

 ῥύσατ' ἐπ' Ὠκεανῷ χρυσόθρονον οὐδ' ἔα ἵππους  

245 ζεύγνυσθ' ὠκύποδας φάος ἀνθρώποισι φέροντας,  

 Λάµπον καὶ Φαέθονθ', οἵ τ' Ἠῶ πῶλοι ἄγουσι.  

 καὶ τότ' ἄρ' ἣν ἄλοχον προσέφη πολύµητις Ὀδυσσεύς·  

 "ὦ γύναι, οὐ γάρ πω πάντων ἐπὶ πείρατ' ἀέθλων  

 ἤλθοµεν, ἀλλ' ἔτ' ὄπισθεν ἀµέτρητος πόνος ἔσται,  

250 πολλὸς καὶ χαλεπός, τὸν ἐµὲ χρὴ πάντα τελέσσαι.  

 ὣς γάρ µοι ψυχὴ µαντεύσατο Τειρεσίαο  

Homer, Odyssee, XXIII, 252ff. 

 ἤµατι τῷ, ὅτε δὴ κατέβην δόµον Ἄϊδος εἴσω,  

 νόστον ἑταίροισιν διζήµενος ἠδ' ἐµοὶ αὐτῷ.  

 ἀλλ' ἔρχευ, λέκτρονδ' ἴοµεν, γύναι, ὄφρα καὶ ἤδη 

255 ὕπνῳ ὕπο γλυκερῷ ταρπώµεθα κοιµηθέντες."  

 τὸν δ' αὖτε προσέειπε περίφρων Πηνελόπεια·  

 "εὐνὴ µὲν δὴ σοί γε τότ' ἔσσεται, ὁππότε θυµῷ  

 σῷ ἐθέλῃς, ἐπεὶ ἄρ σε θεοὶ ποίησαν ἱκέσθαι  

 οἶκον ἐυκτίµενον καὶ σὴν ἐς πατρίδα γαῖαν·  

260 ἀλλ' ἐπεὶ ἐφράσθης καί τοι θεὸς ἔµβαλε θυµῷ,  

 εἴπ' ἄγε µοι τὸν ἄεθλον, ἐπεὶ καὶ ὄπισθεν, ὀίω,  

 πεύσοµαι, αὐτίκα δ' ἐστὶ δαήµεναι οὔ τι χέρειον."  

 τὴν δ' ἀπαµειβόµενος προσέφη πολύµητις Ὀδυσσεύς·  

 "δαιµονίη, τί τ' ἄρ' αὖ µε µάλ' ὀτρύνουσα κελεύεις 

265 εἰπέµεν; αὐτὰρ ἐγὼ µυθήσοµαι οὐδ' ἐπικεύσω.  

 οὐ µέν τοι θυµὸς κεχαρήσεται· οὐδὲ γὰρ αὐτὸς  

 χαίρω, ἐπεὶ µάλα πολλὰ βροτῶν ἐπὶ ἄστε' ἄνωγεν  

 ἐλθεῖν, ἐν χείρεσσιν ἔχοντ' εὐῆρες ἐρετµόν,  

 εἰς ὅ κε τοὺς ἀφίκωµαι, οἳ οὐκ ἴσασι θάλασσαν  

270 ἀνέρες οὐδέ θ' ἅλεσσι µεµιγµένον εἶδαρ ἔδουσιν·  

 οὐδ' ἄρα τοὶ ἴσασι νέας φοινικοπαρῄους  

 οὐδ' εὐήρε' ἐρετµά, τά τε πτερὰ νηυσὶ πέλονται.  

 σῆµα δέ µοι τόδ' ἔειπεν ἀριφραδές, οὐδέ σε κεύσω·  

 ὁππότε κεν δή µοι ξυµβλήµενος ἄλλος ὁδίτης  

275 φήῃ ἀθηρηλοιγὸν ἔχειν ἀνὰ φαιδίµῳ ὤµῳ,  

 καὶ τότε µ' ἐν γαίῃ πήξαντ' ἐκέλευσεν ἐρετµόν,  

Homer, Odyssee, XXIII, 277ff. 

 ἕρξανθ' ἱερὰ καλὰ Ποσειδάωνι ἄνακτι,  

 ἀρνειὸν ταῦρόν τε συῶν τ' ἐπιβήτορα κάπρον,  

 οἴκαδ' ἀποστείχειν ἕρδειν θ' ἱερὰς ἑκατόµβας  

280 ἀθανάτοισι θεοῖσι, τοὶ οὐρανὸν εὐρὺν ἔχουσι,  

 πᾶσι µάλ' ἑξείης· θάνατος δέ µοι ἐξ ἁλὸς αὐτῷ  

 ἀβληχρὸς µάλα τοῖος ἐλεύσεται, ὅς κέ µε πέφνῃ  

 γήρᾳ ὕπο λιπαρῷ ἀρηµένον· ἀµφὶ δὲ λαοὶ  

 ὄλβιοι ἔσσονται. τὰ δέ µοι φάτο πάντα τελεῖσθαι." 

285 τὸν δ' αὖτε προσέειπε περίφρων Πηνελόπεια·  

 "εἰ µὲν δὴ γῆράς γε θεοὶ τελέουσιν ἄρειον,  

 ἐλπωρή τοι ἔπειτα κακῶν ὑπάλυξιν ἔσεσθαι."  

 ὥς οἱ µὲν τοιαῦτα πρὸς ἀλλήλους ἀγόρευον·  

 τόφρα δ' ἄρ' Εὐρυνόµη τε ἰδὲ τροφὸς ἔντυον εὐνὴν 

290 ἐσθῆτος µαλακῆς δαίδων ὕπο λαµποµενάων.  

 αὐτὰρ ἐπεὶ στόρεσαν πυκινὸν λέχος ἐγκονέουσαι,  

 γρηὺς µὲν κείουσα πάλιν οἶκόνδε βεβήκει,  

 τοῖσιν δ' Εὐρυνόµη θαλαµηπόλος ἡγεµόνευεν  

 ἐρχοµένοισι λέχοσδε δάος µετὰ χερσὶν ἔχουσα·  

295 ἐς θάλαµον δ' ἀγαγοῦσα πάλιν κίεν. οἱ µὲν ἔπειτα  

 ἀσπάσιοι λέκτροιο παλαιοῦ θεσµὸν ἵκοντο· ... 

 

300 τὼ δ' ἐπεὶ οὖν φιλότητος ἐταρπήτην ἐρατεινῆς,  

 τερπέσθην µύθοισι, πρὸς ἀλλήλους ἐνέποντες,  

 ἡ µὲν ὅσ’ ἐν µεγάροισιν ἀνέσχετο δῖα γυναικῶν 

 ἀνδρῶν µνηστήρων ἐσορῶσ’ ἀίδηλον ὅµιλον,  

 οἳ ἕθεν εἵνεκα πολλά, βόας καὶ ἴφια µῆλα, 

305 ἔσφαζον, πολλὸς δὲ πίθων ἠφύσσετο οἶνος·  

 αὐτὰρ διογενὴς Ὀδυσεύς, ὅσα κήδε' ἔθηκεν  

 ἀνθρώποισ’ ὅσα τ' αὐτὸς ὀιζύσας ἐµόγησε,  

 πάντ' ἔλεγ'· ἡ δ' ἄρα τέρπετ' ἀκούουσ’, οὐδέ οἱ ὕπνος  

 πῖπτεν ἐπὶ βλεφάροισι πάρος καταλέξαι ἅπαντα.  

310 ἤρξατο δ', ὡς πρῶτον Κίκονας δάµασ’, αὐτὰρ ἔπειτα  

 ἦλθεν Λωτοφάγων ἀνδρῶν πίειραν ἄρουραν·  

 ἠδ' ὅσα Κύκλωψ ἔρξε, καὶ ὡς ἀπετείσατο ποινὴν  

 ἰφθίµων ἑτάρων, οὓς ἤσθιεν οὐδ' ἐλέαιρεν·  

 ἠδ' ὡς Αἴολον ἵκεθ', .... 

 
 
 


